
न्यूज ब्रीफ

राजौरी| जम्मू-कश्मीर के राजौरी 
जिले के सीमावर्ती धनाका गांव में 
एक हाई-एक्सप्लोसिव आर्टिलरी 
शेल मिला। सूचना मिलने के 
बाद पुलिस और सेना की संयुक्त 
टीम मौके पर पहुंची। बम को 
विस्फोट कर नष्ट कर दिया गया। 
अधिकारियों के मुताबिक, नौशेरा 
सब-डिवीजन के धनाका गांव 
में रविवार को स्थानीय लोगों ने 
संदिग्ध आर्टिलरी शेल देखा था।

वाशिम| महाराष्ट्र वाशिम में डीजल 
की किल्लत के बीच पेट्रोल पंप 
पर जमकर मारपीट हुई। डीजल 
भरवाने को लेकर दो गुट आपस 
में भिड़ गए और कैन से एक-दूसरे 
पर हमला करने लगे। वाशिम शहर 
के अकोला नाका इलाके के पेट्रोल 
पंप पर डीजल लेने के लिए जमा 
भीड़ के बीच हाथापाई हो गई। 
जैसे ही डीज़ल का टैंकर पहुंचा, 
बड़ी संख्या में वाहन चालक और 
दूसरे लोग लाइन बनाने के लिए 
दौड़ पड़े।

नई दिल्ली| राष्ट्रपति द्रौपदी मुर्मू ने 
सुप्रीम कोर्ट में जजों की संख्या 34 
से बढ़ाकर 38 करने के यूनियन 
कैबिनेट के फैसले को मंजूरी दे 
दी है। केंद्रीय कानून मंत्री अर्जुन 
राम मेघवाल ने रविवार ने सोशल 
मीडिया पर लिखा कि राष्ट्रपति ने 
'सुप्रीम कोर्ट (जजों की संख्या) 
संशोधन अध्यादेश, 2026' जारी 
करके सुप्रीम कोर्ट में जजों की 
संख्या 33 से बढ़ाकर 37 (CJI 
को छोड़कर) करने की मंजूरी दे 
दी है।

नई दिल्ली| राहुल गांधी ने रविवार 
को NEET-UG 2026 पेपर लीक 
मामले पर केंद्र सरकार से सवाल 
किया। उन्होंने X पोस्ट में लिखा, 
‘पेपर लीक हुआ, परीक्षा रद्द नहीं 
हुई, CBI ने जांच बिठाई। बार-बार 
फेल हो रहे शिक्षा मंत्री को पीएम मोदी 
बर्खास्त क्यों नहीं कर रहे हैं।’राहुल 
ने आगे लिखा- NEET 2026 का 
पेपर लीक हुआ, परीक्षा रद्द हुई। मंत्री 
ने फिर इस्तीफा नहीं दिया। CBI फिर 
जांच कर रही है। मोदी जी बार-बार 
पेपर लीक क्यों हो रहे हैं। 

हैदराबाद| हैदराबाद एयरपोर्ट पर 
नीदरलैंड से आ रही कुआलालंपुर 
एयरवेज की एक फ्लाइट को ईमेल 
के जरिए बम से उड़ाने की धमकी 
मिली। धमकी के बाद से पूरा 
हैदराबाद एयरपोर्ट हाई अलर्ट पर है। 
मेल में दावा किया गया कि प्लेन में 
बम है, जो कभी भी फट सकता है। 
हालांकि फ्लाइट सुरक्षित हैदराबाद 
पहुंच गई। इससे पहले शुक्रवार 
शाम 6:30 बजे हैदराबाद एयरपोर्ट 
पर बम की धमकी का एक ईमेल 
मिला था। जिसके बाद पूरे एयरपोर्ट 
की जांच हुई थी। इसमें कहा गया 

था कि मलेशिया से हैदराबाद आने 
वाली एयरएशिया की एक फ्लाइट 
को उसके पहुंचने से पहले ही बम 
से उड़ा दिया जाएगा।
गुरुवार को जर्मनी के फ्रैंकफर्ट से 
हैदराबाद आने वाली लुफ्थांसा 
फ्लाइट को लेकर भी एसी ही 
धमकी दी गई थी। यानी ये 4 दिन 
में तीसरी धमकी है। जिसके बाद से 
एयरपोर्ट की सुरक्षा बढ़ा दी गई हैं।
हैदराबाद के राजीव गांधी 
अंतरराष्ट्रीय एयरपोर्ट पर जनवरी 
में भी बम धमाके की धमकी मिली 
थी।

राजौरी के बॉर्डर गांव 
में आर्टिलरी शेल मिला

पेट्रोप पंप पर डीजल 
के लिए भिड़े दो गुट

राष्ट्रपति ने SC में जजों 
की संख्या 38 की

शिक्षा मंत्री को बर्खास्त 
क्यों नहीं किया: राहुलफ्लाइट को बम से उड़ाने की धमकी

सूर्योदय
सुबह 5:27 बजे
सूर्यास्त
शाम 7:12 बजे

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 7986630191 या ईमेल  
infosummerexpress@
gmail.com पर भेजें।

ऑस्ट्रेलिया में पंजाबियों को डराने वाला न्यू-नाजी संगठन बैन
सिख प्रतीकों के विरोध के बाद सरकार की कार्रवाईपेज 1 एंकर स्टोरी

समर न्यूज  | चंडीगढ़

ऑस्ट्रेलिया में रह रहे पंजाबी और 
भारतीय समुदाय के लिए राहत भरी 
खबर सामने आई है। ऑस्ट्रेलियाई 
सरकार ने नस्लीय नफरत फैलाने 
और प्रवासियों को निशाना बनाने 
वाले न्यू-नाजी संगठन नेशनल 
सोशलिस्ट नेटवर्क पर स्थायी 
प्रतिबंध लगा दिया है। गृह मंत्री 
टोनी बर्क ने घोषणा करते हुए कहा 
कि संगठन से जुड़ने, फंडिंग करने, 
प्रचार करने या उसकी गतिविधियों 
में भाग लेने पर अब 15 साल तक 
की जेल हो सकती है।
सरकार का यह फैसला 15 मई 
2026 से लागू माना जा रहा है। 
ऑस्ट्रेलिया में बसे पंजाबी समुदाय, 
सिख संगठनों और मानवाधिकार 

समूहों ने इस कदम का स्वागत 
किया है। सोशल मीडिया पर भी इसे 
“नफरत के खिलाफ सख्त संदेश” 
बताया जा रहा है।
पंजाबियों और सिखों को 
बनाया जाता था निशाना
यह संगठन पिछले कुछ वर्षों 
से मेलबर्न, सिडनी और अन्य 
शहरों में एंटी-इमिग्रेशन अभियान 
चला रहा था। संगठन के सदस्य 
भारतीयों, खासकर पंजाबी छात्रों 
और कामगारों के खिलाफ नस्लीय 
टिप्पणियां करते थे। कई मामलों में 
सिखों की पगड़ी और कृपाण जैसे 
धार्मिक प्रतीकों का भी विरोध किया 
गया। संगठन का नेतृत्व थॉमस 
सेवेल कर रहा था, जो पहले 
भी हिंसा भड़काने और नस्लीय 
उकसावे के आरोपों में विवादों 

में रह चुका है। ऑस्ट्रेलियाई 
मीडिया रिपोर्ट्स के अनुसार, समूह 
सार्वजनिक रैलियों में नाजी प्रतीकों 
और हिटलर समर्थक विचारधारा 
का खुला प्रदर्शन करता था।
नफरत फैलाने वालों के 
खिलाफ सख्त कार्रवाई जरूरी

विशेषज्ञों का कहना है कि हाल के 
वर्षों में कई पश्चिमी देशों में कट्टर 
दक्षिणपंथी संगठनों की गतिविधियां 
बढ़ी हैं। ऐसे समूह प्रवासियों और 
अल्पसंख्यकों को निशाना बनाकर 
सामाजिक तनाव बढ़ाने की कोशिश 
करते हैं। मई 2023 में मेलबर्न में 
निकाली गई एंटी-इमिग्रेशन रैली 
में भारतीय समुदाय के खिलाफ 
नारेबाजी हुई थी। वहीं जनवरी 
2024 में सिडनी रेलवे स्टेशन पर 
कथित तौर पर पंजाबी और एशियाई 
मूल के लोगों को डराने-धमकाने 
की घटनाएं सामने आई थीं। इसके 
बाद अगस्त और सितंबर 2025 में 
“मार्च फॉर ऑस्ट्रेलिया” नाम से 
अभियान चलाकर सोशल मीडिया 
पर प्रवासियों के खिलाफ माहौल 
बनाया गया। इन घटनाओं के बाद 

ऑस्ट्रेलियाई सरकार पर सख्त 
कार्रवाई का दबाव बढ़ गया था।
सामाजिक सौहार्द बनाए रखने 
की दिशा में बड़ा कदम 
मेलबर्न में रहने वाले पंजाबी 
समुदाय के सदस्य हरजीत सिंह 
ने कहा कि पिछले कुछ समय से 
डर और असुरक्षा का माहौल था। 
सरकार का फैसला राहत देने वाला 
है। वहीं मानवाधिकार कार्यकर्ता 
अमनदीप कौर ने कहा कि किसी 
भी लोकतांत्रिक समाज में नस्लीय 
नफरत के लिए कोई जगह नहीं 
होनी चाहिए। ऑस्ट्रेलियाई सरकार 
का मानना है कि यह प्रतिबंध केवल 
एक संगठन पर कार्रवाई नहीं, 
बल्कि बहुसांस्कृतिक समाज की 
सुरक्षा और सामाजिक सौहार्द बनाए 
रखने की दिशा में बड़ा कदम है।

मोहाली, जीरकपुर, डेराबस्सी व नयागांव सहित 195 वार्डों में 1175 उम्मीदवार मैदान में 

दिल्ली-मुंबई रेल मार्ग प्रभावित, 68 यात्री सुरक्षित निकाले गए, रेलवे ने जांच शुरू की

मोहाली, डेराबस्सी और जीरकपुर निकाय 
चुनाव के प्रचार में आई तेजी, आयोग सख्त 

वेब सीरीज के डायलॉग पर 
घिरे योगराज सिंह, 20 मई 
को होगी अगली सुनवाई

पेट्रोल-डीजल के बाद अब CNG ₹r3 महंगी 

-सभी राजनीतिक दल 26 मई 
को होने वाले मतदान के लिए 
बना रहे आक्रामक रणनीति

सारांश मेहरा  | मोहाली
समर न्यूज

पंजाब में 105 शहरी निकायों के 
लिए होने वाले चुनावों के तहत 
मोहाली, डेराबस्सी और जीरकपुर में 
राजनीतिक सरगर्मियां चरम पर पहुंच 
गई हैं। चुनाव के प्रचार में आई तेजी के 
साथ चुनाव आयोग भी सख्त हो गया 
है। लगभग 35,000 पुलिस कर्मियों 
की तैनाती के साथ मतदान प्रक्रिया को 
शांतिपूर्ण बनाने की तैयारी की गई है। 
चुनाव आयोग के कार्यक्रम के 
अनुसार इन सभी नगर निगम और 
नगर परिषद क्षेत्रों में मतदान 26 मई 
2026 को होगा जबकि मतगणना 
29 मई को की जाएगी। राज्य में 
इस बार कुल 8 नगर निगमों, 76 
नगर परिषदों और 21 नगर पंचायतों 
के लिए मतदान हो रहा है, जिसमें 
मोहाली जिला एक प्रमुख केंद्र बनकर 
उभरा है।
नामांकन और उम्मीदवारों की 
स्थिति
नामांकन प्रक्रिया पूरी हो चुकी है और 
अब मुकाबला पूरी तरह से चुनावी 
मैदान में उतर चुका है। रिपोर्ट्स 

के अनुसार मोहाली, जीरकपुर, 
डेराबस्सी और नयागांव सहित 195 
वार्डों में कुल 1175 उम्मीदवार 
चुनावी मैदान में हैं। नामांकन की 
जांच (स्क्रूटनी) 18 मई को होगी। 
नाम वापस लेने की अंतिम तिथि 19 
मई तय की गई है।
सरकार की नीतियों को आधार 
बना रही आप
सत्ताधारी पार्टी आम आदमी पार्टी 
ने सबसे पहले अपने उम्मीदवारों 
की सूची जारी कर दी थी और पूरे 
जिले में संगठन को सक्रिय कर 
दिया है। पार्टी का फोकस विकास 
कार्यों और सरकार की नीतियों को 
आधार बनाकर वोट मांगने पर है। 
कई वार्डों में मौजूदा पार्षदों और 
नए चेहरों को मौका दिया गया है। 
स्थानीय मुद्दों पर प्रचार कर रही 
कांग्रेस
कांग्रेस ने इस बार संगठनात्मक 

मजबूती और स्थानीय मुद्दों को केंद्र 
में रखकर प्रचार शुरू किया है। 
पार्टी ने वार्ड स्तर पर निरीक्षकों की 
नियुक्ति भी की है, जिससे जमीनी 
पकड़ मजबूत की जा सके। कांग्रेस 
सरकार को स्थानीय मुद्दों पर घेर रही 
है। लोगों के बीच जाकर उन्हें सरकार 
के अधूरे वादे याद दिलाए जा रहे हैं। 
शिअद कर रहा बुनियादी ढांचे 
की बात
शिरोमणि अकाली दल ने मोहाली-
डेराबस्सी-जीरकपुर बेल्ट को विकास 
मॉडल के रूप में पेश करते हुए 
उद्योग, रोजगार और बुनियादी ढांचे 
को चुनावी मुद्दा बनाया है। शिअद 
का कहना है कि पंजाब में बादल 
सरकार के जाने के बाद से विकास 
कार्य ठप पड़े हैं। कोई नया प्रोजेक्ट 
शहरी इलाकों को नहीं मिला है।  
कानून-व्यवस्था का मुद्दा उठा 
रही भाजपा

भारतीय जनता पार्टी शहरी क्षेत्रों 
में कानून व्यवस्था, स्वच्छता 
और इंफ्रास्ट्रक्चर को मुद्दा बनाकर 
मतदाताओं को साधने की कोशिश 
में है। भाजपा नेताओं का आरोप 
है कि पंजाब में कानून-व्यवस्था 
पूरी तरह बिगड़ गई है। सरेआम 
हत्याएं हो रहीं हैं। लोगों, खासकर 
व्यापारियों से रंगदारी मांगी जा रही है। 
फायरिंग की घटनाएं आम हो गई हैं। 
डेराबस्सी और जीरकपुर में 
मुकाबला रोचक
डेराबस्सी विधानसभा क्षेत्र, जो 
मोहाली जिले का हिस्सा है, में 
स्थानीय मुद्दे जैसे सड़क, पानी, 
उद्योग और ट्रैफिक प्रमुख चुनावी 
एजेंडा बने हुए हैं। जीरकपुर में 
शहरीकरण की तेज रफ्तार के कारण 
यातायात, अवैध कॉलोनियां और 
सीवरेज की समस्या बड़ा मुद्दा बनी 
हुई है। वहीं कई वार्डों में स्थानीय 

स्तर पर असंतोष और वोट बहिष्कार 
जैसे संदेश भी सामने आए हैं। 
प्रचार अभियान तेज, नेताओं की 
सक्रियता बढ़ी
तीनों क्षेत्रों में उम्मीदवार घर-घर 
जाकर संपर्क कर रहे हैं। बड़े नेताओं 
के दौरे भी लगातार जारी हैं। कई 
जगहों पर स्थानीय विकास, पार्क, 
सफाई, सड़क और सुरक्षा जैसे मुद्दे 
चुनावी बहस का केंद्र बने हुए हैं। 
स्थानीय जनता की राय
स्थानीय मतदाताओं का कहना है 
कि इस बार वे केवल वादों पर नहीं, 
बल्कि पिछले कामों और क्षेत्रीय 
विकास को देखकर वोट देंगे। कई 
लोगों ने कहा कि “अब जनता जमीनी 
काम चाहती है, सोशल मीडिया 
प्रचार नहीं। मोहाली, डेराबस्सी 
और जीरकपुर के निकाय चुनाव 
अब निर्णायक मोड़ पर पहुंच चुके 
हैं। सभी प्रमुख दल पूरी ताकत से 
मैदान में हैं और मुकाबला त्रिकोणीय 
और कई वार्डों में बेहद कड़ा होने की 
संभावना है।

राजधानी एक्सप्रेस के एसी कोच में लगी आग 

गृह मंत्री टोनी बर्क।

समर न्यूज  | चंडीगढ़

पूर्व भारतीय क्रिकेटर योगराज सिंह 
एक वेब सीरीज में महिलाओं पर 
कथित आपत्तिजनक टिप्पणी को 
लेकर कानूनी विवाद में घिर गए हैं। 
उनके खिलाफ दर्ज एफआईआर के 
बाद उन्होंने चंडीगढ़ जिला अदालत 
में अग्रिम जमानत याचिका दायर की 
है। अदालत ने मामले की प्रारंभिक 
सुनवाई के बाद चंडीगढ़ पुलिस को 
नोटिस जारी कर जवाब और केस 
रिकॉर्ड तलब किया है। अब इस 
मामले की अगली सुनवाई 20 मई 
को होगी।
यह मामला हाल ही में रिलीज हुई हिंदी 
वेब सीरीज ‘लुक्खे’ से जुड़ा है, जो 8 
मई 2026 को ओटीटी प्लेटफॉर्म पर 
रिलीज हुई थी। सीरीज के एक दृश्य 
में योगराज सिंह द्वारा महिलाओं के 
संदर्भ में कथित तौर पर अभद्र और 
आपत्तिजनक भाषा इस्तेमाल किए 
जाने का आरोप है। इसी संवाद का 17 
सेकेंड का वीडियो सोशल मीडिया पर 
वायरल होने के बाद विवाद बढ़ गया।
शिकायत के बाद दर्ज हुई 
एफआईआर
चंडीगढ़ जिला बार एसोसिएशन के 
कोषाध्यक्ष एडवोकेट उज्ज्वल भसीन 
और अधिवक्ता जतिन वर्मा ने इस 
मामले में शिकायत दर्ज कराई थी। 
शिकायतकर्ताओं का आरोप है कि 
वीडियो में प्रयुक्त भाषा महिलाओं की 
गरिमा और सम्मान को ठेस पहुंचाती 
है। शिकायत के आधार पर सेक्टर-
36 थाना पुलिस ने 12 मई को मामला 
दर्ज किया। याचिका में योगराज सिंह 
ने गिरफ्तारी से संरक्षण की मांग करते 

हुए कहा है कि विवादित संवाद वेब 
सीरीज की स्क्रिप्ट का हिस्सा था और 
उसे संदर्भ से हटाकर वायरल किया 
गया।
सेलिब्रिटी की भाषा समाज पर 
असर डालती है
महिला अधिकार कार्यकर्ताओं का 
कहना है कि सार्वजनिक जीवन से 
जुड़े लोगों की भाषा और व्यवहार 
समाज में सीधा संदेश देते हैं। इसलिए 
मनोरंजन के नाम पर महिलाओं के 
प्रति अपमानजनक शब्दों को सामान्य 
नहीं माना जा सकता।
पुलिस की कार्यवाही पर भी उठे 
सवाल
मामले में एक नया मोड़ तब आया 
जब एफआईआर में दर्ज पते को 
लेकर पुलिस की लापरवाही सामने 
आई। शिकायतकर्ताओं के अनुसार, 
केस दस्तावेजों में गलती से पंजाब 
महिला आयोग का पता योगराज सिंह 
के पते के रूप में दर्ज कर दिया गया। 
इसके बाद पुलिस की कार्यप्रणाली 
पर भी सवाल उठने लगे। सूत्रों 
के मुताबिक पुलिस अब वायरल 
वीडियो, मूल एपिसोड और प्रोडक्शन 
टीम से जुड़े दस्तावेजों की जांच कर 
रही है। कानूनी विशेषज्ञों का मानना 
है कि अदालत यह भी देखेगी कि 
विवादित संवाद व्यक्तिगत विचार था 
या केवल अभिनय का हिस्सा।

समर न्यूज  | चंडीगढ़

पंजाब में आम लोगों की जेब पर 
महंगाई की मार लगातार बढ़ती 
जा रही है। पहले पेट्रोल और 
डीजल की कीमतों में बढ़ोतरी हुई 
और अब सीएनजी उपभोक्ताओं 
को भी बड़ा झटका लगा है। 
राज्य के कई हिस्सों में सीएनजी 
सप्लाई करने वाली प्रमुख कंपनी 
थिंक गैस ने गैस की कीमतों में 
सीधे 3 रुपये प्रति किलोग्राम तक 
की बढ़ोतरी कर दी है। नई दरें 

शनिवार रात से लागू हो चुकी हैं। 
लुधियाना में अब वाहन चालकों 
को सीएनजी भरवाने के लिए पहले 
से ज्यादा कीमत चुकानी पड़ेगी। 
यहां पहले थिंक सीएनजी का रेट 
86.75 रुपये प्रति किलोग्राम था, 
जो अब बढ़कर 88.75 रुपये 
प्रति किलोग्राम हो गया है। शहर 
के सभी प्रमुख सीएनजी स्टेशनों 
पर रविवार से इसी नई दर के 
हिसाब से गैस दी जा रही है। 
वहीं, मध्य प्रदेश के कई शहरों में 
भी सीएनजी के दाम बढ़ाए गए हैं। 

भोपाल में सीएनजी की कीमतों में 
3 रुपये प्रति किलो की बढ़ोतरी की 
गई है, जिसके बाद अब एक किलो 
सीएनजी की कीमत 93.75 रुपये 
हो गई है। 
बताया जा रहा है कि पिछले दो 
महीनों में यह दूसरी बार है जब 
सीएनजी के दाम बढ़ाए गए हैं। 
इससे पहले भी करीब 2 रुपये 
प्रति किलो की बढ़ोतरी की गई 
थी। ऐसे में सिर्फ दो महीनों के 
भीतर सीएनजी करीब 5 रुपये 
प्रति किलो तक महंगी हो चुकी है। 

एजेंसी | रतलाम (मध्य प्रदेश)

केरल के तिरुवनंतपुरम से नई 
दिल्ली जा रही राजधानी एक्सप्रेस 
में रविवार तड़के अचानक आग 
लगने से अफरा-तफरी मच गई। यह 
हादसा मध्य प्रदेश के रतलाम जिले 
के आलोट क्षेत्र में लूणी रीछा और 
विक्रमगढ़ आलोट रेलवे स्टेशन के 
बीच सुबह करीब 5:15 से 5:30 
बजे के बीच हुआ।
जानकारी के अनुसार, ट्रेन संख्या 
12431 त्रिवेंद्रम-हजरत निजामुद्दीन 
राजधानी एक्सप्रेस रात करीब 3:45 
बजे रतलाम जंक्शन से रवाना हुई 
थी और उसका अगला ठहराव कोटा 
जंक्शन था। राजस्थान में प्रवेश 
करने से पहले ही ट्रेन के बी-1 एसी 
कोच से धुआं निकलने लगा और 
देखते ही देखते आग की लपटें उठने 
लगीं। उस समय कोच में 68 यात्री 
सवार थे।
रेलवे अधिकारियों के मुताबिक, ट्रेन 
के गार्ड ने सबसे पहले धुआं देखा 
और तुरंत लोको पायलट को इसकी 
सूचना दी। इसके बाद इमरजेंसी 
ब्रेक लगाकर ट्रेन को तुरंत रोका 
गया। रेलवे स्टाफ ने तेजी दिखाते 

हुए करीब 15 मिनट के भीतर सभी 
यात्रियों को सुरक्षित बाहर निकाल 
लिया। यात्रियों को दूसरे डिब्बों 
में शिफ्ट किया गया, जिससे बड़ा 
हादसा टल गया। हालांकि आग से 
कोच को भारी नुकसान पहुंचा है। 
प्रारंभिक रिपोर्ट में दो डिब्बों के 
प्रभावित होने की बात सामने आई 
है।
घटना की सूचना मिलते ही रेलवे 
प्रशासन और दमकल विभाग की 
टीमें मौके पर पहुंच गईं। रतलाम 
कंट्रोल रूम को सुबह 5:20 बजे 
कोटा कंट्रोल से सूचना मिली 
थी। इसके बाद एक्सीडेंट रिलीफ 
ट्रेन, मेडिकल रिलीफ इकाई और 
तकनीकी टीमों को तुरंत घटनास्थल 

भेजा गया। रतलाम रेल मंडल 
के डीआरएम अश्विनी कुमार भी 
अधिकारियों के साथ मौके पर पहुंचे।
आग को अन्य कोचों तक फैलने 
से रोकने के लिए प्रभावित डिब्बे 
की बिजली सप्लाई काटकर उसे 
ट्रेन से अलग कर दिया गया। इस 
घटना के कारण दिल्ली-मुंबई रेल 
मार्ग पर कुछ समय के लिए यातायात 
प्रभावित रहा और कई ट्रेनों को 
अलग-अलग स्टेशनों पर रोका गया। 
रेलवे प्रशासन ने यात्रियों के लिए 
भोजन और पेयजल की व्यवस्था 
की। उन्हें अन्य कोचों में बैठाकर 
कोटा तक भेजने की तैयारी की गई, 
जहां अतिरिक्त कोच जोड़कर आगे 
नई दिल्ली रवाना किया जाएगा।

प्रारंभिक जांच में शॉर्ट सर्किट की 
आशंका जताई जा रही है। रतलाम 
रेल मंडल के जनसंपर्क अधिकारी 
मुकेश कुमार ने बताया कि ट्रेन 
संख्या 12431 के बी-1 कोच में 
आग लगने की सूचना सुबह 5:20 
बजे प्राप्त हुई थी। घटना लूणीरिच्छा 
और विक्रमगढ़ आलोट स्टेशन के 
मध्य हुई। उन्होंने स्पष्ट किया कि 
हादसे में किसी प्रकार की जनहानि 
नहीं हुई है। राहत और बचाव कार्य 
समय पर शुरू कर दिया गया था 
और स्थिति पर लगातार नजर रखी 
जा रही है। वहीं, रेलवे अधिकारियों 
का कहना है कि जांच रिपोर्ट आने 
के बाद ही आग लगने के वास्तविक 
कारणों का खुलासा हो सकेगा।

चुनाव आयोग के निर्देश
<बिना अनुमति रैलियों और रोड 
शो पर रोक 
<खर्च सीमा का पालन अनिवार्य 
<सोशल मीडिया पर भ्रामक 
प्रचार पर निगरानी 
<संवेदनशील बूथों पर अतिरिक्त 
सुरक्षा 

पंजाब पुलिस ने नशा तस्करों के 
खिलाफ चलाए जा रहे अभियान के 
तहत बड़ी कार्रवाई करते हुए एक 
युवक को 13 ग्राम हेरोइन के साथ 
गिरफ्तार किया है। थाना नंबर एक 
की पुलिस ने यह कार्रवाई सीडफार्म 
पक्का स्थित भारतमाला बाईपास 
के पास गश्त के दौरान की। थाना 
प्रभारी मनिंदर सिंह ने बताया कि 
एचसी सुरेंद्र कुमार अपनी टीम के 
साथ क्षेत्र में गश्त कर रहे थे। इसी 
दौरान एक युवक संदिग्ध अवस्था 
में आता दिखाई दिया। पुलिस ने 
उसे रोककर तलाशी ली तो उसके 
कब्जे से 13 ग्राम हेरोइन बरामद हुई। 
गिरफ्तार आरोपी की पहचान रणदीप 
सिंह उर्फ विक्की पुत्र गुलजार सिंह 
निवासी पंजपीर टिब्बा, गली नंबर 5 
के रूप में हुई है। पुलिस ने आरोपी के 
खिलाफ एनडीपीएस एक्ट की धारा 
21, 61 और 85 के तहत मामला 
दर्ज किया है। आरोपी को अदालत 
में पेश कर पुलिस रिमांड पर लिया 
जाएगा।

13 ग्राम हेरोइन के 
साथ युवक गिरफ्तार 

एजेंसी | लखनऊ

मुख्यमंत्री योगी आदित्यनाथ ने 
गोरखपुर प्रवास के दौरान लगातार 
दूसरे दिन रविवार सुबह गोरखनाथ 
मंदिर में आयोजित जनता दर्शन 
में विभिन्न जिलों से आए लोगों से 
मुलाकात कर उनकी समस्याएं सुनीं। 
इस दौरान उन्होंने कहा कि हर व्यक्ति 
की समस्या का समाधान, सरकार की 
प्रतिबद्धता है।
मुख्यमंत्री ने अफसरों को निर्देशित 
किया कि वे पूरी तत्परता और 
संवेदनशीलता से यह सुनिश्चित 
करें कि बिना भेदभाव सबको न्याय 
मिले। हर पात्र को जन कल्याणकारी 
योजनाओं का लाभ मिले,जरूरतमंदों 
के समुचित इलाज की व्यवस्था 
हो,जमीन कब्जाने वाले भू—
माफिया व दबंगों के खिलाफ कठोर 
कार्रवाई हो। गोरखनाथ मंदिर के महंत 

दिग्विजयनाथ स्मृति भवन के बाहर 
आयोजित जनता दर्शन कार्यक्रम के 
दौरान मुख्यमंत्री योगी आदित्यनाथ 
ने करीब 150 लोगों की समस्याएं 
सुनीं। सबके प्रार्थना पत्रों को संबंधित 
अधिकारियों को संदर्भित करते हुए 
त्वरित और संतुष्टिपरक निस्तारण का 
निर्देश देने के साथ लोगों को आश्वस्त 
किया कि हर समस्या का प्रभावी 
समाधान कराया जाएगा। जनता दर्शन 
में एक महिला ने परिवार की कमजोर 

आर्थिक स्थिति का जिक्र कर बिटिया 
के विवाह में सहायता देने का अनुरोध 
किया। सीएम योगी ने जब महिला को 
प्रति जोड़ा एक लाख रुपये आवंटन 
वाले मुख्यमंत्री सामूहिक विवाह 
योजना के बारे में बताया तो वह खुश 
हो गई। महिला ने मुख्यमंत्री से अनुरोध 
किया कि योजना का लाभ उसकी 
बिटिया को भी दिला दीजिए। इस पर 
सीएम योगी ने अधिकारियों को जरूरी 
प्रक्रिया पूर्ण करने को निर्देशित किया।

सबकी समस्या का निराकरण सरकार 
की प्रतिबद्धता : योगी आदित्यनाथमनप्रीत सिंह | रोपड़

समर न्यूज

गुरु गोबिंद सिंह सुपर थर्मल प्लांट 
रूपनगर के कॉन्ट्रैक्टर वर्करों का पंजाब 
सरकार और पावरकॉम मैनेजमेंट के 
खिलाफ पक्का विरोध आज दूसरे दिन 
भी जारी रहा। इस मौके पर पंजाब 
सरकार और पावरकॉम मैनेजमेंट 
के खिलाफ जोरदार नारे लगाते हुए 
अलग-अलग स्पीकरों ने कहा कि 
आम आदमी पार्टी सरकार ने चुनाव 
के दौरान वादा किया था कि पंजाब 
में कॉन्ट्रैक्टर सिस्टम खत्म कर दिया 
जाएगा। लेकिन, करीब साढ़े चार साल 
बीत जाने के बाद भी सरकार का यह 
वादा पूरा नहीं हुआ है और गुरु गोबिंद 
सिंह सुपर थर्मल प्लांट रूपनगर के 
कर्मचारी अभी भी कॉन्ट्रैक्टर सिस्टम 
के तहत काम कर रहे हैं। पावरकॉम 
मैनेजमेंट ने मेमो नंबर 1040/45 
तारीख 09.05.2026 के तहत लेटर 
जारी करके कॉन्ट्रैक्ट सिस्टम खत्म 
करके और  सीएचबी वर्करों को 

सीधे इंस्टीट्यूशन के तहत लाकर 
एक अच्छी कोशिश की है। लेकिन 
गुरु गोबिंद सिंह सुपर थर्मल प्लांट 
रूपनगर के मज़दूर, जो पिछले 25-
30 सालों से काम कर रहे हैं, इस 
फ़ायदे से महरूम हैं। जिस वजह से 
थर्मल मज़दूरों के ग्रुप में भारी विरोध 
है। उन्होंने यह भी कहा कि थर्मल के 
कॉन्ट्रैक्टर मज़दूरों को एक्सपीरियंस के 
आधार पर भी कोई एक्स्ट्रा फ़ायदा नहीं 
दिया जा रहा है। जिस वजह से 30 

साल के एक्सपीरियंस और नए भर्ती 
हुए कर्मचारियों को बराबर वेतन मिल 
रहा है। अपने हक़ पाने के लिए थर्मल 
मज़दूरों ने कल, 15 जुलाई से अपना 
काम छोड़कर थर्मल प्लांट के मेन गेट 
पर पक्का धरना देने का फ़ैसला किया 
था, जो आज दूसरे दिन में शामिल 
हो गया है। कॉन्ट्रैक्टर कर्मचारियों 
ने पंजाब सरकार और पावरकॉम 
मैनेजमेंट से ज़ोरदार मांग की कि थर्मल 
प्लांट रूपनगर में कॉन्ट्रैक्टर सिस्टम 

खत्म किया जाए और उन्हें सीएचबी 
मज़दूरों की तर्ज़ पर सीधे इंस्टीट्यूशन 
में शामिल किया जाए। उन्होंने कहा कि 
यह संघर्ष तब तक लगातार जारी रहेगा 
जब तक थर्मल मज़दूरों को सीएचबी 
मज़दूरों की तर्ज़ पर सीधे इंस्टीट्यूशन 
में शामिल नहीं कर लिया जाता। इस 
मौके पर महिंदर सिंह, अमरजीत 
सिंह, अरजिंदर सिंह, बलविंदर सिंह, 
कुलविंदर सिंह काला, गुरचरण सिंह, 
आदि ने संबोधित किया।

थर्मल प्लांट रोपड़ के वर्करों का विरोध दूसरे दिन भी जारी

एजेंसी | वाराणसी

दालमंडी चौड़ीकरण अभियान 
को लेकर लोक निर्माण विभाग ने 
दालमंडी की छह मस्जिदों को कही 
और शिफ्ट करने के निर्देश दिए हैं, 
ऐसा नहीं होने पर कार्रवाई होगी। 
शिफ्ट करने के लिए इन मस्जिदाें काे 
जमीन और निर्माण का धन मुहैया 
कराने की बात कही है।
लोक निर्माण विभाग के अधिशाषी 
अभियंता केके सिंह ने रविवार काे 
कहा कि दालमंडी के चाैड़ीकरण 
कार्य में 75 मकानों और छह मस्जिदाें 
काे हटाया जाना है। उन्हाेंने बताया 
कि दालमंडी की छह मस्जिदों को 
कही शिफ्ट करने के निर्देश दिए गए 
हैं, ऐसा नहीं होने पर कार्रवाई होगी। 
मस्जिद समितियों को नोटिस दी जा 

चुकी है। अधिशासी अभियंता सिंह ने 
बताया कि इन छह मस्जिदाें के लिए 
अगर समितियां चाहेगी तो प्रशासन 
उन्हें जमीन और नई जगह निर्माण का 
धन मुहैया कराएगा।
उन्हाेंने बताया कि दालमंडी चाैड़ीकरण 
के लिए लंगड़े हाफिज मस्जिद, 

संगमरमर वाली मस्जिद, अली रजा 
खान मस्जिद, निसारन मस्जिद, शाह 
मस्जिद और करीमुल्लाह बेग मस्जिद 
काे चिन्हित किया गया है। लोक 
निर्माण विभाग नियम के अनुसार 
इनकी ध्वस्तीकरण की कार्रवाई कर 
सकता है। जिसके बाद चौड़ीकरण 

का कार्य समाप्त होगा। कार्य समाप्त 
होने पर तीन महीने नवीन कार्य 
निर्माण में लगेंगे। बताया गया है कि 
इन मस्जिदाें काे शिफ्ट करने के लिए 
मस्जिद समितियों ने कुछ समय मांगा 
है तो कुछ वही मस्जिद वहीं रहने के 
लिए अड़े हुए हैं।

दालमंडी चाैड़ीकरण के लिए छह मस्जिदों काे शिफ्ट करने के निर्देश

समर न्यूज | चंडीगढ़ 

पंजाब में लंबे समय से राजनीतिक 
और धार्मिक बहस का केंद्र रहे 
बेअदबी मामलों पर अब नया 
कानून लागू हो चुका है। भगवंत 
मान सरकार की ओर से लाया गया 
“जागत ज्योत श्री गुरु ग्रंथ साहिब 
सत्कार (संशोधन) एक्ट, 2026” 
राज्य की राजनीति, सिख धार्मिक 
संस्थाओं और कानूनी हलकों में 
बड़ी चर्चा का विषय बन गया है। 
सरकार इसे ऐतिहासिक और सख्त 
कानून बता रही है, जबकि अकाल 
तख्त, SGPC और कुछ धार्मिक 
संगठनों ने इसके कई प्रावधानों पर 
आपत्ति जताई है।
क्या है नया बेअदबी विरोधी 
कानून?
पंजाब विधानसभा ने अप्रैल 2026 
में विशेष सत्र बुलाकर यह संशोधन 
विधेयक पारित किया था। बाद में 
राज्यपाल की मंजूरी मिलने के बाद 
यह कानून लागू हो गया। कानून 
के तहत श्री गुरु ग्रंथ साहिब समेत 
गीता, कुरान और बाइबल जैसे 
पवित्र ग्रंथों की बेअदबी को गंभीर 
अपराध माना गया है। नए कानून में 
दोषी पाए जाने पर न्यूनतम 10 साल 
से लेकर उम्रकैद तक की सजा और 
5 लाख से 25 लाख रुपये तक 
जुर्माने का प्रावधान किया गया है। 
कई मामलों को गैर-जमानती श्रेणी 
में भी रखा गया है।
मुख्यमंत्री बोले गुरु साहिब ने 
सेवा सौंपी
मुख्यमंत्री भगवंत मान लगातार 
इस कानून को अपनी सरकार की 
बड़ी उपलब्धि बता रहे हैं। हाल ही 
में बटाला और आनंदपुर साहिब 
में आयोजित कार्यक्रमों में उन्होंने 
कहा कि यह केवल कानून नहीं, 
बल्कि “गुरु साहिब द्वारा सौंपी गई 
जिम्मेदारी” है। मान सरकार ने 
कानून लागू होने के बाद “शुकराना 
यात्रा” भी निकाली। इस दौरान 
मुख्यमंत्री ने कहा कि पिछली 
सरकारों के समय बेअदबी की 
घटनाओं ने पंजाब की शांति को 

गहरी चोट पहुंचाई थी और अब 
ऐसे मामलों में कठोर कार्रवाई 
सुनिश्चित की जाएगी।
अकाल तख्त और एसजीपीसी 
की आपत्तियां
हालांकि कानून को लेकर 
धार्मिक संस्थाओं में एकमत 
नहीं है। अकाल तख्त और 
शिरोमणि गुरुद्वारा प्रबंधक कमेटी 
(एसजीपीसी) ने कुछ धाराओं को 
“पंथ विरोधी” बताते हुए बदलाव 
की मांग की है। एसजीपीसी का 
मुख्य विरोध उन प्रावधानों पर है 
जिनमें “कस्टोडियन” शब्द का 
इस्तेमाल किया गया है। उनका 
कहना है कि इससे ग्रंथी, सेवादार 
और गुरुद्वारा कमेटियों पर कानूनी 
दबाव बढ़ सकता है। एसजीपीसी ने 
कई गुरुद्वारों के बाहर बोर्ड लगाकर 
संगत को अपनी आपत्तियों की 
जानकारी भी दी है। अकाल तख्त 
ने सरकार को कुछ “आपत्तिजनक 
धाराएं” हटाने के लिए समयसीमा 
भी दी है। हालांकि मुख्यमंत्री मान 
साफ कर चुके हैं कि कानून वापस 
लेने या कमजोर करने का कोई 
सवाल नहीं है।
भावनात्मक और राजनीतिक 
मुद्दा
विशेषज्ञों का मानना है कि पंजाब में 
बेअदबी की घटनाएं हमेशा से बेहद 
संवेदनशील रही हैं। 2015 की 
घटनाओं के बाद यह मुद्दा चुनावी 
राजनीति का बड़ा केंद्र बन गया। 
हर राजनीतिक दल ने इसे धार्मिक 
सम्मान और न्याय से जोड़कर 
जनता के सामने उठाया, लेकिन 
पीड़ित परिवार अब भी तेज और 
निष्पक्ष न्याय की मांग करते रहे हैं।
विपक्ष के आरोप और सवाल
भाजपा और कांग्रेस ने कानून के 

उद्देश्य का समर्थन करते हुए इसके 
लागू करने के तरीके पर सवाल 
उठाए हैं। भाजपा नेता जगमोहन 
सिंह राजू ने 1984 के ऑपरेशन 
ब्लू स्टार के दौरान कथित बेअदबी 
को लेकर एफआईआर दर्ज करने 
की मांग की, लेकिन कार्रवाई न 
होने पर सरकार पर “चयनात्मक 
रवैया” अपनाने का आरोप लगाया। 
वहीं कांग्रेस नेताओं का कहना है कि 
कानून तभी प्रभावी होगा जब पुराने 
मामलों में भी पारदर्शी जांच और 
दोषियों को सजा मिले।
आम लोगों की राय बंटी
अमृतसर निवासी हरजीत सिंह 
कहते हैं कि अगर किसी भी धर्मग्रंथ 
की बेअदबी होती है तो सख्त सजा 
जरूरी है। इससे लोगों में डर बनेगा। 
वहीं मोहाली की शिक्षिका परमजीत 
कौर का मानना है कि कानून बनाते 
समय धार्मिक संस्थाओं को अधिक 
भरोसे में लिया जाना चाहिए था। 
उन्होंने कहा कि धार्मिक मामलों में 
सहमति और संवाद ज्यादा जरूरी 
होता है।
कानूनी और संवैधानिक बहस 
भी शुरू
कानून लागू होने के बाद कुछ कानूनी 
विशेषज्ञों ने इसके संवैधानिक 
पहलुओं पर भी सवाल उठाए हैं। 
पंजाब एवं हरियाणा हाईकोर्ट में इसे 
चुनौती देने की तैयारी की खबरें भी 
सामने आई हैं। विशेषज्ञों का कहना 
है कि धार्मिक भावनाओं की सुरक्षा 
जरूरी है, लेकिन कानून संविधान 
के दायरे में संतुलित होना चाहिए। 
फिलहाल पंजाब सरकार इस कानून 
को सख्ती से लागू करने के पक्ष में 
है। दूसरी ओर अकाल तख्त और 
एसजीपीसी अपने सुझावों पर अड़े 
हुए हैं। आने वाले दिनों में सरकार 
और धार्मिक संस्थाओं के बीच 
बातचीत होती है या विवाद और 
बढ़ता है, इस पर सबकी नजर बनी 
हुई है। इतना तय है कि बेअदबी 
कानून अब केवल धार्मिक नहीं, 
बल्कि पंजाब की राजनीति, कानून 
व्यवस्था और सामाजिक माहौल 
का बड़ा मुद्दा बन चुका है।

पंजाब में बेअदबी विरोधी कानून पर 
सरकार सख्त, तनातनी बरकरार

समर न्यूज | चंडीगढ़

पजंाब पलुिस ने एक बड़े अतंरराष्ट्रीय 
हथियार तस्करी नटेवर्क का पर्दाफाश 
करते हुए चार आरोपियों को गिरफ्तार 
किया है। पलुिस कमिश्नर धनप्रीत कौर 
के नेततृ्व में की गई इस कार्रवाई में 
आरोपियों के कब्जे स े8 अत्याधनुिक 
विदेशी पिस्तौलें और 45 जिदंा कारतसू 
बरामद किए गए हैं। पलुिस महानिदशेक 
गौरव यादव ने बताया कि गिरफ्तार 
आरोपी दो अलग-अलग हत्या के 
मामलों में वाछंित थ।े प्रारभंिक जांच में 
खलुासा हआु है कि इनके सबंधं विदेश 
में बैठे हैंडलरों से जडु़े हुए हैं, जो इन्हें 
हथियार और निर्देश उपलब्ध कराते थ।े 
बरामद हथियारों में एक PX5 पिस्तौल, 
एक तुर्की निर्मित जिगाना पिस्तौल, तीन 
.30 बोर और तीन .32 बोर पिस्तौलें 
शामिल हैं। पलुिस के अनसुार, गपु्त 
सचूना के आधार पर जाल बिछाकर 
आरोपियों को गिरफ्तार किया गया। अब 
उन्हें अदालत में पशे कर पलुिस रिमांड 
पर लिया जाएगा, ताकि इस नेटवर्क 
के अन्य सदस्यों और सपंर्कों का पता 
लगाया जा सके।

समर न्यूज | होशियारपुर

होशियारपरु जिल के दसहूा थाना क्षेत्र के 
गांव दोलोवाल में एक पलुिस एएसआई 
के घर चोरी की वारदात सामन ेआई ह।ै 
चोर खिड़की की ग्रिल तोड़कर घर में 
घसेु और बटेी की शादी के लिए रखे 
12 स े15 तोले सोन ेके गहन ेतथा 25 
हजार रुपय े नकद चोरी कर ल े गए। 
चोरी हएु गहनों की कीमत करीब 24 
लाख रुपय े बताई जा रही ह।ै पीड़ित 
एएसआई विजय कुमार ने बताया कि 
उनकी तनैाती श्री आनंदपरु साहिब में ह।ै 
शनिवार रात वह ड्यूटी से घर लौटे थ।े 
परिवार के सभी सदस्य भोजन के बाद 
अपन ेकमरों में सो गए। सुबह उनकी 
पत्नी पिकंी देवी न ेस्टोर रूम में सामान 
बिखरा दखेा, तब चोरी का पता चला। 
पुलिस न ेजाचं शरुू कर दी हैं।

पंजाब पुलिस ने हथियार 
तस्करी में चार आरोपियों  
को किया गिरफ्तार

पुलिस एएसआई के घर चोरी, 
शादी के लिए रखे सोने के 
गहने और नकदी ले गए चोर 

चुनावी हार के बाद उम्मीदवारों के साथ बैठक में ममता का संदेश

कार, मोटरसाइकिल और मोपेड की टक्कर में मां-बेटी समेत बुजुर्ग घायल

सख्त सजा वाले नए कानून को लेकर सरकार, अकाल तख्त और विपक्ष आमने-सामने

निर्माण के लिए जमीन व धन मुहैया कराएगा प्रशासन, सहयोग नहीं होने पर होगी कार्रवाई

समर न्यूज | गुरदासपुर

पंजाब को सुरक्षित और शांतिपूर्ण 
राज्य बनाने के लिए चलाए जा रहे 
अभियान के तहत गुरदासपुर पुलिस 
ने काउंटर इंटेलिजेंस (सी.आई.) 
पंजाब के साथ संयुक्त कार्रवाई 
करते हुए गुरदासपुर में एक दुकान 
के पास ग्रेनेड फेंकने के मामले 
को सफलतापूर्वक सुलझाते हुए 
तीन आरोपियों को गिरफ्तार किया 
है। पुलिस ने आरोपियों के कब्जे 
से एक और हैंड ग्रेनेड भी बरामद 
किया है। यह जानकारी आज पंजाब 
के डायरेक्टर जनरल ऑफ पुलिस 
(डीजीपी) गौरव यादव ने दी।
गिरफ्तार किए गए आरोपियों की 
पहचान अमरजीत सिंह उर्फ बिल्ला 
निवासी गणेश नगर, रामा मंडी, 
जालंधर; करणजीत सिंह उर्फ करण 
निवासी तारापुर, अमृतसर; और 
सतनाम सिंह निवासी गांव बोपाराय, 
अमृतसर के रूप में हुई है।
जानकारी के अनुसार 27 अप्रैल 
2026 को गुरदासपुर के गीता 

भवन रोड पर स्थित एक दुकान के 
पास एक निष्क्रिय हैंड ग्रेनेड मिला 
था। बम स्क्वॉड द्वारा ग्रेनेड को 
सफलतापूर्वक निष्क्रिय किए जाने 
के बाद पुलिस ने उसे अपने कब्जे 
में ले लिया था। डीजीपी गौरव यादव 
ने बताया कि मामले की गहन जांच 
के बाद पुलिस ने इस वारदात में 
शामिल आरोपियों की पहचान कर 
ली। उन्होंने कहा कि जांच के दौरान 
गिरफ्तार आरोपी अमरजीत सिंह 
उर्फ बिल्ला के घर से एक और हैंड 

ग्रेनेड भी बरामद किया गया है।
उन्होंने आगे बताया कि प्रारंभिक 
जांच से यह सामने आया है कि 
आरोपी एक विदेशी हैंडलर के 
निर्देशों पर काम कर रहे थे और उन्हें 
उसी हैंडलर के माध्यम से दो हैंड 
ग्रेनेड प्राप्त हुए थे। ऑपरेशन संबंधी 
अधिक जानकारी देते हुए वरिष्ठ 
पुलिस अधीक्षक (एसएसपी) 
गुरदासपुर आदित्य ने बताया कि 
घटना के तुरंत बाद विभिन्न पुलिस 
टीमों का गठन कर जांच शुरू की 

गई थी। उन्होंने कहा कि सीसीटीवी 
फुटेज, खुफिया जानकारी और 
तकनीकी विश्लेषण की मदद से यह 
पता चला कि पल्सर मोटरसाइकिल 
पर सवार दो संदिग्ध व्यक्तियों 
द्वारा अशोका चिप्स के पास ग्रेनेड 
फेंका गया था। इसके आधार पर 
तीनों आरोपियों को गिरफ्तार कर 
लिया गया। एसएसपी ने बताया 
कि इस मामले में विदेशी हैंडलरों 
और स्थानीय सहायता नेटवर्क की 
भूमिका सहित पूरे मॉड्यूल के आगे-
पीछे के संबंधों की जांच जारी है। 
उन्होंने कहा कि आने वाले दिनों में 
और गिरफ्तारियां तथा बरामदगियां 
होने की संभावना है।
इस संबंध में पुलिस थाना सिटी 
गुरदासपुर में विस्फोटक पदार्थ 
अधिनियम की धारा 4 और 5 के 
तहत एफआईआर नंबर 113 दिनांक 
27.04.2026 दर्ज की गई थी। 
बाद में इस मामले में गैर-कानूनी 
गतिविधियां (रोकथाम) अधिनियम 
(यूएपीए) की संबंधित धाराएं भी 
जोड़ी गईं।

समर न्यूज़ | होशियारपुर

पंजाब के होशियारपुर में रविवार को 
उस समय अफरा-तफरी मच गई जब 
दसूहा सडक़ पर स्थित गांव सतौर के 
बाहरी क्षेत्र में खेतों में एक छोटी हवाई 
जहाज जैसी दिखने वाली संदिग्ध 
वस्तु पड़ी मिली। इस पर पाकिस्तान 
इंटरनेशनल एयरलाइन लिखा हुआ 
था। दूर से देखने पर यह वस्तु एक 
ड्रोन जैसी लग रही थी। खेतों की 
ओर जा रहे कुछ ग्रामीणों ने इस वस्तु 
को देखा और तुरंत गांव की सरपंच 
कुलदीप कौर और समिति सदस्य 
परमजीत सिंह को इसकी सूचना 
दी। इसके बाद पुलिस को सूचित 
किया गया। पुलिस के अनुसार वह 
वस्तु असल में एक हॉट एयर बैलून 
थी, जिसका आकार हवाई जहाज 
जैसा था और उस पर ‘पीआईए’ 
(पाकिस्तान इंटरनेशनल एयरलाइंस) 
लिखा हुआ था। पुलिस अब इस बात 
की जांच कर रही है।

गुरदासपुर ग्रेनेड हमले में तीन गिरफ्तार

होशियारपुर में पाक 
इंटरनेशनल एयरलाइन 
लिखा हॉट बैलून मिला

एक के घर से मिला अतिरिक्त विस्फोटक; विदेशी हैंडलर से जुड़े तार, 28 अप्रैल की घटना की साजिश का खुलासा

{नारद जयंती पर पत्रकारिता 
संगोष्ठी का आयोजन

समर न्यूज़ | पंचकूला

विश्व संवाद केंद्र हरियाणा तथा 
हरियाणा साहित्य एवं संस्कृति 
अकादमी द्वारा आयोजित संगोष्ठी 
में आज इस बातपर बल दिया गया 
कि पत्रकारिता जटिल को एक सरल 
बना देने की कला है। पत्रकारिता का 
मूल सरल,स्पष्ट और सरस होनाही 
है। नारद जयंती के अवसर पर 
आयोजित संगोष्ठी में विश्व संवाद 
केंद्र के सचिव राजेश कुमार ने कहा 
कि भारतीय स्वतंत्रताआंदोलन में 
पत्रकारों की अहम भूमिका रही और 
स्व का भाव जागृत किया। उन्होंने 
कहा कि उस समय पत्रकारिता का 
मुख्यउद्देश्य जनजागरण था। देश 
के कई महान स्वतंत्रता सेनानियों ने 
समाचार पत्र और पत्रिकाएं निकाल 

लोगों में देश भक्ति कीभावना को 
जगाया। वे संयुक्त तत्वाधान में 
आयोजित नारद जयंती के उपलक्ष्य 
में आयोजित पत्रकारिता क्षेत्र से जुड़े 
बंधु भगिनीसंगोष्ठी में संबोधित कर 
रहे थे। 
समाज परिवर्तन में मीडिया की 
भूमिका विषय पर आयोजित इस 
संगोष्ठी में उन्होंने स्वतंत्रता आंदोलन 
के दौर में पत्रकारिता के चरित्र के 
बारे में उल्लेख किया कि उस 
पत्रकारों में देश भक्ति जज्बा था। 
उन्होंने कहा कि आज देश के प्रत्येक 

नागरिक कोभाषा,भूषा,भोजन,भ्रमण 
और भवन यह स्वदेशी होने 
चाहिये।उन्होंने कहा कि जो नौजवान 
समाज परिवर्तन करना चाहता 
है,वहया तो राजनीति को चुनता है 
या पत्रकार बनता है। उन्होंने कहा 
कि लिखे हुए का प्रभाव तब अधिक 
होता है,जब कथनी औरकरनी एक 
जैसी हो।उन्होंने कहा कि पत्रकारिता 
के क्षेत्र में आज विश्वास की कमी 
आई है। 
उन्होंने देवर्षि नारद जी का उल्लेख 
करते हुए कहा कि उनकी संचार नीति 

थी कि वह सही समय पर हस्तक्षेप 
करते थे,जिससेघटनाक्रम लोकहित 
बदल जाता था। उन्होंने कहा कि 
देवर्षि नारद की पत्रकारिता पर अगर 
गौर किया जाये तो दुष्प्रचार काजवाब 
दुष्प्रचार करके नहीं दिया जा सकता। 
उन्होंने पंच परिवर्तन पर भी विस्तार 
से अपनी बात रखी।  उन्होंने 
कहा किनागरिक कर्तव्य,पर्यावरण 
सरंक्षण, जल संरक्षण,स्वदेशी 
वस्तुओं के उपयोग के साथ हमें कम 
से कम खर्च में जीवन व्यतीतकरने 
की आदत में बनानी होगी। 

कार्यक्रम के मुख्यातिथि केंद्रीय 
विश्वविद्यालय धर्मशाला के प्रो. 
डा.जेपी सिंह ने कहा कि देवर्षि 
नारद के संचारी मूल्यसार्वकालिक 
हैं,इसलिए उनकी प्रासंगिकता आज 
भी बनी हुई है। समाज परिवर्तन 
के लिए उनके संचारी मूल्यों को 
उपयोग कीजाने की जरूरत बढ़ 
गई है। रणनीतिक रुप से भी देवर्षि 
नारद के मूल्यों पर काम करने की 
आवश्यकता है।
 उनकी संचारीकला की एक बड़ी 
विशेषता थी कि वे जटिल संदेशों को 
भी सरल और रोचक ढंग से जनता 
के समक्ष रखते थे। अपनी सत्यनिष्ठा 
के कारण ही उनकी प्रतिष्ठा सभी 
पक्षों में होती थी और वह प्रत्येक 
घटनाक्रम को सकारात्मक दिशा में 
मोड़ने के लियेआवश्यक पहल करते 
थे। कार्यक्रम में मंच संचालन वरिष्ठ 
पत्रकार हरेश वाशिष्ठ ने किया।

पर्यावरण बचाने के लिए कम खर्चीली जीवनशैली जरूरी
बदलाव पत्रकारिता का उद्देश्य जनजागरण, दुष्प्रचार का जवाब दुष्प्रचार नहीं

मनप्रीत सिंह  | रोपड़ 
समर न्यूज़

डीएवी पब्लिक सीनियर सेकेंडरी 
स्कूल रूपनगर में हर तरह की मॉडर्न 
सुविधाओं से लैस एक कंप्यूटर लैब 
बनाई गई। इसका उद्घाटन डीएवी 
कॉलेज मैनेजिंग कमिटी, नई दिल्ली 
के सेक्रेटरी श्री रविंदर तलवार 
ने किया, जो स्पेशल गेस्ट के तौर 
पर स्कूल पहुंचे थे। स्कूल मैनेजिंग 

कमिटी और प्रिंसिपल संगीता रानी ने 
उनका गर्मजोशी से स्वागत किया। 
सभी को संबोधित करते हुए, मैनेजिंग 
कमिटी के वाइस चेयरमैन, श्री योगेश 
मोहन पंकज ने कहा कि यह लैब 
आज के समय की हर मांग को ध्यान 
में रखकर बनाई गई है। इसमें 20 
कंप्यूटर और एक आकर्षक पैनल है 
और यह लैब पूरी तरह से ऐसी है। 
इस मौके पर चीफ गेस्ट ने दूसरे गेस्ट 
को भी टोकन देकर सम्मानित किया।

डीएवी स्कूल रोपड़ में हाई टेक 
कंप्यूटर लैब का उद्घाटन

देश में बीमारियों का बोझ लगातार 
बढ़ता जा रहा है। राष्ट्रीय सांख्यिकी 
कार्यालय की ताजा रिपोर्ट ने स्वास्थ्य 
व्यवस्था को लेकर चिंता बढ़ा दी है। 
रिपोर्ट के अनुसार अब देश में हर 
100 लोगों में से 13 लोग किसी न 
किसी बीमारी से जूझ रहे हैं। पिछले 
30 वर्षों में बीमारियों की रफ्तार 
लगभग दोगुनी हो गई है।
यह अध्ययन जनवरी 2025 से 
दिसंबर 2025 के बीच किया गया। 
इसमें देशभर के 1 लाख 39 हजार 
732 परिवारों को शामिल किया 
गया, जिनमें ग्रामीण और शहरी दोनों 
क्षेत्र शामिल थे।
रिपोर्ट के मुताबिक 60 वर्ष या उससे 
अधिक उम्र के बुजुर्ग सबसे ज्यादा 
बीमार पाए गए। करीब 43 प्रतिशत 
बुजुर्ग किसी न किसी स्वास्थ्य 
समस्या से जूझ रहे हैं। इनमें हृदय 
रोग, भोजन को ऊर्जा में बदलने की 
प्रक्रिया से जुड़ी समस्याएं और अन्य 

गंभीर बीमारियां अधिक देखी गईं।
0 से 14 वर्ष तक के बच्चों में 
संक्रमण, बुखार, खांसी, गले की 
परेशानी और सांस संबंधी दिक्कतें 
ज्यादा सामने आईं। 15 से 29 

वर्ष के युवाओं में भी संक्रमण के 
साथ पाचन और मानसिक स्वास्थ्य 
संबंधी समस्याएं देखने को मिलीं।
30 से 44 वर्ष आयु वर्ग के लोगों 
में मधुमेह, रक्तचाप और हृदय रोग 

तेजी से बढ़ते दिखे। वहीं 45 से 
59 वर्ष आयु वर्ग में मोटापा, उच्च 
रक्तचाप और खराब जीवनशैली से 
जुड़ी बीमारियां ज्यादा पाई गईं।
रिपोर्ट के अनुसार वर्ष 1995-96 में 

ग्रामीण क्षेत्रों में केवल 5।5 प्रतिशत 
और शहरी क्षेत्रों में 5।4 प्रतिशत 
लोगों ने खुद को बीमार बताया था। 
अब यह आंकड़ा बढ़कर ग्रामीण 
क्षेत्रों में 12।2 प्रतिशत और शहरी 
क्षेत्रों में 14।9 प्रतिशत तक पहुंच 
गया है।
महिलाएं पुरुषों की तुलना में ज्यादा 
बीमार पाई गईं। शहरी क्षेत्रों में 16।6 
प्रतिशत महिलाएं बीमार थीं, जबकि 
ग्रामीण क्षेत्रों में यह आंकड़ा 13।4 
प्रतिशत रहा। पुरुषों में यह प्रतिशत 
अपेक्षाकृत कम पाया गया।
60 वर्ष से अधिक उम्र की महिलाओं 
की स्थिति सबसे ज्यादा चिंताजनक 
रही। इस आयु वर्ग में 45।4 प्रतिशत 
महिलाएं बीमार पाई गईं, जबकि 
पुरुषों का आंकड़ा 42।5 प्रतिशत 
रहा।
रिपोर्ट में यह भी सामने आया कि 
स्वास्थ्य बीमा का दायरा बढ़ने के 
बावजूद लोग अस्पताल में भर्ती 
होने से बच रहे हैं। लोग बहुत गंभीर 
स्थिति होने पर ही अस्पताल पहुंच 

रहे हैं।
शहरी क्षेत्रों के लोग निजी अस्पतालों 
में इलाज को प्राथमिकता दे रहे हैं, 
जबकि ग्रामीण क्षेत्रों में बड़ी संख्या 
में लोग सरकारी अस्पतालों पर निर्भर 
हैं। इलाज का खर्च भी लोगों के लिए 
बड़ी चुनौती बना हुआ है।
सरकारी अस्पतालों में भर्ती मरीज 
का औसत खर्च लगभग 6 हजार 
631 रुपये रहा, जबकि निजी 
अस्पतालों में यह खर्च बढ़कर 34 
हजार रुपये तक पहुंच गया।
विशेषज्ञों का मानना है कि बदलती 
जीवनशैली, तनाव, प्रदूषण, 
शारीरिक गतिविधियों में कमी, 
असंतुलित खानपान और बढ़ती उम्र 
बीमारियों के बढ़ने की बड़ी वजह 
बन रहे हैं।
रिपोर्ट साफ संकेत देती है कि अगर 
समय रहते स्वास्थ्य सेवाओं को 
मजबूत नहीं किया गया और लोगों 
ने अपनी जीवनशैली में सुधार नहीं 
किया तो आने वाले वर्षों में स्थिति 
और गंभीर हो सकती है।

देश में हर 100 में 13 लोग बीमार, 30 साल में दोगुनी हुई बीमारियों की रफ्तार
राष्ट्रीय सांख्यिकी कार्यालय की रिपोर्ट में खुलासा, बच्चे, बुजुर्ग और महिलाएं सबसे ज्यादा प्रभावितपेज 3 एंकर स्टोरी 

क्या आपने कभी सोचा है कि बियर 
पीने के बाद मच्छर आपको ज्यादा 
क्यों काटते हैं? और क्यों दोस्तों की 
पूरी टोली में मच्छरों का निशाना सिर्फ 
आप ही बन जाते हैं? अब वैज्ञानिकों 
ने इस रहस्य से पर्दा उठा दिया है। 
रिसर्च कहती है कि मच्छर वाकई 
कुछ लोगों को ज्यादा पसंद करते 
हैं और इसकी सबसे बड़ी वजह है 
शरीर से निकलने वाली खास गंध 
और केमिकल्स। 
दरअसल, मच्छर मुख्य रूप से तीन 
चीजों से आकर्षित होते हैं- सांस से 
निकलने वाली कार्बन डाईऑक्साइड, 
शरीर की गंध और शरीर की गर्मी। 
खास बात ये है कि काटने वाली 
सिर्फ मादा मच्छर होती है, जो कई 
मीटर दूर से ही इंसान को पहचान 
लेती है। पहले CO₂ उन्हें खींचती है, 
फिर शरीर की गंध और आखिर में 
शरीर की गर्मी और नमी उन्हें हमला 
करने का संकेत देती है। अब तक 
लोग मानते थे कि मच्छर खून के ग्रुप, 
आंखों या बालों के रंग के आधार पर 
लोगों को चुनते हैं। लेकिन वैज्ञानिकों 
ने इन दावों को खारिज कर दिया है। 

फ्रांस के इंस्टीट्यूट ऑफ रिसर्च फॉर 
डेवलपमेंट के फ्रेडरिक सिमार्ड ने 
साफ कहा कि खून का ग्रुप मच्छरों 
को खींचने में कोई भूमिका नहीं 
निभाता। रिसर्च के मुताबिक, असली 
खेल शरीर की गंध का है। हमारे 
शरीर से सैकड़ों तरह के केमिकल 
निकलते हैं, जिनमें एक खास 
केमिकल-  1-ऑक्टेन-3-ऑल, 
यानी ‘मशरूम अल्कोहल’, मच्छरों 
को तेजी से आकर्षित करता है। जिन 
लोगों के शरीर में इसकी मात्रा ज्यादा 
होती है, वे मच्छरों के आसान निशाने 
बन जाते हैं। रिसर्च में यह भी सामने 
आया है कि गर्भवती महिलाएं और 
बियर पीने वाले लोग मच्छरों को 
ज्यादा आकर्षित करते हैं। बियर पीने 
से शरीर का तापमान बढ़ता है, ज्यादा 
CO₂ निकलती है और शरीर की गंध 

बदल जाती है।  नीदरलैंड में एक 
अध्ययन में 465 लोगों पर परीक्षण 
किया गया, जिन लोगों ने पिछले 24 
घंटे में बियर पी थी, वे मच्छरों को 
1।35 गुना ज्यादा आकर्षक लगे।
उधर, जलवायु परिवर्तन ने भी 
खतरा बढ़ा दिया है। अब मच्छर उन 
इलाकों में भी फैल रहे हैं, जहां पहले 
उनका असर कम था।चिकनगुनिया 
फैलाने वाला टाइगर मच्छर अब ठंडे 
देशों तक पहुंच चुका है। यानी साफ 
है, मच्छरों का पसंदीदा इंसान बनने 
के पीछे किस्मत नहीं, बल्कि शरीर 
की गंध और केमिकल्स जिम्मेदार 
हैं। वैज्ञानिक अब इन्हीं रहस्यों को 
समझकर ऐसे नए मच्छर-रोधी 
उत्पाद बनाने की कोशिश कर रहे 
हैं, जो भविष्य में इंसानों को बेहतर 
सुरक्षा दे सकें।

मोदी सरकार के तीसरे कार्यकाल के 
दो साल पूरे होने से पहले बीजेपी 
संगठन और केंद्र सरकार में बड़े 
बदलावों की चर्चा सुनने को मिल 
रही है। माना जा रहा है कि जल्द 
मंत्रिमंडल विस्तार और संगठन में 
नई टीम का ऐलान हो सकता है।
बीजेपी संगठन और केंद्रीय कैबिनेट 
में बड़े बदलावों की अटकलें तेज हो 
गई हैं। राजनीतिक गलियारों में अब 
सबकी नजरें इस बात पर टिकी हैं 
कि बीजेपी के राष्ट्रीय अध्यक्ष नितिन 
नबीन अपनी नई टीम का ऐलान कब 
करते हैं। इसके साथ ही प्रधानमंत्री 
नरेंद्र मोदी की अगुवाई वाली केंद्र 
सरकार में मंत्रिमंडल विस्तार और 
फेरबदल की चर्चाएं भी जोर पकड़ने 
लगी हैं।
दरअसल, 9 जून को मोदी सरकार 
के तीसरे कार्यकाल के दो वर्ष पूरे 
होने वाले हैं। ऐसे में माना जा रहा 
है कि बीजेपी संगठन और मोदी 
सरकार दोनों स्तरों पर बड़े बदलाव 
देखने को मिल सकते हैं। अगर 
पिछले कार्यकालों पर नजर डालें 
तो प्रधानमंत्री मोदी ने अपने पहले 
कार्यकाल में सरकार बनने के करीब 
छह महीने बाद नवंबर 2014 में 
पहला मंत्रिमंडल विस्तार किया था। 
इसके बाद जुलाई 2016 और 

सितंबर 2017 में भी फेरबदल और 
विस्तार हुए थे, जिनमें कई मंत्रियों 
को नई जिम्मेदारियां दी गई थीं। वहीं 
दूसरे कार्यकाल में जुलाई 2021 
में बड़ा मंत्रिमंडलीय विस्तार हुआ 
था और मई 2023 में विभागों में 
बदलाव किए गए थे। इसी अनुभव 
के आधार पर अब यह माना जा रहा 
है कि तीसरे कार्यकाल के दो साल 
पूरे होने के मौके पर केंद्र सरकार फिर 
से मंत्रिपरिषद में बदलाव कर सकती 
है। फिलहाल केंद्रीय मंत्रिपरिषद में 
72 सदस्य हैं, जबकि संवैधानिक 
रूप से इसकी अधिकतम संख्या 81 
तक हो सकती है। 
ऐसे में कुछ नए चेहरों को मौका 

मिलने और कुछ मौजूदा मंत्रियों 
की जिम्मेदारियों में बदलाव की 
संभावना जताई जा रही है। सूत्रों के 
मुताबिक 2027 में होने वाले सात 
राज्यों के विधानसभा चुनावों को 
ध्यान में रखते हुए सरकार क्षेत्रीय 
और सामाजिक संतुलन साधने की 
रणनीति पर काम कर सकती है। 
माना जा रहा है कि चुनावी राज्यों 
से कुछ नए नेताओं को मंत्रिमंडल 
में शामिल किया जा सकता है, ताकि 
राजनीतिक संदेश भी दिया जा सके।
बीजेपी संगठन में भी बदलाव की 
तैयारियां तेज हैं। 
20 जनवरी को राष्ट्रीय अध्यक्ष 

बनने के बाद से ही नितिन नबीन 
संगठनात्मक ढांचे को नया स्वरूप 
देने में जुटे हुए हैं। पार्टी सूत्रों का 
कहना है कि इसको लेकर व्यापक 
स्तर पर मंथन लगभग पूरा हो चुका 
है और जल्द ही नई टीम की घोषणा 
की जा सकती है। बताया जा रहा 
है कि पूर्व अध्यक्ष जेपी नड्‌डा की 
टीम से इतर इसमें युवा नेताओं को 
प्राथमिकता मिल सकती है। खासतौर 
पर 50 वर्ष से कम उम्र के नेताओं 
को संगठन में बड़ी जिम्मेदारियां दिए 
जाने की चर्चा है। 
{संगठन में भी दिख सकते हैं 
नए चेहरे 

हालांकि संगठनात्मक संतुलन बनाए 
रखने के लिए अनुभवी नेताओं को 
भी अहम भूमिकाएं दी जा सकती 
हैं। सूत्रों के अनुसार बीजेपी के 
राष्ट्रीय महासचिव स्तर पर भी कई 
नए चेहरे सामने आ सकते हैं। पार्टी 
की रणनीति अलग-अलग राज्यों से 
नेताओं को राष्ट्रीय स्तर पर आगे 
लाने की है, ताकि भविष्य के लिए 
नई पीढ़ी का नेतृत्व तैयार किया जा 
सके। इसके अलावा महिला नेताओं 
को भी संगठन में ज्यादा प्रतिनिधित्व 
मिलने की संभावना जताई जा रही 
है।
पार्टी के भीतर यह भी माना जा रहा 
है कि जिस तरह नितिन नबीन के 
चयन से पहले राष्ट्रीय स्वयंसेवक 
संघ और बीजेपी नेतृत्व के बीच 
लंबा विचार-विमर्श हुआ था, उसी 
तरह उनकी टीम के गठन को लेकर 
भी गंभीर मंथन किया गया है। संघ 
की प्राथमिकता ऐसे नेताओं और 
कार्यकर्ताओं को आगे लाने की 
बताई जा रही है, जो संगठन और 
विचारधारा के प्रति पूरी तरह समर्पित 
हों और जमीनी स्तर पर सक्रिय रहते 
हों। बीजेपी संगठन और केंद्र सरकार 
में होने वाले संभावित बदलाव पार्टी 
की भविष्य की चुनावी रणनीति की 
दिशा तय करने में अहम भूमिका 
निभा सकते हैं।

गर्भवतियों और बियर पीने वालों 
को ज्यादा काटते हैं मच्छर BJP संगठन में भी हो सकते हें बदलाव

खिड़कियों, दफ्तरों और घरों की कांच की सतहों से टकराकर मर रहे पक्षी, विशेषज्ञ बोले- असली संख्या सामने नहीं आ रही

आईजीएमसी में 
सस्ती पेट स्कैन 
और रोबोटिक 
सर्जरी

विंध्य के उत्तर में दलित बच्चों में कुपोषण 
ज्यादा, दक्षिण में स्थिति बेहतर : शोध 

कांच की इमारतें बन रहीं पक्षियों की मौत का जाल

मच्छर नीदरलैंड में हुई एक स्टडी में वैज्ञानिकों ने पता लगाया

मोदी कैबिनेट में फेरबदल की आहट,  9 जून को तीसरे कार्यकाल के दो वर्ष पूरे होने वाले हैं

संजू | शिमला |समर न्यूज

शिमला के आईजीएमसी में 
अत्याधुनिक स्वास्थ्य सेवाओं के 
शुरू हुई हैं। पहले कैंसर और अन्य 
गंभीर बीमारियों की जांच के लिए 
लोगों को चंडीगढ़, दिल्ली या दूसरे 
राज्यों का रुख करना पड़ता था। 
अब यही सुविधा आईजीएमसी में 
मात्र 10 हजार रुपये में उपलब्ध 
है। आईजीएमसी के मेडिकल 
सुपरिटेंडेंट डॉ. राहुल राव ने बताया 
कि अस्पताल में पेट स्कैन मशीन 
लगाई गई है। वहीं अस्पताल में 
रोबोटिक सर्जरी सुविधा भी मरीजों 
के लिए फायदेमंद साबित हो रही 
है। अब तक 34 रोबोटिक सर्जरी 
सफलतापूर्वक की जा चुकी हैं, 
जिनमें 30 सामान्य सर्जरी विभाग 
और 4 गायनी विभाग से संबंधित 
हैं। यह सुविधा यहां 30 हजार रुपये 
में उपलब्ध करवाई जा रही है। इससे 
मरीजों को आधुनिक इलाज अब 
अपने ही राज्य में सुलभ हो रहा है।

समर न्यूज | नई दिल्ली

भारत में बाल कुपोषण आज भी 
एक गंभीर चुनौती बना हुआ है। 
देश में पांच साल से कम उम्र के 
लगभग एक-तिहाई बच्चे अवरुद्ध 
विकास (कम उम्र के हिसाब से 
कम लंबाई) की समस्या से जूझ 
रहे हैं। इसका असर न केवल उनके 
शारीरिक विकास पर पड़ता है, 
बल्कि मानसिक क्षमता और भविष्य 
के जीवन पर भी पड़ता है। 
हालिया शोध में सामने आया है कि 
यह समस्या सभी समुदायों में समान 
नहीं है। ऐतिहासिक रूप से वंचित 
जातियों, खासकर अनुसूचित जाति 
के बच्चों में कुपोषण की समस्या 
ज्यादा गंभीर है। आर्थिक डेटा 
और विश्लेषण केंद्र की अर्थशास्त्री 
अश्विनी देशपांडे और मोनाश 
विश्वविद्यालय के शोधकर्ता राजेश 
रामचंद्रन द्वारा किए गए अध्ययन में 
बताया गया कि जातिगत भेदभाव 
और उत्तर-दक्षिण का सामाजिक 
अंतर बच्चों की सेहत को प्रभावित 
कर रहा है।
{विंध्य पर्वतमाला बनी अध्ययन 
का आधार - शोधकर्ताओं ने विंध्य 
पर्वतमाला को एक ऐतिहासिक सीमा 

मानते हुए उत्तर और दक्षिण भारत 
के जिलों की तुलना की। उनका 
कहना है कि विंध्य के उत्तर में जाति 
व्यवस्था और छुआछूत की परंपराएं 
ऐतिहासिक रूप से अधिक मजबूत 
रही हैं, जबकि दक्षिण भारत में इनकी 
पकड़ अपेक्षाकृत कम रही। इसी 
आधार पर शोध में देखा गया कि 
क्या इसका असर बच्चों के पोषण 
स्तर पर भी पड़ता है।
{उत्तर में अनुसूचित जाति के 
बच्चों की हालत ज्यादा खराब
अध्ययन में पाया गया कि विंध्य के 
दक्षिण में रहने वाले अनुसूचित जाति 
के बच्चों की स्थिति उत्तर में रहने 
वाले बच्चों से बेहतर है। दक्षिण में 
रहने वाले अनुसूचित जाति के बच्चे 
औसतन अधिक लंबे पाए गए। उनमें 
कुपोषण की दर 7 से 8 प्रतिशत कम 
रही। वे उत्तर भारत के समान वर्ग के 
बच्चों की तुलना में बेहतर स्वास्थ्य 
स्थिति में मिले। शोध के अनुसार, 
दक्षिण में रहने वाले अनुसूचित जाति 
के बच्चे औसतन 0.24 मानक अंक 
अधिक लंबे पाए गए, जो एक बड़ा 
अंतर माना जा रहा है।
}सिर्फ गरीबी नहीं है वजह
शोधकर्ताओं ने यह भी जांचा कि 
क्या यह अंतर केवल गरीबी, साफ-

सफाई, पानी, शिक्षा या स्वास्थ्य 
सुविधाओं की वजह से है। अध्ययन 
में पाया गया कि आर्थिक स्थिति 
का असर सभी बच्चों पर पड़ता है। 
लेकिन उत्तर-दक्षिण अंतर को सिर्फ 
गरीबी से नहीं समझाया जा सकता। 
अनुसूचित जनजाति और अन्य 
आर्थिक रूप से कमजोर वर्गों में ऐसा 
अंतर नहीं दिखा। वहीं, उन मुस्लिम 
समुदायों में भी यह पैटर्न देखा गया 
जो ऐतिहासिक रूप से जातिगत 
भेदभाव का सामना करते रहे हैं।
}सामाजिक भेदभाव बना बड़ी 
वजह - शोधकर्ताओं ने कई अन्य 
पहलुओं जैसे माताओं की शिक्षा, 
स्वास्थ्य, साफ पानी, शौचालय 
और सामुदायिक सुविधाओं को भी 
परखा, लेकिन इनसे उत्तर-दक्षिण 
अंतर पूरी तरह नहीं समझाया जा 
सका। शोध का निष्कर्ष बताता है कि 
सामाजिक भेदभाव और बहिष्कार 
बच्चों के पोषण स्तर को प्रभावित 
करने वाली बड़ी वजह हो सकते हैं।
{ नीतियों के लिए बड़ा संकेत
विशेषज्ञों का कहना है कि यदि भारत 
को बाल कुपोषण कम करना है, तो 
केवल भोजन, आय और स्वास्थ्य 
सेवाओं पर काम करना पर्याप्त नहीं 
होगा। 

समर न्यूज | मोहाली/लुधियाना

भारत के शहरों में तेजी से बढ़ रही 
कांच की इमारतें अब पक्षियों के लिए 
बड़ा खतरा बनती जा रही हैं। पेड़-
पौधों, आसमान या खुले रास्ते का 
भ्रम पैदा करने वाली कांच की सतहों 
से टकराकर बड़ी संख्या में पक्षी 
घायल हो रहे हैं और उनकी मौत हो 
रही है, लेकिन देश में इस समस्या 
पर न तो पर्याप्त शोध है और न ही 
कोई राष्ट्रीय स्तर का आंकड़ा।
एक रिपोर्ट के मुताबिक, पक्षियों को 
पारदर्शी या चमकदार कांच खुला 
रास्ता दिखाई देता है। जब वे तेजी से 
उड़ते हुए इन सतहों की ओर जाते हैं 
तो सीधे टकरा जाते हैं।
{कूर्ग में हुई घटना ने खींचा 
ध्यान 
पक्षी प्रेमी और वास्तु विशेषज्ञ पीयूष 
सेखसरिया ने वर्ष 2007 में कूर्ग 
के एक पर्यटन लॉज में एक पन्ना 
कबूतर को खिड़की से टकराते देखा 
था। उन्होंने बताया कि टक्कर की 
आवाज धमाके जैसी थी।
करीब दो दशक बाद भी उन्हें यह 
घटना याद है, लेकिन चिंता इस बात 
की है कि भारत में ऐसे मामलों का 
व्यवस्थित रिकॉर्ड नहीं रखा जाता।
{अमेरिका में अरबों पक्षी मरते 
हैं
अमेरिका में हर साल इमारतों से 

टकराकर एक अरब से ज्यादा 
पक्षियों की मौत का अनुमान है, 
लेकिन भारत में ऐसा कोई राष्ट्रीय 
अध्ययन नहीं हुआ।
{गुजरात से मेघालय तक सामने 
आए मामले
गुजरात में प्रवासी गुलाबी मैना 
कांच से टकराई। मेघालय में लंबी 
पूंछ वाले पक्षी शोरूम के शीशे से 
टकराए। कई घटनाएं केवल सोशल 
मीडिया या पक्षी समूहों तक सीमित 
रह जाती हैं।
}घायल पक्षी बाद में भी मर रहे
एवियन और रेप्टाइल पुनर्वास केंद्र 
की जयंती कल्लम ने बताया कि 

पहले घायल पक्षियों को कुछ देर 
बाद उड़ने योग्य मानकर छोड़ दिया 
जाता था, लेकिन बाद में पता चला 
कि कई पक्षी कुछ दिनों बाद मर 
जाते हैं।
विदेशी अध्ययनों में पाया गया कि 
लगभग 60 प्रतिशत टक्कर के 
मामलों में पक्षियों की मौत हो जाती 
है। कई बेहोश पक्षी बाद में भी 
जीवित नहीं बच पाते।
{भारत में शुरुआती शोध ने 
चौंकाया
वर्ष 2025 में नीलगिरी बायोस्फीयर 
रिजर्व में किए गए एक अध्ययन 
में सिर्फ एक साल के भीतर 22 

प्रजातियों के 35 टकराव दर्ज किए 
गए। इनमें प्रवासी और स्थानीय दोनों 
तरह के पक्षी शामिल थे।
{नागरिकों की मदद से जुट 
रहा डेटा - पीयूष सेखसरिया और 
अश्विन विश्वनाथन ने 2020 में 
बर्ड कोलिजन इंडिया नाम से एक 
पहल शुरू की।
अप्रैल 2026 तक: 47 प्रजातियों 
के लगभग 88 मामले दर्ज किए गए
80 से ज्यादा प्रजातियों से जुड़े 
करीब 500 मामलों की जानकारी 
इकट्ठी की गई
हालांकि विशेषज्ञों का कहना है कि 
असली संख्या इससे कहीं ज्यादा हो 

सकती है।
{भारत में नहीं हैं स्पष्ट नियम
न्यूयार्क सिटी और शिकागो जैसे 
शहरों में पक्षियों की सुरक्षा वाले 
कांच के नियम लागू हैं। भारत में 
अभी ऐसे नियम लगभग नहीं हैं।
सेंट-गोबिन और एफजी ग्लास जैसे 
संस्थान पक्षी सुरक्षित कांच बनाते हैं, 
लेकिन भारत में इसकी मांग बेहद 
कम है। साल 2023 में राष्ट्रीय 
हरित न्यायाधिकरण, पर्यावरण, वन 
और जलवायु परिवर्तन मंत्रालय को 
पक्षी सुरक्षित भवनों के दिशा-निर्देश 
बनाने के निर्देश दिए थे। वर्ष 2026 
तक इस पर कोई सार्वजनिक अपडेट 
सामने नहीं आया है। विशेषज्ञों का 
कहना है कि अगर अभी कदम 
नहीं उठाए गए, तो कांच की बढ़ती 
इमारतें लाखों पक्षियों के लिए 
जानलेवा साबित हो सकती हैं।

जाति आधारित भेदभाव और सामाजिक फर्क का बच्चों की सेहत पर असर
क्या है समाधान

विशेषज्ञों के अनुसार:
कांच पर डिजाइन या निशान बनाए 
जाएं
कम ऊंचाई वाली इमारतों में विशेष 
सावधानी बरती जाए
पेड़ों के सामने लगे कांच को 
सुरक्षित बनाया जाए
सरकार स्पष्ट दिशा-निर्देश जारी 
करे
सरकार के कदम का इंतजार

समर न्यूज | लुधियाना

यह नई सुबह आपके जीवन में 
आशा, ऊर्जा और खुशियों की 
नई रोशनी लेकर आए। हर दिन 
एक नई शुरुआत का मौका देता 
है, इसलिए आज को सकारात्मक 
सोच और पूरे जोश के साथ 
अपनाएं। बीते कल की चिंताओं 
को पीछे छोड़कर आगे बढ़ें और 
अपने सपनों को पूरा करने के 
लिए निरंतर प्रयास करते रहें। खुद 
पर भरोसा रखें, मेहनत जारी रखें 
और हमेशा मुस्कुराते रहें।

पूजा मागो 
फ़ैशन डिज़ाइनर

Good
dAY

समर न्यूज | अंबाला

लघु उद्योग भारती अंबाला द्वारा मंडौर 
औद्योगिक क्षेत्र में एक महत्वपूर्ण 
बैठक का आयोजन किया गया। यह 
बैठक गैलेक्सी पैकेजिंग, पंचायत 
घर के निकट आयोजित हुई, जिसमें 
“नॉन कन्फर्मिंग एरिया” में संचालित 
औद्योगिक इकाइयों से जुड़े मुद्दों पर 
विस्तार से चर्चा की गई। बैठक में 
मंडौर, धूलकोट, अंबाला शहर और 
हिसार रोड क्षेत्र के बड़ी संख्या में 
उद्यमियों और उद्योग प्रतिनिधियों ने 
भाग लिया। बैठक की अध्यक्षता 
जिला अध्यक्ष विनोद बंसल ने की। 
कार्यक्रम में लघु उद्योग भारती के 
उत्तर भारत सह-प्रभारी शुभादेश 
मित्तल विशेष रूप से उपस्थित रहे। 
उन्होंने उद्यमियों को सरकार की 
नीतियों और “नॉन कन्फर्मिंग एरिया” 
से संबंधित प्रक्रियाओं की जानकारी 
दी।

मंडौर में लघु उद्योग 
भारती की अहम बैठक

समर न्यूज | अंबाला

अबंाला में हरियाणा के कैबिनटे 
मतं्री अनिल विज ने नीट पेपर लीक 
मामल े पर कांग्रेस नेता राहुल गाधंी 
द्वारा केंद्रीय शिक्षा मतं्री धर्मेंद्र प्रधान 
के इस्तीफ की मागं को राजनीतिक 
बयानबाजी बताया। उन्होंन ेकहा कि 
इस्तीफा मांगना आसान है, लेकिन 
दोषियों के खिलाफ कार्रवाई करना 
अधिक महत्वपरू्ण है। उन्होंन े कहा 
कि वशै्विक सकंटों के बावजदू 
प्रधानमंत्री मोदी के नतेतृ्व में भारत 
सरुक्षित हाथों में है और केंद्र सरकार 
हर चनुौती से निपटने में सक्षम है।

इस्तीफा मांगना 
आसान, व्यवस्था 
सुधारना मुश्किल

समर न्यूज | पलवल

पलवल जिले के गांव मांदकौल 
में केंद्रीय राज्य मंत्री कृष्णपाल 
गुर्जर ने करोड़ों रुपये की विकास 
परियोजनाओं का उद्घाटन किया 
और गांव के लिए सांसद निधि 
से अतिरिक्त 21 लाख रुपये देने 
की घोषणा की। उन्होंने करीब 
30 लाख रुपये से बने भगवान 
परशुराम भवन, 85 लाख रुपये 
की लागत से तैयार ग्रामीण रास्तों, 
20 लाख रुपये के विलेज नॉलेज 
सेंटर और 15 लाख रुपये की बघेल 
धर्मशाला का लोकार्पण किया। 
कृष्णपाल गुर्जर ने कहा कि केंद्र और 
प्रदेश सरकार गांवों में आधुनिक 
सुविधाएं उपलब्ध कराने के लिए 
लगातार काम कर रही है। उन्होंने 
ग्राम पंचायत की बिजली, पानी, 
शिक्षा, स्वास्थ्य और सड़क संबंधी 
मांगों को प्राथमिकता से पूरा कराने 
का आश्वासन दिया।

गांव मांदकौल के 
लिए कृष्णपाल गुर्जर 
की बड़ी सौगात

राकेश कुमार शर्मा | करनाल
समर न्यूज 

करनाल के कृष्णा 
मदंिर में आयोजित 
पडंित दीनदयाल 
उपाध्याय जिला 
प्रशिक्षण महाअभियान 
2026 के दो दिवसीय प्रशिक्षण वर्ग 
का शनिवार को समापन हो गया। 
कार्यक्रम में केंद्रीय ऊर्जा, शहरी एवं 
आवास मतं्री मनोहर लाल खट्टर 
मखु्य अतिथि के रूप में पहंुच।े उन्होंने 
भाजपा कार्यकर्ताओं को सगंठन 
मजबूत करन ेऔर केंद्र सरकार की 
योजनाओं को घर-घर पहंुचान े का 
सदेंश दिया। मनोहर लाल ने प्रधानमतं्री 
के ईंधन बचत सदंशे का समर्थन 
करत ेहएु कहा कि मौजदूा अंतरराष्ट्रीय 
हालातों के चलते तेल और गसै की 
कीमतें बढ़ रही हैं। उन्होंन ेकहा कि 
जहा ंसभंव हो, वहा ं“वर्क फ्रॉम होम” 
अपनाना चाहिए ताकि ईंधन की बचत 
हो सके। जनसखं्या पर उन्होंने कहा 
कि भारत की आबादी बोझ नहीं, 
बल्कि दशे की सबसे बड़ी ताकत है। 
परू्व मखु्यमतं्री भपूेंद्र सिह हुड्डा पर तंज 
कसत ेहुए उन्होंने कहा कि जिस उम्र में 
आज हडु्डा हैं, उस उम्र तक पहंुचकर 
वह राजनीति से सनं्यास ल ेलेंग।े नीट 
विवाद पर उन्होंने सख्त रुख अपनाते 
हएु कहा कि छात्रों के भविष्य से 
खिलवाड़ बर्दाश्त नहीं किया जाएगा 
और दोषियों के खिलाफ कड़ी कार्रवाई 
होगी।

जनसंख्या हमारी ताकत, 
बोझ नहीं : खट्टर

गुरदीत सिंह गुजराल | कुरुक्षेत्र
समर न्यूज 

जिला पुलिस ने दसवीं की सीबीएसई 
बोर्ड परीक्षा में फर्जी तरीके से दूसरे 
छात्र की जगह परीक्षा देने और 
दिलवाने वाले गिरोह का पर्दाफाश 
करते हुए दो आरोपियों को गिरफ्तार 
किया है। मामले में एक युवती, जो 
किसी अन्य छात्रा के स्थान पर 
परीक्षा देने पहुंची थी, तथा परीक्षा 
की पूरी साजिश रचने वाले मुख्य 
आरोपी को पुलिस ने हिरासत में 
लिया है। पुलिस अब इस मामले 
से जुड़े एक अन्य फरार आरोपी की 
तलाश में जुटी हुई है। जानकारी के 
अनुसार, यह मामला 15 मई 2026 
को सामने आया, जब गुरुकुल 
परीक्षा केंद्र में सीबीएसई की दसवीं 
कक्षा की बोर्ड परीक्षा आयोजित की 
जा रही थी। परीक्षा केंद्र में नियुक्त 
सुपरिटेंडेंट नरेंद्र सिंह और अन्य 
शिक्षकों को एक परीक्षार्थी युवती 
पर शक हुआ। ड्यूटी पर मौजूद 
एक शिक्षक ने बताया कि युवती की 
उम्र और कद-काठी सामान्य दसवीं 
कक्षा की छात्राओं जैसी नहीं लग 
रही थी। संदेह होने पर जब उसके 
दस्तावेजों और पहचान की जांच की 
गई, तो पूरा मामला उजागर हो गया।

जांच में सामने आया कि युवती 
असली छात्रा की जगह परीक्षा 
देने आई थी। इसके बाद परीक्षा 
केंद्र प्रशासन ने तुरंत पुलिस को 
सूचना दी। सूचना मिलते ही थर्ड 
गेट पुलिस चौकी की टीम मौके पर 
पहुंची और युवती को हिरासत में ले 
लिया। पूछताछ के दौरान पुलिस को 
इस पूरे फर्जीवाड़े के पीछे संगठित 
तरीके से काम कर रहे गिरोह की 
जानकारी मिली।थर्ड गेट पुलिस 
चौकी प्रभारी विनोद कुमार ने बताया 
कि गिरफ्तार युवती कैथल जिले 
की रहने वाली है। वहीं जांच आगे 
बढ़ाने पर पुलिस ने मुख्य आरोपी 
विनोद कुमार निवासी सीवन, जिला 
कैथल को भी गिरफ्तार कर लिया। 
आरोप है कि वही इस पूरी योजना 
का मास्टरमाइंड था और उसने 
पैसों के लालच में दूसरे से परीक्षा 

दिलवाने की व्यवस्था की थी।
पुलिस अधिकारी ने बताया कि 
मामले में राहुल नाम का एक अन्य 
युवक भी शामिल है, जो फिलहाल 
फरार चल रहा है। उसका मोबाइल 
फोन बंद आने के कारण उसकी 
लोकेशन ट्रेस नहीं हो पाई है। पुलिस 
की कई टीमें उसकी तलाश में जुटी 
हुई हैं और जल्द गिरफ्तारी की 
उम्मीद जताई जा रही है।गिरफ्तार 
दोनों आरोपियों को अदालत में पेश 
किया गया, जहां से उन्हें न्यायिक 
हिरासत में जेल भेज दिया गया। 
पुलिस का कहना है कि मामले की 
गहन जांच की जा रही है ताकि यह 
पता लगाया जा सके कि इस तरह 
की गतिविधियों में और कौन-कौन 
लोग शामिल हैं तथा क्या इससे 
पहले भी इसी प्रकार की फर्जी 
परीक्षाएं दिलवाई गई थीं।

बोर्ड परीक्षा में फर्जी परीक्षार्थी 
बनकर पहुंची युवती गिरफ्तार

समर न्यूज | अम्बाला

उत्तर भारत में अब गर्मी ने अपना 
असली रूप दिखाना शुरू कर दिया 
है। राजस्थान की तरफ से आने वाली 
गर्म हवाओं का असर हरियाणा में 
साफ दिखाई दे रहा है और अंबाला 
भी इसकी चपेट में आ चुका है। 
पिछले दो से तीन दिनों में तापमान 
में अचानक बढ़ोतरी होने से लोगों 
का जनजीवन प्रभावित होने लगा है। 
मौसम विभाग के अनुसार अंबाला 
का तापमान 41 डिग्री सेल्सियस 
तक पहुंचने की संभावना है, जिसके 
चलते लोग दोपहर के समय घरों से 
निकलने से बच रहे हैं। अंबाला के 

बाजारों और सड़कों पर भीषण गर्मी 
का असर साफ देखने को मिला। 
दोपहर के समय आम दिनों की तुलना 
में बाजार काफी खाली नजर आए। 
लोग जरूरी काम होने पर ही बाहर 
निकल रहे हैं और गर्मी से बचने के 

लिए मुंह व सिर को कपड़े से ढककर 
चल रहे हैं। कई लोग गन्ने का जूस, 
नींबू पानी और ठंडे पेय पदार्थों का 
सहारा लेते दिखाई दिए ताकि शरीर 
में पानी की कमी न हो और गर्मी से 
कुछ राहत मिल सके।स्थानीय लोगों 

का कहना है कि मई के शुरुआती 
दिनों तक मौसम सुहावना बना हुआ 
था, जिससे उन्हें उम्मीद थी कि इस 
बार गर्मी कम पड़ेगी। लेकिन 15 मई 
के बाद मौसम ने अचानक करवट 
बदली और गर्म हवाओं ने लोगों की 
परेशानी बढ़ा दी। 
लोगों का कहना है कि पिछले दो 
दिनों में गर्मी इतनी ज्यादा बढ़ गई 
है कि दिन के समय घर से निकलना 
मुश्किल हो गया है। ऐसे में वे केवल 
जरूरी काम के लिए ही बाहर जा रहे 
हैं। गर्मी का असर केवल लोगों की 
दिनचर्या तक सीमित नहीं है, बल्कि 
इसका प्रभाव स्वास्थ्य सेवाओं पर 
भी पड़ने लगा है।

अंबाला में हीट वेव का असर, 41 डिग्री तक पहुंचा तापमान

राकेश कुमार शर्मा | करनाल
समर न्यूज 

करनाल के मेरठ रोड स्थित एक ढाबे 
पर हुई हिंसक वारदात में गंभीर रूप 
से घायल हुए 21 वर्षीय भुवनेश्वर 
की इलाज के दौरान मौत हो गई। 
युवक पिछले कई दिनों से चंडीगढ़ 
के फोर्टिस अस्पताल में भर्ती था, 
जहां डॉक्टरों की टीम उसे बचाने की 
कोशिश कर रही थी, लेकिन हालत 
लगातार बिगड़ने के बाद उसने दम 
तोड़ दिया। युवक की मौत की खबर 
मिलते ही परिवार में शोक की लहर 
दौड़ गई, वहीं परिजनों में भारी 
आक्रोश भी देखने को मिला।
मृतक के परिजनों ने आरोप लगाया 
है कि भुवनेश्वर पर पहले लाठी-
डंडों से हमला किया गया और बाद 
में उसे गाड़ी से कई बार कुचला 

गया। परिवार का कहना है कि पूरी 
घटना ढाबे में लगे सीसीटीवी कैमरों 
में कैद है और मौके पर मौजूद कई 
लोग इस वारदात के प्रत्यक्षदर्शी हैं। 
परिजनों के अनुसार, घटना पूरी तरह 
सुनियोजित थी और युवक की पहले 
रेकी की गई थी।भुवनेश्वर की मौत 
के बाद पोस्टमार्टम को लेकर भी 
तनाव की स्थिति बन गई। परिवार 
ने शुरुआत में पोस्टमार्टम करवाने 
से इनकार कर दिया और आरोपियों 
की गिरफ्तारी की मांग पर अड़ गया। 
बाद में पुलिस अधिकारियों द्वारा 

जल्द कार्रवाई और गिरफ्तारी का 
आश्वासन दिए जाने के बाद परिजन 
मान गए। पोस्टमार्टम के बाद शव 
परिवार को सौंप दिया गया।
मामले की जांच कर रहे सिटी थाना 
पुलिस के जांच अधिकारी नरेश 
कुमार ने बताया कि पुलिस आरोपियों 
की तलाश में लगातार दबिश दे रही 
है। उन्होंने कहा कि मामले में शामिल 
सभी आरोपियों को जल्द गिरफ्तार 
किया जाएगा।परिवार का आरोप है 
कि घटना में इस्तेमाल दो गाड़ियों में 
से एक गुरुग्राम और दूसरी करनाल 
की है। परिजनों ने सवाल उठाया कि 
सीसीटीवी फुटेज और प्रत्यक्षदर्शियों 
के बावजूद अभी तक किसी आरोपी 
की गिरफ्तारी क्यों नहीं हुई। घटना 
के बाद इलाके में दहशत और लोगों 
में पुलिस कार्रवाई को लेकर चर्चा 
बनी हुई है।

ढाबे पर हमले में घायल युवक की मौत, 
परिजनों ने लगाया हत्या का आरोप

समर न्यूज | गुरुग्राम

गुरुग्राम के सेक्टर-84 स्थित अंतरिक्ष 
सोसाइटी के एसी टावर की नौवीं 
मंजिल पर स्थित फ्लैट नंबर 902 में 
शनिवार को अचानक आग लग गई। 
प्रारंभिक जानकारी के अनुसार आग 
लगने का कारण शॉर्ट सर्किट माना 
जा रहा है। जिस समय यह हादसा 
हुआ, उस समय फ्लैट का परिवार 
घर पर मौजूद नहीं था, जिससे बड़ा 
जानमाल का नुकसान होने से बच 
गया, लेकिन घर का पूरा सामान 
जलकर राख हो गया। आग लगने 
के बाद स्थानीय लोगों ने जब आग 

बुझाने की कोशिश की तो चौंकाने 
वाली स्थिति सामने आई। सोसाइटी 
का फायर सेफ्टी उपकरण स्टोर रूम 
में बंद पाया गया और उसकी चाबी 
मौके पर मौजूद सुरक्षा कर्मियों के पास 
नहीं थी। बताया गया कि चाबी हेड 
ऑफिस में रखी थी, जिसके कारण 
शुरुआती समय में आग पर काबू पाने 
में देरी हुई। इसी दौरान फायर ब्रिगेड 
को सूचना दी गई। कुछ देर बाद 
फायर ब्रिगेड की गाड़ियां मौके पर 
पहुंचीं और काफी मशक्कत के बाद 
आग पर पूरी तरह नियंत्रण पाया गया।
{फर्नीचर और इलेक्ट्रॉनिक 
सामान जलकर नष्ट - सोसाइटी 

निवासी आशीष राव के अनुसार, 
आग अचानक फ्लैट के अंदर तेजी से 
फैली। आग से फर्नीचर, इलेक्ट्रॉनिक 
उपकरण और अन्य घरेलू सामान 
पूरी तरह नष्ट हो गए। घटना के बाद 
निवासियों ने सोसाइटी प्रबंधन की 
लापरवाही पर नाराजगी जताई है। 
लोगों का कहना है कि अगर फायर 
सेफ्टी उपकरण समय पर उपलब्ध 
होते, तो नुकसान को काफी हद 
तक रोका जा सकता था। फिलहाल 
प्रशासनिक स्तर पर घटना की जांच 
और सोसाइटी की फायर सेफ्टी 
व्यवस्था की समीक्षा की मांग उठ 
रही है।

गुरुग्राम के सेक्टर-84 की अंतरिक्ष 
सोसाइटी में फ्लैट में आग

समर न्यूज | फतेहाबाद

फतेहाबाद शहर की ग्रीन पार्क कॉलोनी 
में शनिवार को पति-पत्नी के आपसी 
विवाद ने उस समय गभंीर रूप ले 
लिया, जब पुलिस की मौजदूगी 
में ही मायका और ससराल पक्ष के 
लोग आपस में भिड़ गए। दोनों पक्षों 
के बीच जमकर थप्पड़-मकु्के चले 
और मौके पर अफरा-तफरी मच गई। 
मारपीट में कई लोग घायल हुए, जिनमें 
एक महिला को गभंीर चोट आन ेपर 
सिविल अस्पताल में भर्ती करवाया 
गया। घटना का वीडियो भी सामने 
आया ह,ै जो सोशल मीडिया पर तेजी 
से वायरल हो रहा है।
जानकारी के अनसुार, विवाद पति-
पत्नी के बीच लंब ेसमय से चल रहे 
पारिवारिक और सपंत्ति सबंधंी तनाव 
को लेकर था। मामले में मध्यस्थता 

कर रह ेपार्षद निर्मल सिवाच न ेबताया 
कि दोनों परिवारों के बीच पहल ेभी 
कई बार पचंायत हो चुकी है, लेकिन 
कोई समाधान नहीं निकल पाया। 
उन्होंन ेबताया कि डायल 112 पलुिस 
टीम को भी मौके पर बलुाया गया था। 
उनके अनसुार, लड़की पक्ष मकान को 
लड़की के नाम करवान ेकी मागं कर 
रहा है, जबकि सबंधंित सपंत्ति लड़के 
की मा ंके नाम है। इसी मदु्दे को लकेर 
विवाद लगातार बढ़ता गया। ग्रीन पार्क 
कॉलोनी निवासी अजय ने बताया कि 

उसकी शादी करीब चार वर्ष पहले 
गावं ढाणी ईस्सर निवासी शर्मिला 
से हईु थी। उसन ेआरोप लगाया कि 
करीब आठ महीन ेपहल ेउसकी पत्नी 
और ससरुाल पक्ष ने उस पर दहेज 
उत्पीड़न और घरेल ूहिसंा का मामला 
दर्ज करवाया था। कोर्ट के आदेश 
के बाद वह हर महीन ेपत्नी को सात 
हजार रुपय ेगुजारा भत्ता द ेरहा ह।ै
 अजय का कहना ह ै कि इसके 
बावजदू ससरुाल पक्ष मकान पर 
अधिकार चाहता है। उसने यह भी 

आरोप लगाया कि पत्नी के रिश्तेदार 
पहल े भी उस पर हमला कर चुके 
हैं।वहीं अस्पताल में भर्ती शर्मिला 
न े अपने ससरुाल पक्ष पर गंभीर 
आरोप लगाए।  उसन ेकहा कि कोर्ट 
के आदेश के बाद वह पिछल ेआठ 
महीनों से ससरुाल के मकान के पोर्च 
में रह रही ह।ै इस दौरान उसके साथ 
अभद्र व्यवहार और छेड़छाड़ की 
घटनाए ं भी हईुं, जिसकी शिकायत 
पलुिस में दी गई थी। शर्मिला न ेबताया 
कि उसका दो साल का बटेा बीमार 
था, इसलिए वह कुछ दिनों से मायके 
में थी। घटना वाल े दिन वह दवाई 
लने े बाहर गई थी और इसी दौरान 
विवाद बढ़ गया। उसने कहा कि वह 
अपना घर बसाना चाहती ह,ै लेकिन 
ससरुाल पक्ष उसे घर में नहीं रहने देना 
चाहता।फिलहाल पलुिस परेू मामले 
की जाचं कर रही ह।ै

पति-पत्नी के विवाद ने लिया हिंसक रूप

सुंदर कुंडू | पलवल
समर न्यूज 

पलवल में आयोजित दो दिवसीय भव्य 
चौपाई महा मेले में हरियाणा सरकार 
के राजस्व एवं आपदा प्रबंधन, शहरी 
स्थानीय निकाय तथा नागरिक उड्डयन 
मंत्री विपुल गोयल ने बतौर मुख्य 
अतिथि शिरकत की। जाट धर्मशाला 
में आयोजित इस सांस्कृतिक कार्यक्रम 
में प्रदेशभर से आई 40 चौपाई टीमों 
ने लोकगीत, नगाड़ों और पारंपरिक 
प्रस्तुतियों से माहौल को सांस्कृतिक 
रंगों से भर दिया। मंत्री विपुल गोयल 
ने इस आयोजन को हरियाणा की 
लोक संस्कृति को सहेजने और नई 
पीढ़ी तक पहुंचाने वाला महत्वपूर्ण 
प्रयास बताया। कार्यक्रम को संबोधित 
करते हुए मंत्री विपुल गोयल ने कहा 
कि बंचारी और मित्रोल क्षेत्र की 
चौपाई परंपरा हरियाणा की अमूल्य 
सांस्कृतिक धरोहर है। उन्होंने कहा कि 
आयोजकों ने इस लोक परंपरा को बड़े 

स्तर पर प्रस्तुत कर समाज को जोड़ने 
का काम किया है। उन्होंने कहा कि 
चौपाई और नगाड़ों के माध्यम से प्रदेश 
की प्राचीन संस्कृति लोगों तक पहुंच 
रही है, जो बेहद सराहनीय है। मंत्री 
ने कहा कि वर्ष 2014 से 2019 के 
दौरान कौशल विकास मंत्री रहते हुए 
उन्होंने चौपाइयों को स्किल डेवलपमेंट 
यूनिवर्सिटी दुधौला में पंजीकृत कराने 
का काम किया था, ताकि इस परंपरा 
को प्रमाणिक पहचान मिल सके और 
आने वाली पीढ़ियां अपनी सांस्कृतिक 
विरासत से जुड़ी रहें।विपुल गोयल ने 
कहा कि उन्होंने दुनिया के 100 से 
अधिक देशों का दौरा किया है, लेकिन 

हरियाणा की चौपाई और नगाड़ा जैसी 
लोक परंपरा कहीं देखने को नहीं 
मिली। उन्होंने कहा कि यह लोकसंगीत 
लोगों को स्वत: झूमने और नृत्य करने 
के लिए प्रेरित करता है। उनका प्रयास 
रहेगा कि भविष्य में जब भारत के 
सांस्कृतिक प्रतिनिधिमंडल विदेशों में 
जाएं, तब हरियाणा की चौपाई और 
नगाड़ा पार्टियां भी वहां अपनी कला 
का प्रदर्शन करें।उन्होंने कहा कि जिस 
प्रकार गीता जयंती के माध्यम से 
भारतीय संस्कृति को विश्व स्तर पर 
पहचान मिली है, उसी तरह चौपाई 
संस्कृति को भी अंतरराष्ट्रीय मंच तक 
पहुंचाने का प्रयास किया जाएगा।

हरियाणा की चौपाई संस्कृति को वैश्विक 
पहचान दिलाने का प्रयास : विपुल गोयल

नकल गिरोह का मुख्य सरगना भी दबोचा

झज्जर में गैंगवार से जुड़ी हत्या : हितेश 
को 10 सेकेंड में 30 राउंड गोली मारी

पुलिस के सामने भिड़े दोनों पक्ष, जमकर चले थप्पड़-मुक्के, महिला अस्पताल में भर्ती

समर न्यूज | हिसार/चंडीगढ़

बढ़ती पेट्रोल-डीजल कीमतों और 
सरकारी खर्च में कटौती के बीच 
हरियाणा सरकार ने प्रशासनिक 
व्यवस्था में बड़ा बदलाव करने का 
फैसला किया है। मुख्यमंत्री नायब 
सिंह सैनी ने निर्देश दिए हैं कि अब 
अधिकतर सरकारी बैठकों को 
वर्चुअल माध्यम से आयोजित किया 
जाएगा, ताकि अनावश्यक यात्राओं 
और ईंधन खर्च में कमी लाई जा 
सके।  सरकारी आंकड़ों के अनुसार, 
मुख्यमंत्री कार्यालय, मंत्रियों, ओएसडी 
और वरिष्ठ अधिकारियों के काफिले 
में इस्तेमाल होने वाले वाहनों पर हर 
साल करीब 5.50 करोड़ रुपये का 
ईंधन खर्च होता है। इसमें लगभग 75 
सरकारी वाहनों और कुछ हवाई यात्रा 
से जुड़ा खर्च शामिल है। सरकार का 
लक्ष्य इस खर्च को घटाकर लगभग 
2.75 करोड़ रुपये तक लाना है, यानी 
करीब 50 प्रतिशत बचत।

{वर्चुअल मीटिंग और कार-पूलिंग 
पर जोर - मुख्य सचिव अनुराग 
रस्तोगी ने सभी विभागों को निर्देश 
दिए हैं कि बैठकों के लिए अनावश्यक 
यात्रा से बचा जाए। अधिकारियों को 
कार-पूलिंग और इलेक्ट्रिक वाहनों के 
उपयोग को बढ़ावा देने को कहा गया 
है। सरकार का मानना है कि डिजिटल 
मीटिंग्स से न केवल ईंधन की बचत 
होगी बल्कि समय की भी बचत होगी।
{ऊर्जा बचत अब प्रशासनिक 
प्राथमिकता - राज्य सरकार का 
यह कदम प्रधानमंत्री की ऊर्जा बचत 

अपील के बाद तेजी से आगे बढ़ाया 
गया है। प्रशासन का दावा है कि 
इससे सरकारी कार्यप्रणाली अधिक 
आधुनिक और किफायती बनेगी। 
मुख्यमंत्री सैनी ने अपने सुरक्षा काफिले 
में वाहनों की संख्या 8 से घटाकर 4 
कर दी है। उन्होंने अधिकारियों को भी 
फिजूलखर्ची रोकने के निर्देश दिए हैं। 
उन्होंने यह भी कहा है कि वे सप्ताह 
में एक दिन बिना सरकारी वाहन के 
काम करने की कोशिश करेंगे और 
संभव हुआ तो साइकिल से सचिवालय 
पहुंचेंगे।

{मंत्री और नेता भी मैदान में
सरकार के कई मंत्री और जनप्रतिनिधि 
भी इस अभियान में शामिल हुए हैं। 
कैबिनेट मंत्री रनबीर गंगवा ने अपने 
विभागों से 17 सरकारी वाहन वापस 
लेने के आदेश दिए हैं। वहीं, पूर्व 
मुख्यमंत्री और केंद्रीय मंत्री मनोहर 
लाल ने शताब्दी एक्सप्रेस से यात्रा 
कर सार्वजनिक परिवहन को अपनाने 
का संदेश दिया। एविएशन मंत्री विपुल 
गोयल ने भी हवाई यात्रा की जगह 
ट्रेन से सफर कर मिसाल पेश की। 
प्रशासनिक अधिकारी वर्ग का मानना 
है कि डिजिटल सिस्टम से कामकाज 
तेज और पारदर्शी होगा, लेकिन ग्रामीण 
इलाकों में तकनीकी चुनौतियां भी 
सामने आ सकती हैं। हरियाणा सरकार 
का यह कदम प्रशासनिक कार्यशैली में 
बड़े बदलाव की ओर संकेत करता है। 
ईंधन बचत के साथ-साथ डिजिटल 
गवर्नेंस को बढ़ावा देने की यह पहल 
आने वाले समय में अन्य राज्यों के 
लिए भी उदाहरण बन सकती है।

पेट्रोल-डीजल बचाने के लिए हरियाणा सरकार का बड़ा कदम
सरकारी वाहनों और हवाई यात्रा पर सख्ती, सालाना 5.50 करोड़ रुपये की बचत का लक्ष्यलक्ष्य

हरियाणा के झज्जर जिले के सुबाना 
गांव में हुई झज्जर की सनसनीखेज 
हत्या मामले में नए खुलासे सामने 
आए हैं। 24 वर्षीय हितेश उर्फ गुल्लू 
की हत्या पूरी तरह से गैंगवार और 
पुरानी रंजिश से जुड़ी बताई जा रही 
है। हमलावरों ने महज 10 सेकेंड 
के भीतर करीब 30 राउंड फायरिंग 
की, जिससे मौके पर ही उसकी मौत  
हो गई।
पुलिस के अनुसार, कुछ दिन पहले 
मृतक पक्ष की ओर से गिरधपुर के 
डीकेश गुट पर फायरिंग की गई थी, 
जिसका बदला लेने के लिए यह 
हमला किया गया।
पोस्टमॉर्टम रिपोर्ट में सामने आया 
है कि हितेश के शरीर में एक गोली 
फंसी मिली, जबकि 9 गोलियां 
आरपार निकल गईं। इसके अलावा 
3 गोलियां शरीर को छूकर निकल 
गईं। डॉक्टरों को शरीर में कांच 
के टुकड़े भी मिले हैं, जो कार के 
शीशे टूटने से शरीर में घुसे होने की 
आशंका जताई जा रही है।
वारदात का पूरा घटनाक्रम
जानकारी के मुताबिक, शुक्रवार रात 

करीब 11 बजे हितेश अपने दोस्त 
के साथ घर के बाहर खड़ा था। वह 
अपनी स्विफ्ट कार में बैठने ही वाला 
था कि तभी बलेनो कार में आए 4 
हमलावरों ने उसे घेर लिया। जैसे 
ही वह गाड़ी में बैठा, हमलावरों ने 
बेहद करीब से ताबड़तोड़ फायरिंग 
शुरू कर दी। 
कुछ ही सेकेंड में पूरा इलाका 
गोलियों की आवाज से गूंज उठा। 
हमलावर कोसली की ओर से आए 
थे और वारदात के बाद दूसरी दिशा 

से फरार हो गए। परिजन जब मौके 
पर पहुंचे तो हितेश खून से लथपथ 
कार में पड़ा था। उसे झज्जर नागरिक 
अस्पताल ले जाया गया, जहां 
डॉक्टरों ने मृत घोषित कर दिया।
गैंगवार और आपराधिक पृष्ठभूमि 
की जांच
पुलिस के अनुसार, वर्ष 2022 से 
सुबाना और आसपास के गांवों में 
दो गुटों के बीच रंजिश चल रही थी, 
जो अब गैंगवार का रूप ले चुकी है। 
डीसीपी धारणा यादव ने बताया कि 

मृतक हितेश पर भी 5 आपराधिक 
मामले दर्ज थे, जिनमें आर्म्स एक्ट 
और अटेम्प्ट टू मर्डर जैसे केस 
शामिल हैं। वहीं सोशल मीडिया पर 
रोहित गोदारा गैंग की संलिप्तता की 
चर्चा है, हालांकि पुलिस ने इसकी 
आधिकारिक पुष्टि नहीं की है और 
हर एंगल से जांच जारी है।
पुलिस की कार्रवाई तेज, कई टीमें 
गठित
हरियाणा पुलिस ने मामले की गंभीरता 
को देखते हुए सीआईए, एसटीएफ, 
क्राइम यूनिट और स्थानीय थाना 
पुलिस की कई टीमें गठित की हैं। 
एसीपी शमशेर ने बताया कि कुछ 
आरोपियों की पहचान हो चुकी 
है, जिनमें डीकेश कुमार का नाम  
प्रमुख है। 
अन्य आरोपियों की तलाश में 
लगातार दबिश दी जा रही है। पुलिस 
का दावा है कि जल्द ही पूरे मामले 
का खुलासा कर सभी आरोपियों को 
गिरफ्तार कर लिया जाएगा।
यह वारदात इलाके में बढ़ते गैंगवार 
और आपराधिक रंजिश की गंभीर 
तस्वीर पेश करती है, जिसने एक 
बार फिर कानून-व्यवस्था पर सवाल 
खड़े कर दिए हैं।

9 गोलियां आरपार, बदले की आग में वारदात, पुरानी रंजिश ने ली जान

अस्पतालों में बढ़ी मरीजों की संख्या, दोपहर में घरों से निकलने से बच रहे लोग

हिमाचल प्रदेश के 51 नगर निकायों 
में हुए चुनावों में इस बार लगभग 72 
प्रतिशत मतदान दर्ज किया गया है, 
जबकि कुछ स्थानों के अंतिम आंकड़े 
अभी आने बाकी हैं, जिसके चलते 
मतदान प्रतिशत 73 से 75 के बीच 
पहुंचने की संभावना जताई जा रही 
है। राज्य निर्वाचन आयोग ने बताया 
कि इस बार मतदान प्रक्रिया पूरी तरह 
शांतिपूर्ण रही और कहीं से भी बड़े 
स्तर पर किसी अप्रिय घटना की 
सूचना नहीं मिली। हालांकि मतदान 
के दौरान मतदाताओं में जबरदस्त 
उत्साह देखने को मिला और कई 
मतदान केंद्रों पर दिनभर लंबी कतारें 
लगी रहीं। सुबह के समय मतदान 
की गति धीमी रही, लेकिन जैसे-
जैसे दिन आगे बढ़ता गया, वोटिंग 
में तेजी आती गई और दोपहर तथा 
शाम तक मतदान केंद्रों पर भारी भीड़ 
देखने को मिली। पिछले चुनावों की 
तरह इस बार भी मतदाताओं की 
भागीदारी मजबूत रही है, वर्ष 2021 

में जहां लगभग 73 प्रतिशत मतदान 
दर्ज किया गया था, वहीं इस बार भी 
आंकड़े उसी के आसपास पहुंचने की 
उम्मीद है।
चुनाव प्रक्रिया के दौरान प्रदेश के 
विभिन्न जिलों में प्रशासन द्वारा विशेष 
इंतजाम किए गए थे। कई स्थानों पर 
मॉडल पोलिंग बूथ बनाए गए थे, 
जहां बुजुर्ग मतदाताओं का पारंपरिक 
तरीके से तिलक लगाकर स्वागत 
किया गया। शिमला के रामपुर क्षेत्र 
में एनसीसी कैडेट्स ने दिव्यांग और 
बुजुर्ग मतदाताओं को मतदान केंद्र 
तक पहुंचाने में सहायता की, जिससे 
चुनाव प्रक्रिया में सामाजिक सहयोग 
और जागरूकता का संदेश भी सामने 
आया। कई मतदान केंद्रों पर महिलाओं 
और युवाओं की भागीदारी विशेष रूप 
से देखने योग्य रही, जिससे यह स्पष्ट 
हुआ कि स्थानीय निकाय चुनावों को 
लेकर जनता में गहरी रुचि है।
मतदान के साथ-साथ मतगणना 
भी शुरू हो चुकी है और कई नगर 
निकायों में परिणाम आने लगे हैं। 
सबसे पहले सुजानपुर नगर परिषद का 

परिणाम घोषित किया गया, जहां कुल 
नौ वार्डों में मुकाबला हुआ। सुजानपुर 
में भाजपा समर्थित उम्मीदवारों ने दो 
वार्डों में जीत दर्ज की, जबकि एक 
वार्ड में कांग्रेस समर्थित उम्मीदवार 
विजयी रहे और शेष छह वार्डों में 
निर्दलीय उम्मीदवारों ने जीत हासिल 
की। इस परिणाम ने यह संकेत दिया 
है कि शहरी निकाय चुनावों में पार्टी 
समर्थन के बावजूद स्थानीय स्तर पर 
उम्मीदवारों की व्यक्तिगत पकड़ और 
लोकप्रियता का बड़ा प्रभाव है। कई 
वार्डों में मुकाबला बेहद करीबी रहा, 
जहां मतों का अंतर काफी कम देखा 
गया।
हमीरपुर जिले के अंतर्गत आने वाले 
सरकाघाट नगर परिषद के परिणाम 
भी घोषित कर दिए गए हैं, जहां सात 
वार्डों में चुनाव हुए। वार्ड नंबर एक 
में दिलचस्प स्थिति तब बनी जब 
दो उम्मीदवारों को समान मत प्राप्त 
हुए, जिसके बाद निर्वाचन नियमों के 
तहत ड्रॉ ऑफ लॉट्स के माध्यम से 
विजेता का चयन किया गया और मीरा 
को विजेता घोषित किया गया। अन्य 

वार्डों में अश्वनी कुमार, पुष्पा देवी, 
ललिता, मीना कुमारी, संतोष कुमार 
और लाल सिंह ने जीत दर्ज की। यहां 
चुनाव प्रक्रिया पूरी तरह शांतिपूर्ण 
रही और प्रशासन द्वारा सभी वार्डों में 
निष्पक्ष मतदान सुनिश्चित किया गया।
जोगिंदर नगर नगर परिषद के सभी 
सात वार्डों के परिणाम भी घोषित 
किए जा चुके हैं, जहां मतगणना के 
बाद प्यार चंद, संतोष कुमारी, अनीता 
देवी, शिखा, चंद्र रेखा, गुरध्यान और 
रीतू विजेता रहे। यहां भी कई वार्डों 
में कड़ा मुकाबला देखने को मिला, 
जहां कुछ उम्मीदवारों ने बड़े अंतर 
से जीत दर्ज की, जबकि कुछ वार्डों 
में मुकाबला बेहद करीबी रहा। विशेष 
बात यह रही कि इस नगर परिषद 
में महिला उम्मीदवारों की मजबूत 
भागीदारी और जीत देखने को मिली, 
जिससे यह संकेत मिलता है कि 
स्थानीय राजनीति में महिलाओं की 
भूमिका लगातार बढ़ रही है।
करसोग नगर पंचायत में भी परिणाम 
घोषित किए गए, जहां कई वार्डों में 
मतदान शांतिपूर्ण रहा। उत्तम चंद, 

बंशी लाल, नरेंद्र कुमार, पूनम 
गुप्ता और किशोर कुमार सहित कई 
उम्मीदवार विजयी रहे। यहां एक वार्ड 
में निर्विरोध चुनाव हुआ, जबकि एक 
वार्ड में किसी भी उम्मीदवार द्वारा 
नामांकन दाखिल नहीं किया गया, 
जिसके कारण वहां मतदान नहीं हो 
सका। प्रशासन ने इस प्रक्रिया को भी 
नियमों के अनुसार पूरा किया और 
सभी परिणाम समय पर घोषित किए।
प्रदेश के कई अन्य नगर निकायों में 
भी मतगणना जारी है और शुरुआती 
रुझानों से यह स्पष्ट हो रहा है कि 
मुकाबला कई स्थानों पर त्रिकोणीय 
बन गया है। 
कहीं भाजपा समर्थित उम्मीदवारों 
का प्रदर्शन मजबूत दिख रहा है तो 
कहीं कांग्रेस समर्थित उम्मीदवार 
बढ़त बनाए हुए हैं, वहीं कई वार्डों 
में निर्दलीय उम्मीदवार निर्णायक 
भूमिका में नजर आ रहे हैं। यह 
स्थिति इस बात का संकेत है कि नगर 
निकाय चुनावों में स्थानीय मुद्दे और 
व्यक्तिगत छवि राजनीतिक दलों से 
अधिक प्रभावी भूमिका निभा रही 

है। प्रदेश के कुल्लू नगर परिषद में 
भी इस बार महिला उम्मीदवारों का 
दबदबा देखने को मिला है, जहां 11 
में से 9 सीटों पर महिलाएं विजयी 
रहीं। यह राज्य की स्थानीय राजनीति 
में एक महत्वपूर्ण बदलाव को दर्शाता 
है। बंजार नगर पंचायत में भी कई 
वार्डों में मुकाबला दिलचस्प रहा, 
जहां स्थानीय मुद्दों के आधार पर 
मतदाताओं ने अपने प्रतिनिधियों का 
चयन किया। डलहौजी नगर परिषद में 
वार्ड नंबर चार में मुकाबला टाई होने 
के कारण अब निर्णय ड्रॉ के माध्यम 
से किया जाएगा, जो चुनाव प्रक्रिया 
में एक असामान्य लेकिन नियमसंगत 
स्थिति है।
मतदान के दौरान पूरे प्रदेश में सुरक्षा 
व्यवस्था कड़ी रखी गई थी। स्ट्रांग 
रूम में ईवीएम को सुरक्षित रखा गया 
है और चार नगर निगमों—सोलन, 
मंडी, पालमपुर और धर्मशाला—की 
मतगणना 31 मई को की जाएगी। 
इन बड़े नगर निगमों के परिणामों 
को लेकर राजनीतिक दलों में खासा 
उत्साह और चिंता दोनों देखी जा रही 

है, क्योंकि इनका राजनीतिक महत्व 
अधिक माना जाता है।
हालांकि मतदान प्रक्रिया सामान्य रूप 
से शांतिपूर्ण रही, लेकिन चंबा टाउन 
में मतदान के दौरान एक दुखद घटना 
सामने आई, जहां 75 वर्षीय मतदाता 
अंजन शर्मा की हार्ट अटैक से मौत हो 
गई। इस घटना से पूरे क्षेत्र में शोक की 
लहर फैल गई और प्रशासन ने उनके 
परिवार के प्रति संवेदना व्यक्त की।
राजनीतिक दलों की बात करें तो 
भाजपा और कांग्रेस दोनों ने अपने-
अपने प्रदर्शन को लेकर सकारात्मक 
संकेत दिए हैं। भाजपा समर्थित 
उम्मीदवारों ने कई शहरी क्षेत्रों में 
अच्छा प्रदर्शन किया है, जबकि 
कांग्रेस समर्थित उम्मीदवारों ने भी 
कई वार्डों में मजबूत उपस्थिति दर्ज 
कराई है। वहीं निर्दलीय उम्मीदवारों 
की बढ़ती संख्या ने इस चुनाव को 
और अधिक दिलचस्प बना दिया है। 
कई स्थानों पर निर्दलीय उम्मीदवारों ने 
बड़े राजनीतिक दलों के उम्मीदवारों 
को कड़ी चुनौती दी और जीत भी 
दर्ज की।

चुनाव विशेषज्ञों का मानना है कि 
हिमाचल प्रदेश के नगर निकाय 
चुनाव इस बार पूरी तरह स्थानीय 
मुद्दों पर केंद्रित रहे हैं। सड़क, पानी, 
सफाई, सीवरेज, विकास कार्य और 
रोजगार जैसे मुद्दे चुनाव प्रचार का 
मुख्य आधार बने रहे। कई जगहों पर 
मतदाताओं ने यह स्पष्ट किया कि 
वे केवल वादों के आधार पर नहीं, 
बल्कि वास्तविक कामकाज और 
विकास को देखकर वोट दे रहे हैं। 
कुल मिलाकर हिमाचल प्रदेश के नगर 
निकाय चुनावों ने यह स्पष्ट कर दिया 
है कि राज्य की शहरी राजनीति अब 
अधिक प्रतिस्पर्धी और विविध हो 
चुकी है। कई स्थानों पर त्रिकोणीय 
मुकाबला देखने को मिला, जबकि 
निर्दलीय उम्मीदवारों ने भी मजबूत 
उपस्थिति दर्ज कराई। 
आने वाले दिनों में चार नगर निगमों 
के परिणाम यह तय करेंगे कि राज्य के 
शहरी निकायों में राजनीतिक संतुलन 
किस दिशा में जाएगा और कौन सा 
दल या समूह अधिक प्रभावी साबित 
होता है।

हिमाचल निकाय चुनाव : निर्दलीयों का दबदबा और कई जगह कड़ा मुकाबला

राकेश | ऊना
समर न्यूज 

ऊना जिले में नगर परिषद और नगर 
पंचायत चुनावों के तहत रविवार 
को मतदान शांतिपूर्ण ढंग से जारी 
रहा। सुबह से ही मतदान केंद्रों पर 
मतदाताओं की लंबी कतारें देखने को 
मिलीं। खासकर युवाओं और पहली 
बार मतदान करने वाले वोटरों में खासा 
उत्साह नजर आया। लोगों ने लोकतंत्र 
के इस पर्व में बढ़-चढ़कर हिस्सा 
लिया और अपने मताधिकार का प्रयोग 
किया।पहली बार वोट डालने पहुंचीं 
सुमन और हर्षिता ने मतदान के बाद 
खुशी जाहिर करते हुए कहा कि उन्हें 

पहली बार वोट डालकर गर्व महसूस 
हो रहा है। उन्होंने बताया कि उन्होंने 
विकास के मुद्दे को ध्यान में रखते हुए 
अपने मत का प्रयोग किया है। 
दोनों युवतियों ने कहा कि हर युवा 
को मतदान में बढ़-चढ़कर भाग 
लेना चाहिए ताकि क्षेत्र का बेहतर 
भविष्य तय किया जा सके। वहीं कई 
मतदाताओं ने प्रदेश में बढ़ते नशे के 
मामलों को लेकर चिंता जताई। वोटर 
लाड़ी ने कहा कि नशा लगातार युवाओं 
को अपनी गिरफ्त में ले रहा है और 
इसे रोकने के लिए मजबूत नेतृत्व की 
जरूरत है। उन्होंने कहा कि लोगों ने इस 
बार वोट के माध्यम से नशे के खिलाफ 
चोट करने का प्रयास किया है।

ऊना में नगर निकाय चुनावों 
को लेकर दिखा भारी उत्साह

राहुल चावला | धर्मशाला
समर न्यूज 

भरमौर से भाजपा विधायक डॉ. जनक 
राज ने प्रदेश सरकार की कार्यप्रणाली 
पर सवाल उठाते हुए कहा कि हिमाचल 
सरकार स्वास्थ्य, शिक्षा और पेयजल 
जैसी मूलभूत सुविधाएं लोगों तक 
पहुंचाने में असफल साबित हो रही है। 
धर्मशाला में मीडिया से बातचीत करते 
हुए उन्होंने कहा कि प्रदेश की आर्थिक 
स्थिति लगातार खराब होती जा रही 
है और सरकार के पास कर्मचारियों, 
अधिकारियों तथा पेंशनरों को समय पर 
वेतन और पेंशन देने तक के पर्याप्त 
संसाधन नहीं हैं। ऐसे में विकास के 
बड़े-बड़े दावे करना केवल जनता को 
गुमराह करने जैसा है।
डॉ. जनक राज ने आरोप लगाया कि 
जिन विधानसभा क्षेत्रों में भाजपा के 
विधायक हैं, वहां सरकार भेदभावपूर्ण 
रवैया अपना रही है। उन्होंने कहा कि 
प्रदेश के कई क्षेत्रों में विकास कार्य 

प्रभावित हो रहे हैं और जनता को 
जरूरी सुविधाओं के लिए परेशान होना 
पड़ रहा है। सरकार को राजनीतिक 
भेदभाव से ऊपर उठकर जनता के 
हित में कार्य करना चाहिए।उन्होंने 
पंचायत चुनावों का जिक्र करते हुए 
कहा कि जानकारी के अनुसार प्रदेश 
में 128 पंचायतें निर्विरोध चुनी गई 
हैं। सरकार ने प्रत्येक पंचायत को 
25 लाख रुपये देने की घोषणा की 
है, जिससे लगभग 33 करोड़ रुपये 
का बजट बनता है। लेकिन वर्तमान 
आर्थिक स्थिति को देखते हुए सरकार 
इन पंचायतों को घोषित राशि देने में भी 
सक्षम नजर नहीं आ रही। उन्होंने दावा 
किया कि आने वाले समय में भाजपा 
की सरकार बनने पर ही इन पंचायतों 
को वास्तविक लाभ मिल पाएगा।

मूलभूत सुविधाओं पर सरकार पूरी 
तरह विफल : डॉ. जनक राज

राकेश | ऊना
समर न्यूज 

ऊना जिला में नगर परिषद और 
नगर पंचायत चुनावों के तहत आज 
मतदान शांतिपूर्ण तरीके से जारी रहा। 
सुबह से ही विभिन्न पोलिंग बूथों पर 
मतदाताओं की लंबी-लंबी कतारें 
देखने को मिलीं। खासकर नगर 
पंचायत मेहतपुर बसदेहड़ा के वार्ड 
नंबर 6 और वार्ड नंबर 9 में लोगों में 
मतदान को लेकर भारी उत्साह नजर 
आया। मीडिया टीम ने ग्राउंड जीरो 
पर पहुंचकर मतदान प्रक्रिया का 
जायजा लिया, जहां बड़ी संख्या में 
लोग सुबह से ही अपने मताधिकार 
का प्रयोग करने के लिए लाइन में 
खड़े दिखाई दिए। गर्मी के मौसम को 
देखते हुए अधिकांश मतदाता सुबह 
जल्दी ही मतदान केंद्रों पर पहुंच गए। 

ऊना में नगर परिषद और नगर 
पंचायत चुनावों को लेकर 
मतदाताओं में दिखा उत्साह

समर न्यूज  | शिमला

भारतीय जनता पार्टी हिमाचल प्रदेश 
ने पार्टी विरोधी गतिविधियों को लेकर 
बड़ी अनुशासनात्मक कार्रवाई करते हुए 
संगठनात्मक जिला महासू के जिला कार्यालय 
सचिव सतविन्द्र सिंह को पार्टी से निलंबित कर 
दिया है। यह कार्रवाई टियूग नगर परिषद चुनाव 
के दौरान सामने आई शिकायतों के आधार पर 
की गई है। भाजपा प्रदेश कार्यालय द्वारा जारी 
प्रेस विज्ञप्ति में बताया गया कि पंचायतीराज 
एवं नगर निकाय चुनावों के दौरान पार्टी 
विरोधी गतिविधियों को लेकर सतविन्द्र सिंह के 
खिलाफ कई शिकायतें प्राप्त हुई थीं।

महासू जिला कार्यालय 
सचिव सतविन्द्र निलंबित

धर्मवीर | मंडी
समर न्यूज  

मंडी जिले के पंडोह बाजार में 
चोरी की घटनाएं थमने का नाम 
नहीं ले रही हैं। ताजा मामले 
में एक युवक ने बाजार स्थित 
बिजली की दुकान को निशाना 
बनाते हुए गल्ले से नकदी और 
ब्लैंक चेक चुरा लिया। पूरी 
वारदात दुकान में लगे सीसीटीवी 
कैमरे में रिकॉर्ड हो गई, जिसके 

आधार पर पुलिस जांच कर रही 
है। जानकारी के मुताबिक, दुकान 
मालिक नेत्र पाल ने पंडोह पुलिस 
चौकी में शिकायत दर्ज करवाई है। 
उन्होंने बताया कि शुक्रवार दोपहर 
करीब साढ़े तीन बजे वह दुकान 

के अंदर आराम कर रहे थे। इसी 
दौरान एक युवक चुपचाप दुकान 
में घुसा और मौका मिलते ही 
गल्ले से करीब दो हजार रुपये 
नकद तथा एक ब्लैंक चेक 
निकालकर फरार हो गया। कुछ 
देर बाद चोरी का पता चलने पर 
आसपास के लोगों को इसकी 
सूचना दी गई और पुलिस को 
शिकायत सौंपी गई। सीसीटीवी 
फुटेज में आरोपी की गतिविधियां 
स्पष्ट दिखाई दे रही हैं।

पंडोह बाजार में दिनदहाड़े चोरी, दुकान से 
नकदी और ब्लैंक चेक लेकर युवक फरार धर्मवीर | मंडी

समर न्यूज  

मंडी जिले में रविवार सुबह शहरी निकाय चुनावों 
के लिए मतदान प्रक्रिया शांतिपूर्ण माहौल में शुरू 
हो गया। चुनावों को निष्पक्ष और सुचारु रूप से 
संपन्न कराने के लिए प्रशासन ने सभी तैयारियां 
पहले ही पूरी कर ली थीं। जिले के विभिन्न नगर 
निकायों में सुबह से ही मतदाताओं की आवाजाही 
देखने को मिली और मतदान केन्द्रों पर सुरक्षा के 
कड़े इंतजाम किए गए हैं।
चुनाव प्रक्रिया के संचालन के लिए जिला प्रशासन 
ने व्यापक स्तर पर कर्मचारियों और सुरक्षा बलों की 
तैनाती की । पूरे जिले में 538 मतदान अधिकारी 
एवं कर्मचारी चुनाव ड्यूटी पर लगाए गए हैं, 

जबकि सुरक्षा व्यवस्था संभालने के लिए 180 
पुलिस कर्मियों को नियुक्त किया गया है। मतदान 
को शांतिपूर्ण ढंग से संपन्न कराने के लिए कुल 90 
मतदान केन्द्र बनाए गए थे, जहां 63,112 मतदाता 
अपने मताधिकार का प्रयोग किया।इस बार नगर 
निगम मंडी के 14 वार्डों के अलावा नगर परिषद 
सुंदरनगर, जोगिन्द्रनगर, नेरचौक, सरकाघाट 
तथा नगर पंचायत रिवालसर और करसोग में भी 

चुनाव कराए गए । नगर निगम मंडी में सबसे 
अधिक राजनीतिक हलचल देखने को मिली, जहां 
42 प्रत्याशी चुनावी मैदान में थे। निगम क्षेत्र में 
29,244 मतदाता अपने प्रतिनिधियों का चयन 
करेंगे। इसके लिए 36 मतदान केन्द्र स्थापित किए 
गए । यहां चुनाव ड्यूटी के लिए 238 कर्मचारी 
और 72 पुलिस जवान तैनात किए गए।
अन्य निकायों की बात करें तो नगर परिषद 
सुंदरनगर में 31 उम्मीदवार चुनाव लड़ रहे हैं, 
जबकि जोगिन्द्रनगर में 17, नेरचौक में 35 और 
सरकाघाट में 25 प्रत्याशी मैदान में हैं।
 वहीं नगर पंचायत रिवालसर और करसोग में 
16-16 उम्मीदवार चुनावी मुकाबले में हैं।मतदान 
केन्द्रों की संख्या भी मतदाताओं के अनुसार तय 
की गई है। 

मंडी जिले में शहरी निकाय चुनावों के लिए हुआ मतदान

संजीव | नूरपुर
समर न्यूज 

कांगड़ा जिले के इंदौरा और नूरपुर 
विधानसभा क्षेत्रों में पंचायती राज 
चुनावों के दौरान नया विवाद 
सामने आया है। पंजाब से विवाह 
कर हिमाचल प्रदेश में रहने आई 
महिलाओं के पंचायत चुनाव लड़ने 
के अधिकार को लेकर कई पंचायतों 
में विरोध प्रदर्शन शुरू हो गए हैं। 
ग्रामीणों का आरोप है कि एक ही 
सरकारी अधिसूचना को अलग-
अलग पंचायतों में अलग तरीके से 
लागू किया जा रहा है, जिससे चुनाव 
प्रक्रिया की निष्पक्षता पर सवाल खड़े 
हो रहे हैं।
प्रदेश सरकार द्वारा 08 मई 2026 
को जारी अधिसूचना के बाद कई 
पंचायतों में पंजाब से आई विवाहित 

महिलाओं के नामांकन पत्र रद्द कर 
दिए गए। इंदौरा क्षेत्र में लगभग 68 
महिलाओं के नामांकन खारिज किए 
जाने की जानकारी सामने आई है। 
वहीं नूरपुर क्षेत्र की नगाबाड़ी और 
सदंवा पंचायत समिति में भी इसी 
आधार पर कई महिलाओं को चुनाव 
लड़ने से रोक दिया गया।नामांकन 
रद्द होने से प्रभावित महिलाओं और 
उनके परिवारों में भारी नाराजगी है। 

महिलाओं का कहना है कि वे लंबे 
समय से हिमाचल में रह रही हैं और 
इससे पहले पंचायत चुनावों में हिस्सा 
भी ले चुकी हैं। उनका सवाल है कि 
जब उन्हें मतदान करने का अधिकार 
दिया गया है, तो चुनाव लड़ने से 
क्यों रोका जा रहा है। विवाद उस 
समय और गहरा गया जब बेली मंता 
पंचायत में पंजाब से विवाह के बाद 
आई तीन महिलाओं के नामांकन 

स्वीकार कर लिए गए। इसके बाद 
ग्रामीणों ने प्रशासन पर दोहरे मापदंड 
अपनाने के आरोप लगाए। लोगों का 
कहना है कि यदि नियम है तो वह सभी 
पंचायतों में समान रूप से लागू होना 
चाहिए।कई पंचायतों में ग्रामीण बड़ी 
संख्या में पंचायत कार्यालय पहुंचे 
और प्रशासन व चुनाव अधिकारियों 
के खिलाफ प्रदर्शन किया। कुछ 
स्थानों पर ग्रामीणों ने पंचायत चुनावों 
के बहिष्कार की चेतावनी भी दी है। 
उनका कहना है कि जब तक मामले 
की निष्पक्ष जांच नहीं होती और सभी 
के लिए एक समान नियम लागू नहीं 
किए जाते, तब तक विरोध जारी 
रहेगा।वहीं प्रशासनिक अधिकारियों 
और एआरओ का कहना है कि सभी 
निर्णय चुनाव आयोग और पंचायती 
राज विभाग की गाइडलाइन के 
अनुसार लिए गए हैं। 

पंजाब से विवाह कर आई महिलाओं के नामांकन पर बवाल
संजीव | नूरपुर

समर न्यूज 

नूरपुर नगर परिषद चुनाव 2026 के 
लिए आज सुबह 7 बजे से मतदान 
प्रक्रिया शांतिपूर्ण माहौल में शुरू हो 
गई। नगर परिषद के 9 वार्डों में हो रहे 
इस चुनाव को लेकर लोगों में खासा 
उत्साह देखने को मिला। सुबह से ही 
विभिन्न मतदान केंद्रों पर मतदाताओं 
की लंबी कतारें लगनी शुरू हो गईं 
और युवा, महिलाएं तथा बुजुर्ग बढ़-
चढ़कर अपने मताधिकार का प्रयोग 
करते नजर आए।
इस चुनाव में कुल 8298 मतदाता 
20 प्रत्याशियों के भाग्य का फैसला 
करेंगे, जिनमें से 9 उम्मीदवार पार्षद 
के रूप में चुने जाएंगे। मतदान केंद्रों 
पर सुरक्षा के भी पुख्ता इंतजाम किए 

गए हैं ताकि चुनाव प्रक्रिया निष्पक्ष 
और शांतिपूर्ण ढंग से संपन्न हो सके। 
प्रशासन और चुनाव आयोग की 
टीम ने लगातार मतदान केंद्रों का 
निरीक्षण किया।
नूरपुर में लोकतंत्र के इस महापर्व 
को लेकर लोगों में जबरदस्त उत्साह 
देखने को मिला है। कई वार्डों में 

सुबह से ही मतदाताओं की लंबी 
लाइनें लगी रहीं। लोगों का कहना है 
कि नगर परिषद के विकास और क्षेत्र 
की समस्याओं के समाधान के लिए 
वे अपने पसंदीदा उम्मीदवार को 
चुनने पहुंचे हैं। पहली बार मतदान 
करने वाले युवाओं में भी खासा 
उत्साह नजर आया।

नूरपुर नगर परिषद चुनाव में सुबह से 
मतदान केंद्रों पर उमड़ी भीड़

मैदानी इलाकों में तेज गर्मी, 22 मई को फिर बारिश का अलर्टअलर्ट

समर न्यूज | शिमला

हिमाचल प्रदेश में आज से मौसम 
का मिजाज बदलने वाला है। मौसम 
विभाग के अनुसार 21 मई तक 
पूरे प्रदेश में आसमान साफ रहेगा, 
जिससे तापमान में 4 से 5 डिग्री 
सेल्सियस तक बढ़ोतरी होने की 
संभावना है।
हालांकि यह गर्मी ज्यादा दिन टिकने 
वाली नहीं है, क्योंकि 22 मई को 
एक बार फिर पश्चिमी विक्षोभ 
सक्रिय होने से कई इलाकों में हल्की 
बारिश की संभावना जताई गई है।
मई महीने में लगातार बारिश और 
ओलावृष्टि के कारण इस बार 
तापमान सामान्य से नीचे बना रहा। 
बीते 24 घंटों में भी कई शहरों में 
पारा सामान्य से कम दर्ज किया गया।
मैदानी जिलों में बढ़ेगी परेशानी
मौसम साफ होने के बाद खासकर 
ऊना, हमीरपुर, बिलासपुर, मंडी, 
कांगड़ा, सिरमौर और सोलन के 

निचले क्षेत्रों में गर्मी का असर 
तेज होगा। दिन के समय तेज धूप 
के कारण बाहर निकलना मुश्किल 
हो सकता है। रात के तापमान में 
भी वृद्धि की संभावना है, जिससे 
लोगों को मई में पहली बार गर्मी का 
असली एहसास होगा।
फिर बदल सकता है मौसम का रुख

22 मई के बाद पश्चिमी विक्षोभ के 
सक्रिय होने से प्रदेश के ऊंचाई वाले 
क्षेत्रों में हल्की बारिश या बूंदाबांदी 
हो सकती है। इससे तापमान में थोड़ी 
राहत मिलने की संभावना है।
मई में सामान्य से ज्यादा बारिश
मौसम विभाग के अनुसार इस महीने 
अब तक भारतीय मौसम विभाग 

के आंकड़ों के मुताबिक हिमाचल 
में सामान्य से करीब 8% अधिक 
बारिश दर्ज की गई है। इसी कारण 
अब तक गर्मी अपेक्षाकृत कम 
महसूस हुई थी। फिलहाल विभाग ने 
लोगों को बदलते मौसम के अनुसार 
सतर्क रहने और दोपहर के समय 
धूप से बचने की सलाह दी है।

हिमाचल में गर्मी का असर बढ़ेगा : 21 मई तक साफ रहेगा मौसम

 कहीं भाजपा समर्थित उम्मीदवारों की बढ़त तो कहीं कांग्रेस, मतदान प्रक्रिया पूरी तरह शांतिपूर्ण रही और कहीं से भी बड़े स्तर पर किसी अप्रिय घटना की सूचना नहीं

पंचायती चुनावों में नया विवाद

12.81 करोड़ की परियोजना से दड़वा-जीरकपुर क्षेत्र को मिलेगी ट्रैफिक जाम से राहतट्रैफिक जाम

समर न्यूज  | चंडीगढ़/जीरकपुर

चंडीगढ़– जीरकपुर क्षेत्र के हजारों 
लोगों के लिए बड़ी राहत की खबर 
है। लंबे समय से जाम की समस्या 
से जूझ रहे बलटाना–चंडीगढ़ 
रेलवे फाटक पर अब अंडरपास 
बनने जा रहा है। इस परियोजना का 
शिलान्यास 20 मई को पंजाब के 
राज्यपाल एवं चंडीगढ़ के प्रशासक 
गुलाब चंद कटारिया करेंगे। यह 
अंडरपास दड़वा गांव, बलटाना, 
जीरकपुर और आसपास के क्षेत्रों के 
लोगों के लिए महत्वपूर्ण कनेक्टिविटी 
प्रोजेक्ट माना जा रहा है।
{12.81 करोड़ की लागत से 
बनेगा अंडरपास
प्रशासन के अनुसार इस परियोजना 
की कुल लागत लगभग 12.81 
करोड़ रुपये है। अंडरपास करीब 
50 मीटर लंबा होगा और इसे रेलवे 
लाइन के नीचे तैयार किया जाएगा। 

निर्माण कार्य पूरा होने के बाद लोगों 
को रेलवे फाटक बंद होने की 
समस्या से स्थायी राहत मिलेगी। 
अधिकारियों का कहना है कि यह 
परियोजना ट्रैफिक दबाव को कम 

करने के साथ-साथ यात्रा समय 
भी घटाएगी। प्रशासन ने निर्माण 
एजेंसियों को समयबद्ध तरीके से 
काम पूरा करने के निर्देश दिए हैं। 
शिलान्यास कार्यक्रम में रेलवे विभाग 

और इंजीनियरिंग विंग के वरिष्ठ 
अधिकारी भी मौजूद रहेंगे। उम्मीद 
है कि यह अंडरपास क्षेत्र की सबसे 
बड़ी ट्रैफिक समस्या का स्थायी 
समाधान साबित होगा।

{हर दिन के जाम से अब मिलेगी 
मुक्ति - स्थानीय लोगों के अनुसार 
इस फाटक पर दिन में कई बार लंबा 
जाम लग जाता है, जिससे एंबुलेंस, 
स्कूल बसें और ऑफिस जाने वाले 
लोग भी प्रभावित होते हैं। पीक 
आवर्स में स्थिति और गंभीर हो जाती 
है। दड़वा, बलटाना और जीरकपुर 
क्षेत्र में तेजी से बढ़ती आबादी के 
कारण इस फाटक पर वाहनों का 
दबाव लगातार बढ़ता गया। स्थानीय 
निवासी और जनप्रतिनिधि लंबे समय 
से यहां अंडरपास या ओवरब्रिज की 
मांग कर रहे थे। 
जीरकपुर निवासी हरप्रीत सिंह ने 
कहा कि हर दिन ऑफिस पहुंचना 
मुश्किल हो जाता है। अंडरपास 
बनने से बड़ी राहत मिलेगी। वहीं 
स्थानीय दुकानदार रविंदर कौर ने 
कहा कि जाम के कारण व्यापार भी 
प्रभावित होता था, अब स्थिति बेहतर 
होने की उम्मीद है।

बलटाना–चंडीगढ़ रेलवे अंडरपास का शिलान्यास 20 मई को

समर न्यूज | चंडीगढ़

चंडीगढ़ के सेक्टर-26 स्थित बापू 
धाम कॉलोनी में एक बेजुबान पिल्ले 
को जलते हुए तंदूर में फेंककर मार देने 
का मामला सामने आया है। घटना के 
बाद पूरे इलाके में आक्रोश फैल गया है। 
पुलिस ने अज्ञात आरोपी के खिलाफ 
मामला दर्ज कर जांच शुरू कर दी है। 
शिकायतकर्ता संजय कुमार ने बताया 
कि वह देर रात मंडी से लौट रहे थे, 
तभी उन्होंने एक व्यक्ति को पिल्ले के 
साथ देखा। आरोपी ने नूरानी ढाबे के 
बाहर तंदूर में पिल्ले को फेंक दिया 
और फरार हो गया। काफी प्रयास के 
बाद पिल्ले को बाहर निकाला गया, 
लेकिन तब तक उसकी मौत हो चुकी 
थी। पुलिस ने आरोपी पर प्रिवेंशन 
ऑफ क्रुएल्टी टू एनिमल्स एक्ट और 
बीएनएस की धाराओं के तहत केस 
दर्ज कर लिया है। 

बापू धाम में दिल दहला 
देने वाली क्रूरता, तंदूर में 
पिल्ले को फेंका गया, मौत 

पश्चिम एशिया में बढ़ते तनाव 
और संभावित तेल संकट के 
बीच प्रधानमंत्री नरेंद्र मोदी द्वारा 
पेट्रोल-डीजल की खपत कम 
करने की अपील का असर 
चंडीगढ़ में दिखने लगा है।
पंजाब के गवर्नर एवं चंडीगढ़ 
प्रशासक ने निर्णय लिया है 
कि बुधवार को सभी सरकारी 
कर्मचारी बस, साइकिल या पैदल 
ऑफिस आएंगे। 
वीवीआईपी और अधिकारियों 
के काफिलों में वाहनों की 
संख्या भी घटाई जाएगी। 
गवर्नर ने बताया कि यह कदम 
ईंधन बचत और पर्यावरण संरक्षण 
को ध्यान में रखकर उठाया गया 
है तथा सिक्योरिटी विभाग को भी 
सूचना दे दी गई है।  प्रशासन 
के अनुसार चंडीगढ़ में सरकारी 
और वीवीआईपी बेड़े में लगभग 
250 से 300 वाहन शामिल हैं, 
जिनमें पुलिस, एम्बुलेंस और 
विभागीय गाड़ियां भी आती हैं। 
अधिकारियों का कहना है कि यह 
प्रयास हर सप्ताह लागू किया जा 
सकता है।

मिडिल ईस्ट तनाव के 
बीच चंडीगढ़ में ईंधन 
बचत अभियान

गुरमीत सिंह | ज़ीरकपुर
समर न्यूज

26 मई को होने वाले नगर कॉउंसिल 
चुनावों को लेकर राजनीतिक माहौल 
गर्म होता जा रहा है। पूर्व 
विधायक एनके शर्मा ने 
आज प्रेस कॉन्फ्रेंस में 
आरोप लगाया कि सत्ताधारी 
आम आदमी पार्टी विरोधी 
उम्मीदवारों की नामांकन प्रक्रियाएँ 
रद्द करवाने के लिए प्रशासन पर 
दबाव बना रही है। उन्होंने कहा 
कि शिरोमणी अकाली दल के 31 
उम्मीदवारों की एनओसी पहले ही 
स्पष्ट हो चुकी हैं, फिर भी उनके 
नाम वापस कराने की कोशिशें हो 
रही हैं। शर्मा ने आम आदमी पार्टी पर 
दाग़ी छवि वाले लोगों को टिकट देने 

का भी आरोप लगाया। उन्होंने कहा 
कि कुछ उम्मीदवारों पर पहले से ही 
नकली शराब, क्रिप्टोकरेंसी के ज़रिये 
ठगी, जालसाज़ी (नकली आर.ओ. 
बना कर कंपनियों का ट्रेडमार्क 

इस्तेमाल करने वाले जैसे 
मामले दर्ज हैं। उन्होंने दावा 
किया कि ऐसे लोगों को शहर 
की कमान सौंपना ज़ीरकपुर के 
भविष्य के लिए ख़तरे की बात 

हो सकती है। शहर की मौजूदा हालत 
पर चिंता जताते हुए शर्मा ने कहा कि 
ज़ीरकपुर कूड़े के ढेर, टूटी सड़कों 
और खराब सीवरेज की समस्या से 
जूझ रहा है। पार्कों और सार्वजनिक 
स्थानों की स्थिति भी ख़राब हो चुकी 
है। उन्होंने कहा कि अकाली दल के 
कार्यकाल के बाद से पिछले नौ वर्षों 
में शहर की प्रगति रुक गई है।

करुणा मित्तल | पंचकूला
समर न्यूज 

नगर निगम चुनाव में जीत 
हासिल करने के बाद वार्ड-
11 की नवनिर्वाचित पार्षद 
अनुराधा पुरी ने शुक्रवार 
को पंचकूला पहुंचने पर 
केंद्रीय मंत्री मनोहर लाल 
से शिष्टाचार भेंट की। 
इस दौरान उन्होंने क्षेत्र के 
विकास कार्यों, जनता की 
समस्याओं और नगर निगम 
चुनाव में मिले जनसमर्थन 
को लेकर चर्चा की।
बैठक के दौरान अनुराधा 
पुरी ने कहा कि जनता ने 
विकास और विश्वास की 
राजनीति को समर्थन दिया 
है तथा वार्ड के विकास के 
लिए वह पूरी निष्ठा से कार्य 
करेंगी। 
उन्होंने केंद्रीय मंत्री का 
मार्गदर्शन और आशीर्वाद 
प्राप्त किया। इस अवसर पर 
भाजपा के कई पदाधिकारी 
और कार्यकर्ता भी मौजूद 
रहे।

नवनिर्वाचित वार्ड-11 की पार्षद अनुराधापुरी ने 
केंद्रीय मंत्री मनोहर लाल से की शिष्टाचार भेंट

चंडीगढ़ के सेक्टर-26 स्थित क्लब 
क्षेत्र में देर रात एक युवती के साथ 
मारपीट का मामला सामने आया है। 
घटना का वीडियो सोशल मीडिया 
पर तेजी से वायरल हो रहा है, जिसमें 
कुछ ट्रांसजेंडर व्यक्तियों द्वारा युवती 
को सड़क पर गिराकर लात-घूंसों से 
पीटते हुए देखा जा सकता है। घटना 
के दौरान मौके पर काफी लोग मौजूद 
थे, लेकिन किसी ने बीच-बचाव 
करने की हिम्मत नहीं दिखाई।
शुरुआत में सोशल मीडिया पर 
वीडियो को “दो युवतियों के बीच 
शराब के नशे में हुई लड़ाई” बताकर 
साझा किया गया, लेकिन स्थानीय 
जांच और प्रत्यक्षदर्शियों के अनुसार 
मामला ट्रांसजेंडर समूह और एक 
युवती के बीच विवाद का निकला। 
बताया जा रहा है कि घटना दो दिन 

पुरानी है और रात करीब 2 बजे 
सेक्टर-26 के क्लब क्षेत्र में हुई।
{क्लब के अंदर शुरू हुआ 
विवाद - स्थानीय लोगों के मुताबिक 
युवती का पहले एक क्लब के अंदर 
किसी अन्य महिला से विवाद हुआ 
था। इसके बाद बाउंसर ने उसे बाहर 
निकाल दिया। बाहर आने के बाद 

युवती की कथित तौर पर वहां मौजूद 
ट्रांसजेंडर व्यक्तियों से बहस हो गई। 
आरोप है कि युवती ने आपत्तिजनक 
टिप्पणी की, जिसके बाद विवाद 
बढ़ गया और मारपीट शुरू हो गई। 
वीडियो में दिख रहा है कि एक युवक 
बीच-बचाव की कोशिश करता है, 
लेकिन माहौल तनावपूर्ण होने के 

कारण पीछे हट जाता है। घटना के 
दौरान सड़क पर पानी भरा हुआ था 
और सभी लोग उसी में गिरते-पड़ते 
नजर आए।
{क्या बोली पुलिस?
सेक्टर-26 थाना प्रभारी राम रतन ने 
कहा कि वायरल वीडियो पुलिस के 
संज्ञान में है। मामले की जांच की जा 
रही है और सभी पक्षों से जानकारी 
जुटाई जा रही है।
{लोगों ने उठाए सुरक्षा पर 
सवाल - घटना के बाद क्लब क्षेत्र 
की सुरक्षा व्यवस्था पर भी सवाल 
उठने लगे हैं। स्थानीय लोगों का 
कहना है कि देर रात क्लबों के बाहर 
अक्सर झगड़े और हंगामे की घटनाएं 
सामने आती हैं, लेकिन सुरक्षा 
व्यवस्था पर्याप्त नहीं दिखती। पुलिस 
अब सीसीटीवी फुटेज और वायरल 
वीडियो के आधार पर पूरे मामले की 
जांच कर रही है।

चंडीगढ़ क्लब के बाहर युवती से मारपीट, वीडियो वायरल

करुणा मित्तल | पंचकूला

जम्मू-कश्मीर हाउस में आयोजित 
एक विशेष आध्यात्मिक मुलाकात के 
दौरान श्री हिंदू तख्त के परम पूज्य श्री 
श्री 1008 महामंडलेश्वर प्रकाशानंद 
महाराज जी के सानिध्य में हरियाणा 
भाजपा के प्रदेश अध्यक्ष मोहन लाल 
बडोली पहुंचे, जहां उन्होंने महाराज 
जी का आशीर्वाद प्राप्त किया। इस 
अवसर पर आध्यात्मिक, सामाजिक 
और राष्ट्रहित से जुड़े विभिन्न विषयों 
पर विस्तृत चर्चा हुई। मुलाकात के 
दौरान सनातन संस्कृति के संरक्षण, 
समाज में भाईचारे को मजबूत करने 
तथा युवाओं को अध्यात्म और 
नैतिक मूल्यों से जोड़ने जैसे अहम 
विषयों पर विचार-विमर्श किया गया। 
महामंडलेश्वर प्रकाशानंद महाराज जी 
ने कहा कि वर्तमान समय में समाज में 
सकारात्मक ऊर्जा, सेवा भावना और 

संस्कारों का प्रसार अत्यंत आवश्यक 
है। उन्होंने कहा कि संत समाज हमेशा 
मानवता, सद्भाव और राष्ट्रहित के 
मार्ग पर समाज को प्रेरित करता आया 
है। प्रदेश भाजपा अध्यक्ष मोहन लाल 
बडोली ने महाराज जी से आशीर्वाद 
प्राप्त करते हुए कहा कि संत समाज 
का मार्गदर्शन राष्ट्र और समाज को 
नई दिशा देने का कार्य करता है। 
उन्होंने महाराज जी द्वारा किए जा रहे 

आध्यात्मिक एवं सामाजिक कार्यों की 
सराहना भी की। कार्यक्रम के दौरान 
उपस्थित श्रद्धालुओं और भाजपा 
कार्यकर्ताओं में विशेष उत्साह देखने 
को मिला। पूरा वातावरण भक्तिमय 
और आध्यात्मिक ऊर्जा से सराबोर 
दिखाई दिया। अंत में महाराज जी ने 
प्रदेश की सुख-समृद्धि, शांति और 
जनकल्याण के लिए आशीर्वचन 
प्रदान किए।

संत-महात्माओं संग आत्मिक संवाद, सनातन 
संस्कृति और समाज सेवा पर मंथन

समर न्यूज | मोहाली

खरड़ स्थित शिवालिक सिटी में एक 
आयुर्वेदिक क्लीनिक संचालिका पर 
उनके ही घर में काम करने वाले 
नौकर द्वारा जानलेवा हमला किए 
जाने का मामला सामने आया है। 
आरोपी महिला पर बेलन से हमला 
कर करीब 3 लाख 10 हजार रुपये 
नकद, 12 तोले सोना और अन्य 
कीमती सामान लूटकर फरार हो 
गया। घायल महिला की पहचान 50 
वर्षीय शबनम के रूप में हुई है, जो 
‘शबनम आयुर्वेदा’ नाम से क्लीनिक 
और एजुकेशनल इंस्टीट्यूट चलाती 
हैं। उन्हें गंभीर हालत में अस्पताल 
में भर्ती कराया गया, जहां डॉक्टरों 
ने उनके सिर में करीब 65 से 70 

टांके लगाए हैं।
{पांच दिन पहले ही रखा था 
काम पर : पुलिस के अनुसार 
आरोपी की पहचान हीरा लाल उर्फ 
हैरी निवासी अररिया, बिहार के 
रूप में हुई है। उसे महज पांच दिन 
पहले ही घर में काम पर रखा गया 
था। पीड़िता के पति डॉ. साबिर ने 
बताया कि उनकी पत्नी की मुलाकात 
आरोपी से हिमाचल के नाहन के 
पास एक ढाबे पर हुई थी। युवक 
ने खुद को अनाथ बताते हुए नौकरी 
की जरूरत बताई थी। दया आने पर 
उसे मोहाली बुलाया गया और आने 
के लिए ऑनलाइन एक हजार रुपये 
भी भेजे गए थे।
{जिम जाने के बाद वारदात 
को दिया अंजाम : डॉ. साबिर के 

मुताबिक, घटना वाले दिन वह सुबह 
जिम गए थे। इसी दौरान आरोपी 
रसोई से बेलन लेकर बेडरूम में 
घुसा और शबनम पर हमला कर 
दिया। 
जब वह वापस लौटे तो घर का 
माहौल संदिग्ध लगा और कमरे का 
दरवाजा अंदर से बंद था। पड़ोसियों 
की मदद से दरवाजा तोड़ा गया 
तो महिला खून से लथपथ हालत 
में मिलीं। घर के कमरे, फर्श और 
दीवारों पर खून फैला हुआ था। 
महिला के शरीर पर कुल 9 गंभीर 
चोटों के निशान मिले हैं।
पुलिस ने मामला दर्ज कर आरोपी 
की तलाश शुरू कर दी है। आसपास 
के सीसीटीवी फुटेज खंगाले जा रहे 
हैं। 

मोहाली में क्लीनिक संचालिका 
पर नौकर का जानलेवा हमला

गुरमीत सिंह | जीरकपुर
समर न्यूज 

नंगला रोड पर स्थित रॉयल सिटी 
गार्डन विला कालोनी में फ्लैटों का 
निर्माण कर रहे एक प्रॉपर्टी डीलर और 
उसके साथियों पर रॉड और धारदार 
हथियारों से हमला करने का मामला 
सामने आया है। पुलिस ने एक महिला 
समेत 4-5 अज्ञात व्यक्तियों के 
खिलाफ मामला दर्ज कर जांच शुरू 
कर दी है। शिकायत में राजेश गोयल 
ने बताया कि वे अपने भाई तेजिंदर 
गोयल के साथ पिछले दो सालों से 
रॉयल सिटी गार्डन विला कालोनी में 
फ्लैटों का निर्माण कर रहे हैं। वीरवार 
सुबह लगभग 11 बजे वे अपने 

साथियों जय कुमार और भगवन् दास 
के साथ साइट पर मौजूद थे, जब 
अमनदीप कौर, राहुल और उनके 
अन्य साथी वहाँ आए। शिकायतकर्ता 
के अनुसार आरोपी आते ही गालियाँ 
देने लगे और निर्माण का काम चलने 
के बदले पैसे की मांग करने लगे। जब 
उन्होंने पैसे देने से इनकार किया तो 
आरोपियों ने रॉड और डंडों से हमला 
कर दिया। इस दौरान राहुल ने एक 
धारदार हथियार से जय कुमार पर 
वार किया, जिससे उसके बाएं हाथ 
पर गंभीर चोट आई। राजेश गोयल 
ने बताया कि जब वे अपनी जान 
बचाने के लिए गाड़ियों की ओर भागे 
तो अमनदीप कौर ने कालोनी के 
सुरक्षा गार्ड से मुख्य गेट बंद करने को 

कहा, जिससे वे अंदर ही फंस गए। 
आरोपियों ने गेट के पास भी उनके 
साथ पिटाई जारी रखी। शिकायतकर्ता 
के अनुसार हमले के दौरान राहुल 
ने अपनी कमर से लगी पिस्तौल भी 
दिखाई और धमकियाँ दीं। नोक-
झोंक के बाद आरोपी फ्लैटों की ओर 
भाग गए। घायलों को पहले सिविल 
अस्पताल ढकोली ले जाया गया, 
जहाँ से उन्हें चंडीगढ़ के सेक्टर-
32 स्थित सरकारी मेडिकल कॉलेज 
और अस्पताल रैफर कर दिया गया। 
ज़ीਰकपुर थाना पुलिस ने अमनदीप 
कौर, राहुल और 4-5 अज्ञात 
व्यक्तियों के खिलाफ बीएनएस की 
विभिन्न धाराओं के तहत केस दर्ज कर 
आगे की कार्रवाई शुरू कर दी है।

प्रॉपर्टी डीलर और उसके साथियों पर 
रॉड और धारदार हथियारों से हमला

समर न्यूज | पंचकूला/कालका

पंचकूला जिले के पिंजौर स्थित 
ईशर नगर गुरुद्वारा साहिब में रविवार 
सुबह एक संदिग्ध युवक मिलने से 
इलाके में हड़कंप मच गया। युवक 
गुरुद्वारे परिसर में लकड़ियों के पीछे 
तिरपाल ओढ़कर छिपा बैठा था। 
घटना सुबह करीब 5:40 बजे 
सामने आई, जब गुरुद्वारे में पाठ 
चल रहा था और पीछे की ओर से 
आवाजें सुनाई दीं।
गुरुद्वारा प्रबंधन और श्रद्धालुओं 
ने मौके पर जाकर देखा तो युवक 
संदिग्ध हालत में छिपा मिला। 
लोगों ने तुरंत उसे पकड़ लिया 
और पुलिस को सूचना दी। घटना 
के बाद गुरुद्वारे में मौजूद लोगों में 
दहशत और नाराजगी दोनों देखने 
को मिलीं।
{सीसीटीवी में कैद हुई 

गतिविधियां
गुरुद्वारा परिसर में लगे सीसीटीवी 
कैमरों में युवक की गतिविधियां 
रिकॉर्ड हुई हैं। शुरुआती जांच में 
सामने आया कि युवक काफी देर से 
परिसर में घूम रहा था और बाद में 
लकड़ियों के पीछे जाकर छिप गया। 
स्थानीय निवासी गुरप्रीत सिंह ने 
बताया कि पूछताछ के दौरान युवक 
ने खुद को मानसिक रूप से अस्थिर 
दिखाने की कोशिश की। उन्होंने 
कहा कि जब उससे नाम और आने 
का कारण पूछा गया तो वह उल्टे-
सीधे जवाब देने लगा। लोगों को 
शक है कि वह किसी गलत इरादे से 
गुरुद्वारे में घुसा था।
{पहले भी हो चुकी है चोरी की 
घटना - स्थानीय लोगों के अनुसार, 
कुछ दिन पहले इसी गुरुद्वारे में 
गोलक चोरी की घटना हुई थी। इसी 
वजह से श्रद्धालु पहले से सतर्क थे। 

रविवार को संदिग्ध युवक मिलने के 
बाद लोगों का गुस्सा बढ़ गया और 
सुरक्षा व्यवस्था को लेकर सवाल 
उठने लगे। श्रद्धालुओं ने मांग की 
कि धार्मिक स्थलों पर सुरक्षा बढ़ाई 
जाए और रात के समय निगरानी 
मजबूत की जाए।
{पुलिस ने युवक को हिरासत 
में लिया - सूचना मिलते ही पिंजौर 
थाना पुलिस मौके पर पहुंची और 
युवक को हिरासत में लेकर थाने 
ले गई। थाना प्रभारी बच्चू सिंह ने 
बताया कि युवक की पहचान और 
उसके इरादों की जांच की जा रही 
है। उन्होंने कहा, “प्रारंभिक पूछताछ 
में युवक सामान्य तरीके से जवाब 
नहीं दे रहा था। उसे आगे की जांच 
के लिए डिटेक्टिव स्टाफ को सौंप 
दिया गया है। सीसीटीवी फुटेज और 
अन्य तथ्यों के आधार पर जांच 
जारी है।”

गुरुद्वारे में संदिग्ध युवक मिलने से हड़कंप

पीयू चंडीगढ़ फायरिंग मामले 
में चार आरोपी गिरफ्तार

समर न्यूज | चंडीगढ़

पंजाब यूनिवर्सिटी (पीयू) चंडीगढ़ में 
हुई फायरिंग की घटना का पुलिस ने 
बड़ा खुलासा करते हुए चार आरोपियों 
को गिरफ्तार किया है। यह कार्रवाई 
चंडीगढ़ पुलिस की ऑपरेशन सेल ने 
काउंटर इंटेलिजेंस की मदद से की है। 
जांच में सामने आया है कि आरोपी 
विदेशी गैंगस्टरों के संपर्क में थे और 
संगठित नेटवर्क के जरिए वारदात को 
अंजाम दिया गया था।
यह घटना 17 मार्च को पीयू कैंपस 
के बॉटनी विभाग के पास हुई थी, 
जब छात्र नेता जशनप्रीत सिंह जवंदा 
को निशाना बनाकर फायरिंग की गई। 
पुलिस के अनुसार हमलावरों ने कुछ 
ही सेकंड में गोलियां चलाईं, हालांकि 
जशनप्रीत इस हमले में बाल-बाल 
बच गए। हमले के बाद आरोपी कैंपस 
से स्कूटी और बाद में लूटी गई बाइक 
से फरार हो गए थे।
{गिरफ्तार आरोपी और बरामद 

हथियार - गिरफ्तार किए गए 
आरोपियों में गौरव उर्फ गोल्ला 
(अमृतसर), राजत उर्फ गुड्डा 
(अमृतसर), आर्यन (अमृतसर) 
और रवि निज्जर उर्फ काली (सिरसा, 
हरियाणा) शामिल हैं। पुलिस ने इनके 
पास से तीन आधुनिक पिस्टल और 
करीब 16 जिंदा कारतूस बरामद किए 
हैं।
{विदेशी गैंगस्टरों से जुड़ा नेटवर्क
जांच में सामने आया है कि आरोपी 
विदेशी गैंगस्टर शगनप्रीत सिंह और 
डोनी बल के लिए काम कर रहे थे। 
पुलिस के अनुसार आरोपी एनक्रिप्टेड 

ऐप्स के जरिए संपर्क में थे। क्यूआर 
कोड के जरिए उन्हें फंडिंग मिलती 
थी। उन्हें टारगेट फायरिंग और रैकी 
जैसे काम दिए जाते थे। यह भी सामने 
आया है कि यह नेटवर्क पंजाब और 
चंडीगढ़ में कई आपराधिक वारदातों 
से जुड़ा हो सकता है।
{ दो मर्डर और अन्य केसों से भी 
कनेक्शन 
पुलिस ने बताया कि इस गिरफ्तारी 
से पंजाब के दो हत्या मामलों और 
खन्ना की एक फायरिंग वारदात का 
भी खुलासा हुआ है। यानी यह गैंग 
केवल पीयू फायरिंग तक सीमित नहीं 

था, बल्कि एक बड़े अपराध नेटवर्क 
का हिस्सा था। चंडीगढ़ पुलिस के 
अनुसार मामले की जांच अभी जारी 
है। ऑपरेशन सेल, क्राइम ब्रांच और 
अन्य टीमें मिलकर पूरे नेटवर्क को 
खंगाल रही हैं। अधिकारियों का कहना 
है कि जल्द ही इस गैंग से जुड़े अन्य 
लोगों की भी गिरफ्तारी संभव है।
{कैंपस सुरक्षा पर फिर सवाल
इस घटना के बाद एक बार फिर पीयू 
कैंपस की सुरक्षा व्यवस्था पर सवाल 
उठे हैं। पहले भी विश्वविद्यालय में 
आपराधिक घटनाओं और गैंगस्टर 
नेटवर्क की गतिविधियों को लेकर 
चिंता जताई जाती रही है। 
इस केस ने यह साफ कर दिया है कि 
स्थानीय अपराध अब विदेशी गैंगस्टरों 
के नेटवर्क से जुड़ चुका है। पुलिस 
की त्वरित कार्रवाई से भले ही चार 
आरोपी पकड़े गए हों, लेकिन इस 
मामले ने विश्वविद्यालय और शहर 
की सुरक्षा व्यवस्था पर गंभीर सवाल 
छोड़ दिए हैं।

महिला समेत 4-5 अज्ञात व्यक्तियों के खिलाफ मामला दर्ज

चंडीगढ़ पुलिस की कार्रवाई में संगठित अपराध और अंतरराष्ट्रीय कनेक्शन सामने आए

सेक्टर-26 में देर रात हुआ विवाद, ट्रांसजेंडर समूह पर हमला करने के आरोप

तिरपाल ओढ़कर लकड़ियों के पीछे छिपा बैठा था युवक

नियुक्तियों रद्द करवाने की साज़िश 
का आरोप : एनके शर्मा



समर न्यूज  | लुधियाना

फोकल प्वाइटं इलाके में स्थित एक 
औद्योगिक यनूिट में बड़े वित्तीय 
घोटाले का मामला सामन ेआया है। 
फैक्ट्री मालिक के निजी सहायक 
(पीए) पर करीब 70 लाख रुपय े
की हेराफेरी करने के आरोप लगे हैं। 
पलुिस न ेमामले में केस दर्ज कर जांच 
शुरू कर दी है। यह मामला फोकल 
प्वाइटं लुधियाना औद्योगिक क्षेत्र 
स्थित सनटेक्स इटंरनेशनल फैक्ट्री से 
जडु़ा है, जहा ंऑडिट जाचं के दौरान 
गड़बड़ी सामने आई।
शिकायतकर्ता सिमिदर थापर, जो 
फैक्ट्री के इटंरनल ऑडिट विभाग में 
सीनियर एग्जीक्यूटिव हैं, न ेपलुिस को 
बताया कि नियमित ऑडिट के दौरान 
खातों में भारी अनियमितताएं पाई गईं। 

जांच में पता चला कि पिछले करीब 
डेढ़ साल में अलग-अलग तरीकों से 
लगभग 70 लाख रुपय ेकी हेराफेरी 
की गई। ऑडिट रिपोर्ट सामने आन ेके 
बाद मामला फैक्ट्री प्रबधंन तक पहंुचा 
और फिर पलुिस को शिकायत दी गई।
{आरोपी पीए पर भरोस े का 
फायदा उठान ेका आरोप
आरोपी की पहचान गरुप्रीत सिह सिद्धू 
के रूप में हुई है, जो फैक्ट्री मालिक 
के निजी सहायक के रूप में कार्यरत 
था। आरोप है कि उसने मालिक 
के नाम और पद का दरुुपयोग कर 
अलग-अलग लेनदने में पैस ेनिकाले। 
पलुिस के अनसुार आरोपी मलू रूप 
स ेतरनतारन का रहने वाला है और 
लुधियाना में किराए पर रह रहा था।
{भरोस े के पद पर बैठकर 
धोखाधड़ी का मामला

स्थानीय उद्योग जगत में इस घटना के 
बाद चितंा बढ़ गई है। उद्यमियों का 
कहना है कि प्रशासनिक स्टाफ पर 
भरोसा करना जरूरी होता है, लेकिन 
इस तरह के मामले सरुक्षा व्यवस्था पर 
सवाल खड़े करते हैं।
महंगी गाड़ियों का शौकीन था आरोपी
स्थानीय सतू्रों के अनसुार आरोपी 
महंगी गाड़ियों और बाइक्स का शौकीन 
था। वह अपने किराए के मकान में 
अक्सर नई-नई महंगी गाड़ियों के साथ 
दखेा जाता था, जिसस ेउसके खर्चों 
पर भी सवाल उठ रहे हैं। पुलिस ने 
छापमेारी के दौरान कुछ नकदी और 
एक महंगी बाइक भी बरामद की है। 
थाना फोकल प्वाइटं पलुिस न ेभारतीय 
न्याय सहंिता की सबंधंित धाराओं के 
तहत मामला दर्ज कर आगे की जांच 
शुरू कर दी है। 

लुधियाना में फैक्ट्री मालिक के पीए 
पर 70 लाख की हेराफेरी का आरोप

जगमीत सिंह | लुधियाना
समर न्यूज  

शहर का प्रसिद्ध इच्छापूर्ण श्री 
शनिदेव मंदिर अब श्री शनिदेव 
तीर्थ के रूप में तेजी से उभर कर 
सामने आ रहा है। श्री शनिदेव 
जन्म महोत्सव के अवसर पर मंदिर 
में श्रद्धालुओं की भारी भीड़ देखने 
को मिली। अखिल भारतीय सनातन 
रक्षक अखाड़ा के अध्यक्ष मुकेश 

खुराना ने बताया कि इस पावन 
अवसर पर लगभग 15 से 20 हजार 
श्रद्धालुओं ने भगवान श्री शनिदेव 
के दर्शन कर आशीर्वाद प्राप्त किया। 
उन्होंने कहा कि भक्तों की अपार 
संख्या यह संकेत दे रही है कि सनातन 
धर्म के प्रति लोगों की आस्था लगातार 
मजबूत हो रही है। श्रद्धालुओं की भारी 
भीड़ को देखते हुए मंदिर के सेवादारों 
ने पूरी व्यवस्था संभालते हुए भक्तों 
को सुचारु रूप से दर्शन करवाए। 

मंदिर के मुख्य पुजारी पंडित मनोज 
व्यास के नेतृत्व में महायज्ञ, महाआरती 
और तेलाभिषेक का भव्य आयोजन 
किया गया। इस दौरान उन्होंने 
श्रद्धालुओं को संदेश देते हुए कहा कि 
“कर्म फल दाता भगवान शनिदेव से 
डरने की नहीं, बल्कि अपने कर्मों को 
सुधारने की आवश्यकता है।”मंदिर 
परिसर में पूरे दिन विशाल भंडारे 
का आयोजन किया गया, जिसमें 
श्रद्धालुओं ने जलेबी, समोसे, टोस्ट, 
फल-फ्रूट सहित विभिन्न प्रकार की 
सेवा लगाकर पुण्य अर्जित किया। 
मुकेश खुराना ने बताया कि आने 
वाले समय में यह मंदिर पंजाब के 
सबसे बड़े श्री शनिदेव मंदिर के 
रूप में स्थापित होगा और इसे “श्री 
शनिदेव तीर्थ” के नाम से जाना 
जाएगा। साथ ही मंदिर परिसर में 
भगवान श्री शनिदेव की विशाल एवं 
भव्य प्रतिमा स्थापित करने का कार्य 
भी जल्द शुरू किया जाएगा।

लुधियाना का इच्छापूर्ण श्री शनिदेव मंदिर बना श्रद्धा का केंद्र

शनिगांव में उमड़ा श्रद्धालुओं का सैलाबलक्की भट्टी | लुधियाना
समर न्यूज 

सिद्ध पीठ महाबली संकटमोचन श्री 
हनुमान मंदिर, जोशी नगर धाम में 
आयोजित होने वाले 22वें स्थापना 
दिवस महोत्सव को लेकर पूरे क्षेत्र 
में भक्ति, श्रद्धा और उत्साह का 
अद्भुत वातावरण बना हुआ है। 
स्थापना दिवस के पावन अवसर पर 
मंदिर कमेटी द्वारा पंजाब के प्रमुख 
राजनीतिक, सामाजिक एवं धार्मिक 
प्रतिनिधियों को निमंत्रण देने का दौर 
अंतिम चरण में पहुंच चुका है। मंदिर 
के प्रधान अमन जैन, चेयरमैन ऋषि 
जैन एवं उपप्रधान अनुज मदान ने 
बताया कि स्व. अशोक जैन जी 
की प्रेरणा और आशीर्वाद से यह 
दिव्य आयोजन हर वर्ष भव्य रूप 
में मनाया जाता है। उन्होंने कहा 
कि 27 मई को जोशी नगर धाम 
में लगने वाला यह महाकुंभ केवल 
एक धार्मिक आयोजन नहीं, बल्कि 

लाखों भक्तों की आस्था, विश्वास 
और प्रेम का प्रतीक बन चुका 
है।उपप्रधान अनुज मदान ने कहा 
कि सिद्ध पीठ बालाजी भगवान का 
यह दरबार ऐसा पवित्र स्थल है जहां 
सच्चे मन से आने वाला कोई भी 
भक्त खाली हाथ नहीं लौटता। यहां 
आने वाले श्रद्धालु अपनी आंखों में 
आंसू और मन में असीम विश्वास 

लेकर हाजिरी भरते हैं और श्री 
बालाजी भगवान की कृपा से उनकी 
झोलियां खुशियों, सुख-समृद्धि और 
मनोकामनाओं से भर जाती हैं। मंदिर 
में लगातार सात चौंकियां भरने वाले 
भक्तों की हर मनोकामना पूर्ण होने 
की मान्यता दूर-दूर तक प्रसिद्ध है, 
जिसके चलते पंजाब सहित अन्य 
राज्यों से भी भारी संख्या में श्रद्धालु 

यहां पहुंचते हैं।मंदिर प्रधान अमन 
जैन,चेयरमैन ऋषि जैन व उपप्रधान 
अनुज मदान ने भावुक शब्दों में 
कहा कि कई भक्त निमंत्रण पत्र 
प्राप्त करते समय भावुक होकर रो 
पड़े, क्योंकि उनके लिए यह केवल 
एक निमंत्रण नहीं बल्कि श्री बालाजी 
भगवान का बुलावा होता है। भक्तों 
का यह अथाह प्रेम और श्रद्धा इस 
पावन धाम की महिमा को दर्शाता है।
अमन जैन ,ऋषि जैन ,अनुज मदान 
ने कहा कि 22वां स्थापना दिवस 
समारोह भक्तों के दिलों पर ऐसी 
अमिट छाप छोड़ेगा । पूरे क्षेत्र में 
इस दिव्य आयोजन को लेकर भारी 
उत्साह देखने को मिल रहा है और 
भक्त 27 मई का बेसब्री से इंतजार 
कर रहे हैं।निमंत्रण दौर में दीपक 
घई,सुनील कैटर,नवीन कुमार,मीनू 
मल्होत्रा,राजन शर्मा परिवार,रिद्धि 
सिद्धि मंदिर के जोनी महेंद्रु व मंदिर 
कमेटी को भाव सहित स्थापना 
दिवस के निमंत्रण दिये गये।

27 मई को जोशी नगर धाम में उमड़ेगा श्रद्धालुओं का सैलाब

दलजीत विक्की/मनीष सचदेवा
समर न्यूज | लुधियाना/समराला

अपने बिजनेस साझेदारों की 
मानसिक प्रताड़ना से परेशान होकर 
लुधियाना के  चंडीगढ़ रोड स्थित 
जमालपुर निवासी कारोबारी  अमित 
कुमार ने नीलों पुल से नहर में छलांग 
लगाकर आत्महत्या कर ली। पुलिस 
ने शव को दोराहा के नजदीक गांव 
गुरथली के पास से बरामद कर लिया 
है। घटना के बाद परिवार में मातम 
पसरा हुआ है।
मृतक के भाई विवेक अग्रवाल ने 
बताया कि अमित कुमार अग्रवाल 
बीते दिन घर से दुकान जाने के लिए 
निकले थे, लेकिन दुकान नहीं पहुंचे। 
कुछ समय बाद परिवार को अमित 
द्वारा भेजी गई दो वीडियो मिलीं, 

जिनमें उन्होंने अपनी पीड़ा जाहिर 
करते हुए बताया कि फूफा जी की 
मौत के बाद उनके पारिवारिक 
सदस्य, पंचकूला निवासी मासी का 
बेटा गोलू और दीपक गोयल उनके 
साझे किराना और प्रॉपर्टी कारोबार 
पर कब्जा करना चाहते थे।

वीडियो में अमित ने आरोप लगाया 
कि आरोपियों द्वारा लगातार मानसिक 
रूप से प्रताड़ित किया जा रहा था 
और गाली-गलौज की जा रही थी, 
जिससे तंग आकर उन्होंने यह 
खौफनाक कदम उठाया।घटना के 
बाद पुलिस को नीलों पुल के पास 

से मृतक की एक्टिवा और मोबाइल 
फोन बरामद हुआ। बाद में गोताखोरों 
और पुलिस टीम ने शव को दोराहा 
क्षेत्र के गांव गुरथली के पास से 
बरामद किया। परिवार और इलाके 
के लोगों के मुताबिक अमित कुमार 
अग्रवाल बेहद मिलनसार और 
नेकदिल इंसान थे। पिछले करीब दो 
वर्षों से उन्हें लगातार परेशान किया 
जा रहा था। मृतक अपने पीछे माता-

पिता, पत्नी और दो बेटों को छोड़ 
गए हैं। घटना के बाद परिवार का 
रो-रोकर बुरा हाल है।
मामले की पुष्टि करते हुए डीएसपी 
समराला प्रीतपाल सिंह संधू ने 
बताया कि मृतक अमित कुमार (पुत्र 
योगी राम, निवासी गुरु तेग बहादुर 
नगर, जमालपुर) के भाई विवेक 
अग्रवाल की शिकायत के आधार पर 
दीपक गोयल समेत अन्य आरोपियों 

के खिलाफ विभिन्न संबंधित धाराओं 
के तहत अमित को आतमहत्या के 
लिये मजबूर करने का मामला दर्ज 
किया गया है।पुलिस ने मृतक द्वारा 
बनाई गई वीडियो को अपने कब्जे 
में लेकर जांच शुरू कर दी है और 
मामले की हर पहलू से गहनता से 
पड़ताल की जा रही है।

दलजीत विक्की | लुधियाना
समर न्यूज 

पंजाब स्कूल एजुकेशन बोर्ड के 
घोषित परिणामों में सुहानी चौहान 
द्वारा पंजाब में पहला स्थान प्राप्त 
कर टॉप पोजिशन हासिल  करने 
पर शेरपुर के शहीद बाबा दीप सिंह 
नगर में खुशी की लहर दौड़ गई। इस 
ऐतिहासिक उपलब्धि पर क्षेत्रवासियों 
ने ढोल बजाकर, मिठाइयां बांटकर 

और एक-दूसरे को बधाई देकर 
जश्न मनाया। इस दौरान आयोजित 
कार्यक्रम की अगवाई शेरपुर सर्कल 
प्रधान रितेश जायसवाल ने की जिसमे 
भाजपा के जिला प्रधान श्री रजनीश 
धीमानविशेष रूप से उपस्थित हुए। 
उन्होंने सुहानी चौहान को सम्मानित 
करते हुए कहा कि बेटियां आज हर 
क्षेत्र में अपनी मेहनत और प्रतिभा से 
समाज, माता-पिता तथा देश का नाम 
रोशन कर रही हैं।

पंजाब में टॉप करने पर भाजपा नेताओं 
ने किया सुहानी चौहान को सम्मानित 

समर न्यूज  | लुधियाना

लुधियाना के ढंडारी जीटी रोड पर देर 
रात सरिया से लदे ट्राले और बजरी से 
भरे टिप्पर की आमने-सामने जोरदार 
टक्कर हो गई। हादसे में ट्राला चालक 
सुक्खा सिंह गंभीर रूप से घायल हो 
गया, जिसे लोगों ने तुरंत डीएमसी 
अस्पताल में भर्ती कराया। डॉक्टरों के 
अनुसार उसके सिर पर 20 से 25 टांके 
लगे हैं और हालत नाजुक बनी हुई है। 
जानकारी के अनुसार ट्राला मंडी 
गोबिंदगढ़ से सरिया लेकर कटरा 
की ओर जा रहा था। इसी दौरान 
गलत दिशा से आ रहे टिप्पर ने 
अचानक कट मार दिया, जिससे 
दोनों वाहनों में भीषण भिड़ंत हो गई। 
टक्कर इतनी जोरदार थी कि दोनों 
वाहन बुरी तरह क्षतिग्रस्त हो गए 
और सड़क पर बजरी बिखर गई। 
ट्राला मालिक सुंदर ने बताया कि 
रात करीब 12 बजे हादसे की सूचना 
मिली। घटना के बाद कुछ समय 
तक जीटी रोड पर यातायात भी  
प्रभावित रहा।

ढंडारी जीटी रोड पर ट्राला 
और टिप्पर की टक्कर

दलजीत विक्की | लुधियाना
समर न्यूज 

ईस्ट हलके के एमएलए दलजीत सिंह 
ग्रेवाल भोला और मेयर प्रिंसिपल मैडम 
इंद्रजीत कौर ने वार्ड नंबर 19 के तहत 
सेक्टर 39 की जीआरडी कॉलोनी में 
दीवार और पार्क के काम का उद्घघाटन 
किया।इस मौके पर लोगों को संबोधित 
करते हुए एमएलए ग्रेवाल ने कहा कि 
इलाके के लोगों की लंबे समय से चली 
आ रही मांग को देखते हुए नए पार्क के 
काम का उद्घघाटन किया गया है, आने 
वाले दिनों में ये विकास के काम जल्द ही 

पूरे हो जाएंगे। उन्होंने कहा कि इनके पूरा 
होने से पार्कों की सुंदरता बढ़ेगी और साथ 
ही यह इलाके के लोगों के लिए आकर्षण 
का केंद्र भी बनेंगे। इस मौके पर मौजूद 
मेयर प्रिंसिपल मैडम इंदरजीत कौर ने कहा 
कि हल्का पूर्वी के हर वार्ड में रिकॉर्ड तोड़ 
विकास के काम पूरे हो चुके हैं और आने 
वाले दिनों में बाकी बचे विकास के काम 
भी पूरे कर लिए जाएंगे। एमएलए ग्रेवाल 
और प्रिंसिपल मैडम इंदरजीत कौर ने कहा 
कि मुख्यमंत्री सरदार भगवंत सिंह मान की 
सरकार का मुख्य लक्ष्य राज्य के लोगों को 
हर तरह की बुनियादी सुविधाएं देना और 
पंजाब को फिर से रंगीन पंजाब बनाना है।

विधायक ग्रेवाल ने पार्क निर्माण 
परियोजना का किया शुभारंभ

समर न्यूज | खन्ना/लुधियाना

पंजाब के लुधियाना जिले में कथित 
ऑनर किलिंग का सनसनीखेज 
मामला सामने आया है। यहां एक 
युवती के प्रेम संबंध से नाराज 
परिवार ने उसके प्रेमी की कथित तौर 
पर बेरहमी से हत्या कर दी। आरोप 
है कि युवती के भाई और उसके 
साथियों ने युवक को ढाबे के पास 
से अगवा किया, फिर करीब 10 से 
12 किलोमीटर तक चलती कार में 
उसकी पिटाई की। युवक की मौत 
के बाद आरोपियों ने पूरे मामले को 
सड़क हादसा दिखाने की कोशिश 
की, लेकिन पुलिस जांच में हत्या का 
खुलासा हो गया।
मृतक की पहचान 35 वर्षीय ओंकार 
सिंह के रूप में हुई है, जो पेंटर का 
काम करता था। पुलिस ने मामले 

में युवती के भाई गुरप्रीत सिंह को 
गिरफ्तार कर लिया है, जबकि उसके 
अन्य साथी फरार बताए जा रहे हैं।
{डेढ़ साल पुराना प्रेम संबंध बना 
विवाद की वजह - पुलिस जांच 
के अनुसार ओंकार सिंह और गांव 
की एक युवती के बीच पिछले करीब 
डेढ़ साल से प्रेम संबंध थे। दोनों के 
रिश्ते की जानकारी युवती के परिवार 
को पहले ही मिल चुकी थी। परिवार 
ने कई बार दोनों को समझाने की 
कोशिश की और मामला पंचायत 
तक भी पहुंचा, लेकिन दोनों का 
मिलना-जुलना जारी रहा। इसके बाद 
परिवार ने युवती की शादी कहीं और 
कर दी। हालांकि शादी के बाद भी 
दोनों संपर्क में रहे। मामला ससुराल 
तक पहुंचने पर युवती का तलाक 
हो गया और वह वापस मायके लौट 
आई।

{इज्जत के नाम पर हत्या समाज 
के लिए खतरनाक संकेत - 
सामाजिक कार्यकर्ताओं का कहना है 
कि ऑनर किलिंग केवल हत्या नहीं, 
बल्कि व्यक्ति की स्वतंत्रता और 
कानून के शासन को चुनौती देने 
जैसा अपराध है। पंजाब में पिछले 
कुछ वर्षों में ऐसे मामलों को लेकर 
चिंता बढ़ी है।
{ढाबे से अगवा, कार में बेरहमी 
से पिटाई - पुलिस के मुताबिक 14 
मई की रात ओंकार सिंह युवती को 
एक्टिवा पर लेकर गांव से निकला 
था। रास्ते में युवती के भाई और 
उसके साथियों ने दोनों का पीछा 
किया और एक ढाबे के पास ओंकार 
को पकड़ लिया। आरोप है कि उसे 
जबरन स्विफ्ट कार में बैठाया गया 
और फिर लोहे की रॉड तथा डंडों 
से पीटा गया। डीएसपी हरमनप्रीत 

सिंह चीमा के अनुसार युवक के 
सिर, पीठ और पैरों पर गंभीर चोटें 
थीं। पुलिस को शुरुआती जांच में ही 
चोटों का पैटर्न संदिग्ध लगा, क्योंकि 
वह सड़क हादसे से मेल नहीं खा 
रहा था।
हादसा दिखाने के लिए रची साजिश
पुलिस के अनुसार आरोपियों ने 
युवक की मौत के बाद शव को 
गांव नानकपुर जगेड़ा के पास 
सड़क किनारे फेंक दिया। पास 
में उसकी एक्टिवा को दीवार से 
टकराकर गिराया गया ताकि मामला 
एक्सीडेंट लगे। हालांकि घटनास्थल 
की स्थिति, एक्टिवा की क्षति और 
शरीर पर चोटों ने पुलिस का शक 
बढ़ा दिया। बाद में कॉल डिटेल, 
तकनीकी जांच और स्थानीय लोगों 
से पूछताछ में हत्या की पूरी कहानी 
सामने आ गई।

लुधियाना में ऑनर किलिंग, बहन के प्रेमी 
की हत्या, हादसा दिखाने की रची साजिशसमर न्यूज | लुधियाना

लुधियाना के लाडोवाल टोल प्लाजा 
पर सोमवार को भारतीय किसान 
यूनियन (डकोंदा) के बैनर तले 
किसानों ने जोरदार प्रदर्शन किया। 
जम्मू-कटड़ा हाईवे परियोजना 
के लिए अधिग्रहित जमीनों का 
पूरा मुआवजा न मिलने से नाराज 
किसानों ने करीब आधे घंटे तक 
टोल प्लाजा बंद रखा। प्रदर्शन के 
दौरान किसानों ने केंद्र सरकार और 
एनएचएआई के खिलाफ नारेबाजी 
की तथा अपनी गाड़ियां टोल लेनों 
में खड़ी कर यातायात रोक दिया। 
किसानों का कहना है कि उन्होंने 
प्रशासन के भरोसे अपनी जमीनों 
का कब्जा दे दिया था, लेकिन कई 
किसानों को अब तक पूरा भुगतान 
नहीं मिला। कुछ को आधा मुआवजा 
मिला है, जबकि कई किसान ऐसे 
हैं जिन्हें पिछले दो वर्षों से एक भी 
किश्त नहीं मिली।

{प्रशासन से वार्ता के बाद टला 
बड़ा आंदोलन
धरने की सूचना मिलते ही पुलिस 
और प्रशासनिक अधिकारी मौके पर 
पहुंचे। एसडीएम कुलदीप सिंह ने 
किसान नेताओं से बातचीत की और 
भरोसा दिलाया कि लंबित भुगतान 
जल्द किसानों के खातों में भेजा 
जाएगा। आश्वासन के बाद किसानों 
ने फिलहाल धरना समाप्त कर दिया, 
लेकिन चेतावनी दी कि यदि समय 
पर भुगतान नहीं हुआ तो आंदोलन 
दोबारा शुरू होगा।
किसान नेताओं ने क्या कहा
बीकेयू डकोंदा के प्रधान जगरूप 
सिंह हसनपुर ने कहा कि 45 दिन 

पहले भी प्रशासन को ज्ञापन दिया 
गया था। उन्होंने आरोप लगाया कि 
सड़कें बन चुकी हैं, लेकिन किसानों 
को उनकी जमीन का पूरा हक नहीं 
मिला। कई गांवों के विकास कार्य भी 
रुके हुए हैं।
{प्रशासन का दावा
एसडीएम कुलदीप सिंह के मुताबिक 
54 किसानों की सूची प्रशासन को 
सौंपी गई है। इनमें से 20 मामलों 
को NHAI के पास भेजा जा चुका 
है। उन्होंने बताया कि 20 फरवरी से 
अब तक करीब 30 करोड़ रुपए का 
भुगतान जारी किया जा चुका है और 
बाकी मामलों पर प्रक्रिया जारी है।

लाडोवाल टोल पर किसानों का प्रदर्शन

लधुियाना के कारोबारी ने पार्टनरों की प्रताड़ना से तंग 
आकर नहर में लगाई छलागं, कई लोगों पर मामला दर्ज

सिद्ध पीठ महाबली संकटमोचन श्री हनुमान मंदिर में पंजाब भर के श्रद्धालु जुटेंगेश्रद्धा शनिदेव तेरा जग में 
कुछ अजब नजारा है

फेडरेशन कप के लिए पंजाब 
टीम का चयन ट्रायल संपन्न

कारोबार हड़पने की कोशिश का आरोप, परिवार ने दर्ज कराया मामला

शुभम शर्मा | फिल्लौर
समर न्यूज 

अमावस्या का शनिवार को पड़ना 
विशेष संयोग माना जाता है। धार्मिक 
और ज्योतिषीय दृष्टि से इसे बेहद 
महत्वपूर्ण माना जाता है। सतलुज 
दरिया स्थित शनिगांव में शनिदेव 
महाराज का तेलाभिषेक कर उनका 
आशीर्वाद लेने के लिए सुबह से ही 
मंदिर में भक्तों का जनसैलाब उमड़ 
पड़ा। इस दौरान श्रद्धालुओं ने शनिदेव 
का तेलाभिषेक किया और काले तिल, 
काले चने, गुड़ आदि अर्पित किए। 
शाम के समय भजन संध्या का 
आयोजन किया गया, जिसमें “शनिदेव 
तेरा जग में कुछ अजब नजारा है, 
जिनका नहीं कोई तू उनका सहारा है”, 
“मैं सेवक तू मेरा स्वामी, कृपा कर 
दो अंतर्यामी” जैसे भजनों का गुणगान 
कर भक्तों को मंत्रमुग्ध किया गया। 

शाम 6 बजे हवन यज्ञ का आयोजन 
किया गया, जिसके बाद शनिदेव की 
आरती की गई। प्रवचन करते हुए शून्य 
प्रभु ने कहा कि शनिदेव को न्याय का 
देवता माना जाता है। शनिवार के दिन 
उनकी पूजा और दान करने से शनि 
दोष से मुक्ति मिलती है। अमावस्या 
और शनिवार का संयोग इस प्रभाव 
को और बढ़ा देता है। उन्होंने कहा 
कि इस दिन पितरों की शांति के लिए 
तर्पण, पिंडदान, स्नान और दान का 
विशेष महत्व है। व्रत रखने से संकट 
दूर होते हैं और जीवन में सुख-समृद्धि 
आती है। 

समर न्यूज | लुधियाना

पंजाबी मैच्योर बॉडी बिल्डिंग 
एसोसिएशन की ओर से फेडरेशन 
कप के लिए पंजाब टीम का चयन 
ट्रायल शनिवार को ऑरा जिम, 
लुधियाना में आयोजित किया गया। 
12-13 जून को अंबेडकर भवन में 
आयोजित होने वाले फेडरेशन कप 
के लिए पंजाब के प्रतिभाशाली बॉडी 
बिल्डरों का चयन किया गया।
इस अवसर पर मुख्य अतिथि के 
रूप में विधायक दलजीत सिंह 
ग्रेवाल भोला ने शिरकत की। उन्होंने 
खिलाड़ियों का उत्साहवर्धन करते 
हुए कहा कि पंजाब सरकार लगातार 
खेलों और फिटनेस को बढ़ावा दे 
रही है तथा युवाओं को खेलों के प्रति 
प्रेरित किया जा रहा है।
कार्यक्रम में एसोसिएशन के प्रधान 
नवनीत सिंह, नॉर्थ इंडिया चेयरमैन 
रमेश बंगड़, PABBA के चेयरमैन 
DSP गुरविंदर सिंह तथा PABBA 

के जनरल सेक्रेटरी मोनू सबरवाल 
विशेष रूप से उपस्थित रहे। सभी 
पदाधिकारियों ने चयन प्रक्रिया का 
निरीक्षण किया और खिलाड़ियों को 
बेहतर प्रदर्शन के लिए प्रेरित किया।
इसके अलावा युवा नेता विकास 
प्रासर काकू, लोकेश दत्त, किरणप्रीत, 
दशरथ, जगदेव सिंह तथा हरदीप 
सिंह शेरगिल भी विशेष अतिथि के 
रूप में मौजूद रहे। सभी अतिथियों 
ने चयनित खिलाड़ियों को फेडरेशन 
कप के लिए शुभकामनाएं देते हुए 
कहा कि पंजाब की टीम प्रतियोगिता 
में शानदार प्रदर्शन कर राज्य का नाम 
रोशन करेगी।

किसानों की प्रमुख मांगें
-अधिग्रहित जमीन का पूरा मुआवजा 
-भुगतान की लिखित समय-सीमा 
-पंचायतों के लंबित फंड जारी 
किए जाए ं
-एनएचएआई से लंबित राशि तुरंत 
दिलाई जाए

पार्क का उद्धघाटन करते विधायक दलजीत ग्रेवाल भोला और मेयर इंद्रजीत कौर 
व उपस्थित इलाकावासी।� - समर न्यूज

पुलिस को शिकायत देने जाते मृतक का भाई विवेक अग्रवाल व अन्य। �- समर न्यूज

नहर में पड़ा मृतक अमित कुमार का शव।� - समर न्यूज

सुहानी  चौहान को लड्डू खिला सम्मानित करते भाजपा जिला प्रधान रजनीश 
धीमान और रितेश जयसवाल साथ में अन्य।  � - समर न्यूजश्री शनिदेव जन्म महोत्सव के मौके पर उपस्थित गणमान्य। � - समर न्यूज

गणमान्यों को निमंत्रण देते अमन जैन, ऋषि जैन, अनुज मदान, पुनीत, चौहान व 
अन्य।� - समर न्यूज

ट्रायल के दौरान विधायक दलबीर 
ग्रेवाल, रमेश बांगड़ प्रेसवार्ता को 
संबोधित करते हुए। � - समर न्यूज

ऑडिट में खुलासा, महंगी गाड़ियों के शौकीन आरोपी पर केस दर्ज

श्री शनिदेव जन्म महोत्सव में उमड़ा आस्था का सैलाब

कहा, हर वार्ड में विकास की आंधी चल रही है

ढाबे से अगवा कर चलती कार में पीटा, युवती के भाई सहित कई आरोपी फरार

आधे घंटे बंद रहा पंजाब का सबसे महंगा टोल



पंजाब में कांग्रेस के पक्ष 
में माहौल : दीपिंदर 
सिंह ढिल्लों

मोहाली वार्ड-44 में शिरोमणि अकाली 
दल के चुनाव कार्यालय का उद्घाटन

वार्ड नंबर 30 में हरजीत सिंह 
भोला ने चुनाव प्रचार किया तेज

भाजपा से मैदान में उतरी उमीदवार जोड़ी ने लिया विकास 
का संकल्प - “हम हर वचन निभाएंगे” :  मुकेश गांधीसनी आहलूवालिया ने सफाई, सुरक्षा 

और पार्क सुधार को बनाया मुख्य एजेंडा

पार्क की बदहाल स्थिति से नाराज लोग, झूले-टाइलें टूटी और सफाई व्यवस्था फेल

सड़क, सफाई और जल निकासी को बनाया मुख्य मुद्दा

शगुन कश्यप | मोहाली
समर न्यूज  

मोहाली नगर निगम चुनाव को लेकर 
सियासी सरगर्मियां तेज हो गई हैं। 
जैसे-जैसे चुनाव नजदीक आ रहे 
हैं, वार्ड वासियों की समस्याएं भी 
खुलकर सामने आ रही हैं। इसी कड़ी 
में द समर न्यूज चैनल और समर 
एक्सप्रेस की ओर से चलाए गए 
अभियान “मेरा वार्ड, मेरा परिवार 
2026” के दौरान वार्ड नंबर 17, 
फेज 10 में स्थित पार्क में लोगों से 
बातचीत की गई।
स्थानीय निवासियों ने पार्क की 
मौजूदा स्थिति पर गहरी नाराजगी 
जताई और कहा कि इस बार वे 
ऐसे उम्मीदवार को चुनना चाहते हैं 
जो केवल वादों तक सीमित न रहे, 
बल्कि जमीनी स्तर पर काम करे।
{चुनावी वादों से निराश लोग
वार्ड निवासी अवतार सिंह ने कहा 

कि चुनाव से पहले उम्मीदवार बड़े-
बड़े वादे करते हैं, लेकिन जीतने 
के बाद उन पर ध्यान नहीं दिया 
जाता। उन्होंने कहा कि वादे सिर्फ 
आश्वासन तक सीमित रह जाते हैं। 
बाद में कोई भी समस्या के बारे में 
नहीं पूछता। मोहाली में क्राइम की 
घटनाएं बढ़ रही हैं, स्नैचिंग जैसी 
वारदात आम हो गई हैं। उन्होंने 
यह भी कहा कि अब लोग केवल 
पार्टी नहीं, बल्कि काम को आधार 
बनाकर वोट देने की सोच रहे हैं।
{सफाई व्यवस्था पर सवाल
एक बुजुर्ग निवासी ने सफाई 
व्यवस्था पर चिंता जताई। उन्होंने 
कहा कि पतझड़ के मौसम में पेड़ों 
से गिरने वाले पत्ते कई हफ्तों तक 
पड़े रहते हैं और घरों तक पहुंच जाते 
हैं। उनके अनुसार पहले सफाई के 
लिए नियमित व्यवस्था थी, लेकिन 
अब वह व्यवस्था कमजोर पड़ गई 
है। उन्होंने यह भी कहा कि किसी 

पार्टी को लेकर पक्षपात नहीं है, 
लेकिन पहले के प्रतिनिधियों के कार्य 
वर्तमान स्थिति से बेहतर थे।
{पार्क की बदहाल स्थिति
स्थानीय निवासी सुरिंदर सिंह ने 
फेज 10 पार्क की स्थिति को बेहद 
खराब बताया। उन्होंने कहा कि यहां 
झूले टूटे हुए हैं, टाइलें उखड़ी हुई हैं 
और पिछले छह महीनों से बरसाती 
पानी के कारण लगातार कीचड़ जमा 
रहता है। उन्होंने आरोप लगाया कि 
तीन पार्षदों का रास्ता इसी पार्क से 

गुजरता है, लेकिन किसी ने इस ओर 
ध्यान नहीं दिया। सुरक्षा की दृष्टि से 
भी यह पार्क असुरक्षित है, यहां पहले 
दो बार लूट की घटनाएं हो चुकी हैं। 
सुरिंदर सिंह ने यह भी बताया कि 
कुत्तों के झुंड और जल निकासी की 
समस्या भी गंभीर है। पाइपलाइन में 

मिट्टी जमा होने से पानी का निकास 
बाधित होता है।
{सुविधाओं का अभाव
एक अन्य निवासी ने बताया कि पार्क 
में पहले स्पीकर और फाउंटेन जैसी 
सुविधाएं थीं, जो अब बंद पड़ी हैं। 
बच्चों के झूले खराब हो चुके हैं और 

कूड़ा अक्सर जमा हो जाता है, जिसे 
नियमित रूप से साफ नहीं किया 
जाता। उन्होंने कहा कि यह पार्क अब 
भगवान के भरोसे छोड़ दिया गया है।
{सीनियर सिटीजन और बच्चों 
के लिए समस्या
पार्क में बेंचों की कमी है और 

बैठने की उचित व्यवस्था नहीं है। 
म्यूजिक सिस्टम, फाउंटेन और 
खेल उपकरण भी काम नहीं कर 
रहे हैं। लोगों का कहना है कि यह 
जगह पहले हरियाली और खेल के 
लिए जानी जाती थी, लेकिन अब 
यह केवल खाली मैदान बनकर रह 
गई है।
{अब वादों से नहीं, काम से तय 
होगा वोट
वार्ड के लोगों का कहना है कि 
इस बार चुनाव में उनका वोट ऐसे 
उम्मीदवार को जाएगा जो राजनीतिक 
दलों से ऊपर उठकर जनता की 
समस्याओं को समझे और उनका 
समाधान करे।
{जनता की स्पष्ट मांग
एक निवासी ने कहा कि हम चाहते 
हैं कि उम्मीदवार जनता के हित में 
वास्तविक काम करे, न कि केवल 
वादे और आश्वासन दे। पार्क में 
बच्चों और बुजुर्गों के लिए बेहतर 

सुविधाएं जरूरी हैं। उन्होंने यह भी 
सुझाव दिया कि पार्क में बाथरूम 
की संख्या बढ़ाई जाए ताकि सीनियर 
सिटीजन को सुविधा मिल सके।

सारांश मेहरा | मोहाली
मर न्यूज  

मोहाली नगर निगम चुनाव को लेकर 
राजनीतिक गतिविधियां लगातार तेज 
होती जा रही हैं। वार्ड नंबर-14 में 
भी चुनावी मुकाबला दिलचस्प होता 
नजर आ रहा है। शिरोमणि अकाली 
दल के उम्मीदवार कैप्टन रामनदीप 
सिंह ने क्षेत्र की मूलभूत समस्याओं 
को लेकर मौजूदा व्यवस्था और पूर्व 
पार्षद के कार्यकाल पर सवाल उठाए 
हैं।
कैप्टन रामनदीप सिंह ने वार्ड में 
जनसंपर्क अभियान के दौरान 
कहा कि क्षेत्र के लोग लंबे समय 
से टूटी सड़कों, गंदगी, जलभराव 
और खराब सफाई व्यवस्था जैसी 
समस्याओं से परेशान हैं। उन्होंने 
आरोप लगाया कि चुनाव के समय 
बड़े-बड़े वादे किए जाते हैं, लेकिन 
जमीनी स्तर पर विकास कार्य नजर 

नहीं आते।
उन्होंने कहा कि वार्ड की कई सड़कें 
बदहाल स्थिति में हैं। जगह-जगह 
गड्ढों के कारण वाहन चालकों और 
राहगीरों को परेशानी उठानी पड़ रही 
है। बारिश के दिनों में हालात और 
खराब हो जाते हैं तथा कई इलाकों 
में जलभराव की समस्या उत्पन्न हो 
जाती है।

{सफाई व्यवस्था पर उठाए 
सवाल - अकाली दल उम्मीदवार 
ने नगर निगम की सफाई व्यवस्था 
पर भी सवाल उठाए। उनका कहना 
है कि कई स्थानों पर नियमित सफाई 
नहीं होने से कूड़े के ढेर लगे रहते 
हैं और नालियां जाम पड़ी हैं। इससे 
लोगों को बदबू और मच्छरों की 
समस्या का सामना करना पड़ता 

है। उन्होंने कहा कि जनता अब 
केवल आश्वासन नहीं, बल्कि ठोस 
विकास कार्य चाहती है। यदि लोगों 
ने मौका दिया तो सड़क, सफाई, 
सीवरेज और स्ट्रीट लाइट जैसी 
सुविधाओं को प्राथमिकता के आधार 
पर सुधारा जाएगा।

शगुन कश्यप | डेराबस्सी
समर न्यूज

डेराबस्सी नगर निकाय चुनाव में 
वार्ड नंबर-14 का चुनावी मुकाबला 
दिलचस्प होता जा रहा है। कांग्रेस के 
हल्का इंचार्ज ने जनसंपर्क अभियान 
तेज करते हुए मतदाताओं से “एक 
बदलाव और कांग्रेस को एक मौका” 
देने की अपील की है। चुनाव प्रचार 
के दौरान स्थानीय मुद्दे, विकास कार्य 
और भ्रष्टाचार प्रमुख विषय बने हुए 
हैं। कांग्रेस के हल्का इंचार्ज दीपिंदर 
सिंह ढिल्लों ने दावा किया कि प्रदेश 
में कांग्रेस के पक्ष में माहौल बन 
रहा है और लोग बदलाव चाहते हैं। 
उन्होंने कहा कि वर्ष 2022 में जनता 
ने आम आदमी पार्टी को उम्मीद के 
साथ समर्थन दिया था, लेकिन सरकार 
विकास और कानून-व्यवस्था के मोर्चे 
पर अपेक्षाओं पर खरी नहीं उतर सकी।

हरजीत मठारू | मोहाली
समर न्यूज 

मोहाली नगर निगम चुनाव को लेकर 
राजनीतिक गतिविधियां तेज हो गई 
हैं। इसी क्रम में वार्ड नंबर 44 से 
शिरोमणि अकाली दल के चुनाव 
कार्यालय का उद्घाटन किया गया। 
यह उद्घाटन पार्टी नेता परविंदर 
सिंह सोहाना और अजयपाल सिंह 
मिद्दुखेड़ा की अगुवाई में संपन्न हुआ। 
इस अवसर पर बड़ी संख्या में 
अकाली दल के कार्यकर्ता और 
स्थानीय समर्थक मौजूद रहे। नेताओं 

ने वार्ड नंबर 44 से पार्टी उम्मीदवार 
सुखवीर सिंह को भारी मतों से विजयी 
बनाने की अपील की। उन्होंने कहा 
कि शिरोमणि अकाली दल विकास, 
पारदर्शिता और जनसेवा के मुद्दों 
को लेकर चुनाव मैदान में उतरा है। 
उम्मीदवार सुखवीर सिंह ने कहा कि 
यदि जनता उन्हें मौका देती है तो 
वार्ड की सड़क, सफाई, सीवरेज 
और अन्य बुनियादी समस्याओं 
को प्राथमिकता के आधार पर हल 
किया जाएगा। उन्होंने वार्डवासियों 
से समर्थन और आशीर्वाद देने की 
अपील की।

समर न्यूज | मोहाली

नगर निगम चुनाव के तहत वार्ड 
नंबर 30 से उम्मीदवार हरजीत सिंह 
भोला ने अपना चुनाव प्रचार तेज 
कर दिया है। उनके समर्थन में बड़ी 
संख्या में स्थानीय निवासी, बुजुर्ग, 
महिलाएं और युवा घर-घर जाकर 
प्रचार कर रहे हैं और लोगों से उनके 
पक्ष में मतदान की अपील कर रहे हैं।
हरजीत सिंह भोला ने कहा कि अपने 
पिछले कार्यकाल के दौरान उन्होंने 
वार्ड में लगभग 25 करोड़ रुपये के 
विकास कार्य करवाए हैं। उन्होंने 
दावा किया कि वे पिछले कई वर्षों से 
24 घंटे जनता की सेवा में उपलब्ध 

रहे हैं। इसी कारण क्षेत्र के लोगों 
का उन्हें भरपूर प्यार और समर्थन 
मिल रहा है। उन्होंने कहा कि इस 
बार भी जनता विकास के मुद्दे पर 
उन्हें विजयी बनाएगी। चुनाव प्रचार 
के दौरान वार्डवासियों ने सड़क, 
सफाई, सीवरेज और पार्कों के 
विकास जैसे कार्यों को लेकर उनके 
प्रयासों की सराहना की। 
इस अवसर पर सेक्टर-79 के प्रधान 
हरदयाल चंद बब्बर और कृष्ण 
लाल ने कहा कि हरजीत सिंह भोला 
इस बार पहले से भी अधिक मतों के 
अंतर से जीत दर्ज करेंगे और नगर 
निगम में क्षेत्र की मजबूत आवाज 
बनेंगे।

गुरमीत सिंह | डेराबस्सी 
समर न्यूज

भाजपा नेता गुरदर्शन सिंह डिंपल ने 
कहा कि नगर परिषद चुनाव में भाजपा 
ने एडवोकेट मुकेश गांधी और उनकी 
पत्नी ज्योति गांधी को चुनकर स्पष्ट 
संदेश दिया है,  विकास, पारदर्शिता 
और जवाबदेही हमारी प्राथमिकता 
होगी।
डेराबस्सी के वॉर्ड-14 और 15 से 
उम्मीदवार घोषित होते ही मुकेश 
गांधी ने मैदान में उतरते हुए जनता 
को भरोसा दिलाया। “हम हर वचन 
निभाएंगे,” मुकेश गांधी ने कहा। 
“सड़कों की मरम्मत, साफ-सफ़ाई, 
और छोटे व्यापारी-वर्ग के लिए 
सुविधाएँ हमारी पहली प्राथमिकता 
होंगी।” मुकेश गांधी ने आगे कहा, 
“ज्योति गांधी के साथ हम घर-घर 
जाकर महिलाओं और युवाओं की 
समस्याएँ सुनेंगे और त्वरित समाधान 
दिलाएंगे। भाजपा का उद्देश्य केवल 
वादे करना नहीं, बल्कि जमीन पर 

बदलाव दिखाना है।” अपने अनुभव 
का हवाला देते हुए उन्होंने बताया कि 
वे पहले भी नगर कौंसिल में काम कर 
चुके हैं और प्रशासनिक चुनौतियों को 
समझते हैं। “हमें पता है कि किस तरह 
योजनाओं को शीघ्रता से लागू करना 
है,” ज्योति गांधी भी सक्रिय रहकर 
स्थानीय नागरिकों से जुड़ने का वादा 
कर रही हैं और उन्होंने कहा कि वे 

शिक्षा, स्वास्थ्य और महिला सुरक्षा के 
मुद्दों पर खास ध्यान देंगी।
भाजपा के वरिष्ठ नेता गुरदर्शन 
सैनी ने कहा कि भाजपा नेतृत्व के 
मुताबिक इस जोड़ी की उम्मीदवारी 
से पुराने शहर के वॉर्डों में राजनीति 
और बेहतर सेवाओं दोनों का मेल 
दिखेगा। मुकेश-ज्योति गांधी की जोड़ी 
पर समर्थक भरोसा जताकर कह रहे हैं 

कि ये दोनों तेजी से परिवर्तन लाने की 
क्षमता रखते हैं। मुकेश गांधी का संदेश 
साफ़ है: “भाजपा के साथ मिलकर 
हम डेराबस्सी को विकास का नया 
रास्ता दिखाएंगे।” पति पत्नी की जोड़ी 
अपने अपने वार्डो में चुनाव प्रचार 
में जुटे हुए है। मुकेश गांधी पहले भी 
डेराबस्सी नगर परिषद की कमान 
संभाल चुके है।

सारांश मेहरा | मोहाली
समर न्यूज  

नगर निगम चुनावों से पहले मोहाली 
में राजनीतिक सरगर्मियां तेज हो 
गई हैं। वार्ड नंबर 16 से आम 
आदमी पार्टी की उम्मीदवार सनी 
आहलूवालिया ने अपने चुनावी 
एजेंडे में सफाई, सुरक्षा और 
सार्वजनिक सुविधाओं के सुधार को 
प्रमुख मुद्दा बनाया है।
सनी आहलूवालिया ने कहा कि वह 
लंबे समय से क्षेत्र से जुड़ी हुई हैं 
और लोगों की समस्याओं को करीब 
से समझती हैं। उन्होंने बताया कि 
वार्ड में सफाई व्यवस्था सबसे बड़ी 
चुनौती है, खासकर पेड़ों से गिरने 
वाले पत्तों की नियमित सफाई न होने 
से गंदगी बढ़ जाती है।
उनका कहना है कि केवल सफाई 
अभियान नहीं, बल्कि कचरा उठाने 
और प्रोसेसिंग की स्थायी व्यवस्था 
जरूरी है, जो अभी पूरी तरह लागू 

नहीं हो पाई है।
{सुरक्षा और निगरानी पर 
फोकस : सनी ने वार्ड में बढ़ती 
चोरी और लूट की घटनाओं पर 
चिंता जताई। उन्होंने अपने चुनावी 
मेनिफेस्टो में सीसीटीवी कैमरों 
की स्थापना और बेहतर निगरानी 
व्यवस्था को प्राथमिकता देने की 
बात कही। उनके अनुसार, अगर 
हर गली और मुख्य स्थानों पर कैमरे 
लगें तो अपराध पर काफी हद तक 
नियंत्रण पाया जा सकता है।
{स्थानीय मुद्दे ही बनेंगे चुनाव 
का केंद्र - वार्ड-16 के निवासियों 
का कहना है कि इस बार चुनाव 

में राष्ट्रीय मुद्दों से ज्यादा स्थानीय 
समस्याएं जैसे सफाई, पार्क और 
सुरक्षा प्रमुख भूमिका निभा रही हैं। 
सनी आहलूवालिया ने कहा कि 
उनके प्रस्तावित विकास एजेंडे में 
पार्कों का सुधार, बच्चों के लिए झूले 
और खेल क्षेत्र, तथा वरिष्ठ नागरिकों 
के लिए सैर स्थल शामिल हैं। इसके 
अलावा, मोहल्ला क्लीनिक जैसी 
स्वास्थ्य सुविधाओं को भी मजबूत 
करने की योजना है। उन्होंने कहा 
कि पार्कों को “ग्रीन और सुरक्षित 
जोन” में बदलना उनकी प्राथमिकता 
है। विपक्षी दलों पर प्रतिक्रिया देते 
हुए सनी ने कहा कि आम आदमी 
पार्टी के पास योग्य और सक्रिय 
उम्मीदवारों की टीम है। उन्होंने कहा 
कि हमारा उद्देश्य केवल राजनीति 
नहीं, बल्कि जनता की सेवा है।
{तेजी से होंगे काम - साथ ही 
उन्होंने दावा किया कि पंजाब में 
सरकार द्वारा कई विकास कार्य पहले 
ही किए जा चुके हैं और आगे भी 
इन्हें तेज गति से पूरा किया जाएगा। 

हरजीत मठारू। मोहाली
समर न्यूज  

मोहाली नगर निगम चुनाव को लेकर 
वार्ड नंबर-9 में राजनीतिक सरगर्मियां 
लगातार बढ़ रही हैं। शिरोमणि 
अकाली दल की उम्मीदवार कुलदीप 
कौर कंग ने रविवार को फेज-4 और 
फेज-5 की विभिन्न रेजिडेंट वेलफेयर 
एसोसिएशनों के पदाधिकारियों और 
स्थानीय निवासियों से मुलाकात कर 
समर्थन मांगा।  जनसंपर्क अभियान 
के दौरान कुलदीप कौर कंग ने क्षेत्र 
की बुनियादी समस्याओं को लेकर 
लोगों से बातचीत की और विकास 
संबंधी सुझाव भी लिए। उन्होंने 
कहा कि यदि जनता उन्हें मौका 
देती है तो वार्ड में साफ-सफाई, 

सड़क मरम्मत, पार्कों के रखरखाव 
और सीवरेज जैसी समस्याओं को 
प्राथमिकता के आधार पर हल किया 
जाएगा। कुलदीप कौर कंग ने कहा कि 
वार्ड नंबर-9 को एक मॉडल वार्ड के 
रूप में विकसित करना उनका मुख्य 
लक्ष्य है। उन्होंने दावा किया कि क्षेत्र 
में लंबे समय से कई समस्याएं लंबित 
हैं, जिनके समाधान के लिए प्रभावी 
योजना बनाकर काम किया जाएगा। 
{लोगों ने रखीं अपनी समस्याएं 

बैठक के दौरान स्थानीय निवासियों 
ने टूटी सड़कों, पार्कों की खराब 
स्थिति, स्ट्रीट लाइट और सफाई 
व्यवस्था को लेकर चिंता जताई। 
कुछ लोगों ने नियमित फॉगिंग और 
सुरक्षा व्यवस्था मजबूत करने की 
मांग भी उठाई। कुलदीप कौर कंग ने 
लोगों को भरोसा दिलाया कि चुनाव 
जीतने के बाद जनसहभागिता के 
साथ विकास कार्यों को आगे बढ़ाया 
जाएगा।

समर न्यूज  | मोहाली

नगर निगम चुनाव से पहले 
कांग्रेस पार्टी में असंतोष खुलकर 
सामने आ गया है।  पार्टी टिकट 
न मिलने से नाराज कई नेताओं 
और पूर्व पार्षदों ने बगावती तेवर 
अपनाते हुए निर्दलीय उम्मीदवार 
के रूप में अपने नामांकन पत्र 
दाखिल कर दिए हैं। इससे कई 

वार्डों में कांग्रेस के लिए स्थिति 
चुनौतीपूर्ण बन गई है। जानकारी 
के अनुसार, पूर्व पार्षद बलराज 
कौर ढालीवाल, जसबीर सिंह 
मंडकू और कुलजिंदर कौर बाछल 
को इस बार कांग्रेस की ओर से 
टिकट नहीं दिया गया। इसके 
विरोध में तीनों नेताओं ने पार्टी से 
अलग होकर स्वतंत्र उम्मीदवार के 
तौर पर चुनाव मैदान में उतरने का 

फैसला किया है।
बलराज कौर ढालीवाल ने वार्ड 
नंबर 33, जसबीर सिंह मंडकू ने 
वार्ड नंबर 20 और कुलजिंदर कौर 
बाछल ने वार्ड नंबर 5 से अपने 
नामांकन दाखिल किए हैं।
इसी तरह बलराज कौर ढालीवाल 
के पति और वरिष्ठ कांग्रेस नेता 
गगनदीप सिंह ढालीवाल ने वार्ड 
नंबर 10 से निर्दलीय उम्मीदवार 

के रूप में नामांकन दाखिल किया 
है। कांग्रेस ने इस वार्ड से पूर्व 
मंत्री बलबीर सिंह सिद्धू के पुत्र 
कंवरदीप सिंह रूबी को टिकट 
दिया है। इसके अलावा वार्ड नंबर 
11 से सिकंदर कौर, वार्ड नंबर 
3 से मनजीत कौर, वार्ड नंबर 
15 से हरमनदीप कौर और वार्ड 
नंबर 44 से अमरपाल सिंह प्रिंस 
ने भी टिकट न मिलने के बाद 

निर्दलीय उम्मीदवार के रूप में 
चुनाव लड़ने का फैसला किया है। 
कांग्रेस में बढ़ती बगावत से नगर 
निगम चुनाव में पार्टी की रणनीति 
प्रभावित हो सकती है। राजनीतिक 
जानकारों का मानना है कि बागी 
उम्मीदवारों की मौजूदगी कई वार्डों 
में वोटों का बंटवारा कर सकती 
है, जिसका सीधा असर चुनाव 
परिणामों पर पड़ सकता है।

भाजपा नेता गुरदर्शन सिंह सैनी के साथ मुकेश गांधी।� - समर न्यूज

मुकेश गांधी पहले भी नगर परिषद डेराबस्सी की कमान संभाल चुके है

मोहाली वार्ड-16 में चुनावी हलचल तेज

वार्ड वासियों की साफ मांग, अब वादों से नहीं, जमीन पर काम करने वाले उम्मीदवार को मिलेगा वोट

अकाली दल उम्मीदवार कैप्टन रामनदीप सिंह ने मुद्दा

वार्ड-9 में चुनावी गतिविधियां तेज, 
कुलदीप कौर कंग ने मांगा समर्थन

कांग्रेस में बगावत: कई नेताओं ने निर्दलीय उम्मीदवार के रूप में भरे नामांकन

ग्रुप एडिटर: अर्शदीप सिंह। एग्जीक्यूटिव एडिटर : चंदन स्वप्निल। मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

पूर्व उम्मीदवार का अनुभव
एक पूर्व चुनाव प्रत्याशी ने कहा कि 
वर्ष 2014 में उन्होंने चुनाव लड़ा 
था लेकिन जीत नहीं पाए। उन्होंने 
आरोप लगाया कि चुनाव के समय 
बड़े वादे किए जाते हैं, लेकिन बाद 
में काम केवल सोशल मीडिया तक 
सीमित रह जाता है। फेज 10 पार्क 
की मौजूदा स्थिति और स्थानीय 
लोगों की नाराजगी यह साफ संकेत 
देती है कि मोहाली वार्ड 17 में 
इस बार चुनाव केवल राजनीतिक 
मुकाबला नहीं, बल्कि विकास और 
जवाबदेही का मुद्दा बन गया है। 
लोग अब ऐसे प्रतिनिधि की तलाश 
में हैं जो जमीन पर काम करे और 
वास्तविक बदलाव लाए।

लोगों ने भी जताई नाराजगी
स्थानीय निवासियों का कहना है कि 
कई समस्याएं लंबे समय से बनी 
हुई हैं। कुछ लोगों ने बताया कि 
बरसात के दौरान गलियों में पानी 
भर जाता है, जबकि सफाई व्यवस्था 
भी संतोषजनक नहीं है। राजनीतिक 
जानकारों का मानना है कि इस 
बार नगर निगम चुनाव में विकास 
और बुनियादी सुविधाएं प्रमुख मुद्दे 
बन सकते हैं। वहीं, सभी दलों के 
उम्मीदवार लोगों तक पहुंचकर 
अपने पक्ष में माहौल बनाने में जुटे 
हुए हैं।


